
Tazwart tamatut

1

Igduden imensayen s umata mucaɛit s lexdami ufus ; ayen akk ara yettwaxedmen s

ufus, ur kciment ara deg-s tnaɛurin nessawal-as : tinḍi1.

Gar wayen si musnaw ugdud amaziɣ deg wacḥal n leqrun ay-agi d tinḍi n uẓref. Tinḍi-

agi tejbed-d aṭas n yimyura akked yimnadiyen akken ad arun fell-as, imi izebgan nsen d

iruzzigen gar yizebgan n yigduden n yillel agerakal s nnil akked tqerray n lmerjan i yesɛan.

Ayen yernan yejbed-d imusnawen yecban CAMPS-FABRER H. deg useggas n 19902,

BENFOUGHAL T. deg useggas n 19973, akked TAMZALI W. deg useggas n 20074 d lixsas

n yisallen ɣef yiẓuran-is ; ur iban ara akken ilaq melmi d-tekcem ɣer Tefriqt Ugafa.

Imyura-agi d asteqsi-agi i d-fkan ɛerḍen ad d-rren fell-as, ur d-fkin ara asteqsi : melmi

d-tban tinḍi-agi di Tefriqt Ugafa ? acku ulac kra n later aqbur n yizebgan di tmurt n tmazɣa.

« S lixsas-agi n laterat iqburen, yessefk ad nadi ɣef ayen i d-wwin iberraniyen. Nessaweḍ

nessebgen-d udem ajentaḍ n tinḍi inegglen deg udrar… »5.

Imyura nudan ɣef yiẓuran n tinḍi n uẓref ladɣa ɣef uẓref inegglen di Tefriqt Ugafa, yal

amyaru s turda neɣ s turdiwin d-yefka.

Ɣas ur banen ara akken ilaq iẓuran n tinḍi n uẓref di tmurt n tmazɣa, yiwet n tɣawsa

tban, anda tebɣu tlal-d tinḍi-agi d lḥewj i tt-id-yeslulen, si lixsas i d-tettlal tiɛubja.

Tinḍi-agi yesker-itt-id nnter, imi amer mačči d izamulen i asen-yettunefken i yizebgan

di lawan deg imdanen ḥwaǧen ayen ara sen-d-yaǧwen laman n tnefsit, di tallit deg amdan

yettnadi ayen i wumi ara yefk azamul n useḥbiber d uqerreɛ ɣef yir falsu, di lawan daɣen

yectaq cwiṭ n lfal lɛali, imi tudert-is tewɛer ; alamma yerwa leɛtab ara d-yessis cwiṭ n wayen

yelhan di tezgi deg yettidir.

1 DADOY M. Dictionnaire de Sociologie, Le Robert Seuil, Paris 1999. PP 38-39.

2 CAMPS-FABRER H. Bijoux berbères d’Algérie, Edisud, Aix-en –Provence, 1990.

3BENFOUGHAL T. Bijoux et Bijoutiers de l’Aurès, CNRS, Paris, 1997.

4 TAMZALI W. ABZIM, Parures et Bijoux des Femmes d’Algérie, Alpha, Alger, 2007

5 CAMPS-FABRER H. Op Cit, p130. « Faute de jalons archéologiques autochtones ou suffisamment anciens, il
est donc nécessaire de faire appel à des influences extérieures. Nous avons pu souligner le caractère étranger de
l’orfèvrerie émaillé en milieu rural… »

Simmal tettishil tudert n umdan, simmal yettaẓ ɣer zdat di yal taɣult di tudert-is,

yessenɣas deg yizamulen yettak i tɣawsiwin, simmal yessegzay-iten, yettwali-tent s tɛeqlanit

akked sswab.

Tinḍi n uẓref i tt-yessadren d taẓuri, imi di tizi n wass-agi, lxedma n uẓref ttwalin-tt

yimdanen d taẓuri, izebgan ara yexdem uḥeddad mačči alamma sɛan kra n uzamul ara ten-

icudden ɣer tmetti nsen ara ten-qqnen, awi-d kan ad icbiḥen.

Ayen yessidiren kra n tɣawsa di tmetti (i yebɣun tili) d aselmed, imi wagi d aɛdaw n

tatut, tinḍi n uẓref di tmetti taqbaylit tedder daxel n twaculin n yiḥeddaden, imi uqbel ad d-

nnulfun iɣerbazen n uselmed n tinḍiwin, aselmed yettili daxel twacult seg ubabat ɣer mmi-

s.Tusnigin akked lbaḍna n tinḍi n uẓref ur teffaɣent ara berra i twacult.

Tiwaculin-agi nra ad neg fell-asent anadi, nefren yiwet seg-sent : tawacult n At

Uḥeddad di temnaḍt n Yillulen Umalu, si taddart n At Ɛli Umḥend, ddegs deg yiɛeggalen-is

tura ttidiren di temdint n Yiɛezzugen, tekseb tinḍi n uẓref (ma drus) si lqern wis 19 alammi d

tura ; 2014.

Nra s tezrawt-agi ikecmen di taɣult n tesnallast, ara neg ɣef twacult-agi ad nefhem d

acu i d anamek i as-yettunefken i ugraw ikesben tinḍi n uẓref di tmetti taqbaylit gar zik d tura.

Akatay-agi nebḍa-t ɣef semmus waxfiwen :

Ixef amenzu deg ukatay-agi nḥaz-it i tesnarrayt : nessken-d deg-s asentel n tezrawt

nerna nefka-d timental i aɣ-yeǧǧan ad t-nefren, nerna nbeggen-d tamukrist akked tmiḍranin i

ɣef yebded leqdic-agi.

Ixef wis sin : d aḥiwec n kra si turdiwin d-fkan yimyura ɣef yiẓuran n tinḍi n uẓref di

Tefriqt Ugafa, d ameslay daɣen ɣef uzamul n yizebgan gar yiḍelli d wass-agi. Ixef-agi nga-t

acku ur nezmir ara ad d-nemmeslay ɣef twaculin n yiḥeddaden ma ur neẓri ara xersum cwiṭ

seg umezruy n tinḍi n uẓref ɣer yigduden n tmazɣa.

Ixef wis kraḍ : d ameslay ɣef uḥeddad, cwiṭ ɣef yiẓuran-is s umata di tmurt n tmazɣa,

tawuri yeṭṭef, akked uzamul i as-yettunefken gar zik d tura, ixef-agi nra-t ad yili d taguri i

yixef wis ukkuẓ.

Ixef wis ukkuẓ : nḥaz-it i umeslay ɣef twacult n At Uḥeddad. Neɛreḍ deg-s ad d-

nbeggen amezruy anmetti n twacult-agi, azal d twuri i as-yettunefken di tmetti.

Ixef wis semmus : d ixef aneggaru deg ukatay, nemmeslay-d deg-s ɣef tinḍi n uẓref ,

akked uselmed ines ɣer yiɛeggalen n twacult n At Uḥeddad, ula ɣer tlawin gar yiḍelli d wass-

agi.

I wakken kra n leqdic ad yesɛu udem ussnan, ad yekcem deg ubrid n kra n tussna akka

am tesnalsa, yewwi-d uqbel akk ayen-nniḍen ad as-neg tasnarrayt, dɣa deg yixef-agi ad

neɛreḍ ad d-nessenked asentel n unadi, timental i aɣ-yeǧǧan ad t-nefren, ama d tunmisin ama

d timesɣaruyin.

Tamukrist ara d-ibeggnen abrid nefren ad t-nenjer deg unadi nneɣ tlaq ad tt-id-nefk,

yerna ad as-nkemmel s tmiḍranin, akked tarrayin n unadi. Afran n tifuksiwin n unadi iwulmen

ad aɣ-yallel akken ad d-negmer aṭas n yisallen war tuccḍiwin deg unnar. Anadi-agi ur

yettekmal ara ma ur d-nessenked annar deg t-nga.

I.1.Askan n usentel :

Tazrawt-agi ad tili ɣef yiḥeddaden n uẓref di twacult n At Uḥeddad deg Yillulen

Umalu si lqern wis 19 alammi d 2014. Twacult n At Uḥeddad d yiwen n ugraw ikesben tinḍi n

uẓref si lqern wis 19 alammi d tizi n wass-agi,

Aḥeddad s umata; ama d win ixeddmen uzzal neɣ d win ixeddmen aẓref (lfeṭṭa) yesɛa

tawuri tagejdant di tmetti taqbaylit, ɣas ulamma deg yiwen n lweqt, tinḍi n uḥeddad

tettuneḥsab d taburxist.

Aḥeddad, ɣer leqbayel muhab; yesɛa lhiba, imi yezga ɣer tmes, TAMZALI W. tenna

ɣef uḥeddad deg udlis-is “ABZIM, Parures et bijoux des femmes d’Algérie”: “Di tmettiyin

tifellaḥin ad naf tizemmar-agi cuddent ɣer uḥiṭus, bab n tmes muhaben, mugaden, ur

nettwaḥemmel-ara.“ady ili d ccer ilaqen”

1.

Ma d CAMPS FABRER H. tenna deg udlis-is : « tamuḥqranit-agi icudden ɣer lexdami

n wuzzal d wayen nniḍen, tettagi maḍi i wid yesɛan amkan ɛlayen di tmetti ad tt-xedmen,

urǧin yelli umrabeḍ d aḥeddad, ma yella di taddart (uneggaru-agi), d aberrani, d aqbayli…”1.

1 Op Cit, P80. « Dans les sociétés agraires, on retrouvera ces pouvoirs attachés à la personne du forgeron, le
maître du feu redouté et craint, et peu aimé. « Il sera le mal nécessaire. »

Assmi ggten ṭṭradat, gar leɛrac d teqbilin, aḥeddad neɣ aḥiṭus (d win ixeddmen ttawilat

n tfellaḥt) d netta i yettgan leslaḥ s wayes ttqabalen acengu; s wayes d-ttarran iseɣ d lḥerma

nsen, ladɣa ɣer Yitergiyen agraw n yinnaḍen yesɛa assaɣ akked yigrawen ixeddmen ṭṭradat;

imi timetti tamensayt n Yitergiyen tebded ɣef ṭṭrad, innaḍen zdin akked yigrawen-agi nniḍen

akken ad ilin di talwit akked tezmert; nutni si tama nsen qeṭṭun-asen lecɣal; kessen-asen,

xeddmen-asen leslaḥ ttreqqiɛen ayen yerrẓen; ttgan-d isɣunen i tlawin2.

Timetti taqbaylit s umata tettḥarab ɣef nnif-is s wayen tesɛa d tazmert; aqbayli

yettḥarab ɣef wakal-is, axxam-is, tameṭṭut-is3, aḥeddad yettiki deg uḥareb-agi s lxedma n

leslaḥ.

Aḥeddad n uẓref di tmetti taqbaylit n zik, yesɛa tawuri ines, yettiki deg umezruy,

yessenṭaq-d ayen ur nettenṭaq, ɣas ur yettaru ara, maca tiɣawsiwin i d-yettga cbant ittafttaren

n umezruy, neɣ uɣalent deg umkan nsen, imi d timawit kan i aɣ-d-yessawḍen abruy seg

umezruy d yidles n Yimaziɣen, ma nefka-d amedya: kraḍ n  nnilat i nettaf ɣef yizebgan

imaziɣen ladɣa iqbayliyen sɛan anamek; azegzaw, adal, d uwraɣ, akked d tkebbusin n lmerjan

i yesɛan; yal nnil s unamek ines: azegzaw  yeskan-d tizzegzewt n ugama, adal yeskan-d

igenni, awraɣ d iṭij ma yella d tikebbusin n lmerjan i yesɛan ttqerriɛent ɣef tiṭ, imi iɣmi

azeggaɣ s umata yettqerriɛ ɣef tiṭ, ad naf aṭas n yisɣunen  n uẓref i yesɛan tamacahut, ladɣa

ɣer yigduden n l’Europe4.

Aḥeddad n uẓref yettcebbiḥ tilawin s tɣawsiwin d-yettga; tiɣawsiwin-agi ttakent azal d

unamek i tudert n tlawin, skanent-d ayen akken ur d-qqarent ara s yimawen nsent, yal taɣawsa

d wayen d-teskan; tafzimt n unyir; tin ur nesɛi ara icruren tettemmal-d lal-is tesɛa aqcic; d

tayemmat n uqcic.

1 CAMPS-FABRER H. Op Cit, P17. « …Cette défaveur attachée aux professions manient les métaux en interdit
naturellement l’exercice aux classes élevées…jamais un marabout n’est forgeron, armurier ou orfèvre. Lorsqu’il
existe des forges dans les villages, ce sont des étrangers de condition laïque qui les tiennent… »

2 Wali BORNUS E. Place et Rôle du Forgeron dans la Société Touarègue, Mémoires de la société Africaniste,
1983.

3 Wali BOURDIEU P. La Domination masculine, Seuil, Paris, 1998.

-Esquisse d’une théorie de la pratique, Du Seuil, Paris, 2000.

4 Wali RACHLINE M. Bijoux et beautés, Orban, 1987.

Anadi akken d-nenna yakan ad yili ɣef yiḥeddaden n uẓref di twacult n At Uḥeddad

deg Yillulen Umalu, imi mači ala At Yanni i ixeddmen tinḍi-a. Tawacult-a musnawet s tinḍi n

uẓref d leslaḥ si lqern wis 19, ɣef wakken d-yenna umselɣu Akli n At Uḥeddad, 85 iseggasen

di leɛmer-is: “jeddi amezwaru yexdem leslaḥ di lgirra n lmeqrani”.

Tawacult-a tefruri-d si temnaḍt n Yillulen Umalu; taddart n At Ɛli Umḥend, tebda din

s ixeddim n leslaḥ, tkemmel s uẓref, tuɣal tessewseɛ tinḍi n uẓref di temdint n Yiɛezzugen.

Di leqdic-a,neɛreḍ ad d-nḥiwec amezruy n twacult-agi: ad d-nessken amkan n twacult-

a di taddart n At Ɛli Umḥend zik; ad nuɣal alma d tagnit  uɣur i aɣ-ssawḍen isallen n

yimsulɣa; ahat alma d lqern wis 19; wissen ula d nettat ma tesɛa amkan aruzzig n yiḥeddaden,

am akken d-yemmal udlis: La Kabylie et Les Coutumes Kabyles1.

Ad neɛreḍ ad d-negmer amecwar-is d wamek d-tessaweḍ ɣer tizi n wass-a, amezruy-is,

iẓuran-is di taddart n At Ɛli Umḥend d rrwaḥ-is ɣer temdint n Yiɛezzugen, am akken ara d-

nawi ameslay ɣef zzwaǧ idammen di twacult-a d wassaɣen-is d twaculin-nniḍen di taddart.

Ad nerr lwelha-nneɣ ɣer uselmed n tinḍi ɣer At Uḥeddad, tignatin d ttawilat uselmed,

daɣen ad d-nbeggen timuɣliwin n yiḥeddaden n twacult-a; d imɣaren neɣ d ilmeẓyen ɣer tinḍi

n uẓref.

I.2. Afran n usentel:

I.2. a. Afran amsɣaru :

Izebgan n tmurt n Leqbayel musnawit gar wid n Tefriqt Ugafa s nnil d tkebbusin n

lmerjan i yesɛan, izebgan inegglen ala di tmurt n leqbayel i d-gran, zik llan di temnaḍin n

Muqnin d Ǧerba di Tunes, akked d Merruk, maca tura jlan; ala ɣer leqbayel i d-gran2.

Ur neẓri ara i wumi ilaq ad tuɣal tejmilt imi d-gran izebgan-agi ar assa ; ma d tilawin i

d-mazal teqqnent-ten, neɣ d iḥeddaden ten-id-ixeddmen ar tizi n wass-a. Ahat uklalen tajmilt

1 Wali HANOTEAU A. &LETOURNEUX A. La Kabylie et les Coutumes Kabyles, Challamel, Paris, 1893.

2 Wali CAMPS-FABRER H. Op Cit.

irkel, am tlawin ten-yettɛelliqen, am uḥeddad yeṭṭfen di tinḍi-agi ɣas ma yesskcem-as kra n

ubeddel ; abeddel-agi d lweqt it-id-yegren, imi tura ur leḥḥun ara izebgan iẓayanen,

imeqqranen am zik.

Ɣef way-agi aḥeddad, yeṭṭef di talɣa taqburt, maca yessamẓi-tt i wakken ad teddu d

zzman deg nella ; ad d-banen am akken tura kan i d-nnulfan, ahat d annect-a si ten-ḥemmlent

ula d tilmeẓyin, almi uɣalent ttrusunt-ten ula ɣef yiselsa « fransis »1, mačči ala ɣef tqendurt n

leqbayel. Ɣef way-a aḥeddad, send tameṭṭut yuklal tazrawt s lekmal-is, mačči kan cwiṭ n

umeslay i si d-tegla tezrawt ɣef kra n usentel-nniḍen akka am yizebgan, am deg yidlisen :

CAMPS-FABRER H. Bijoux berbères d’Algérie2, TAMZALI W. Abzim, Parures et Bijoux

des Femmes d’Algérie3, BENFOUGHAL T.« Bijoux et bijoutiers de l’Aurès »4, « Les

Bijoutiers d’Ath-Yenni »5 d wayen-nniḍen.

Idlisen akk yettwaxedmen deg uḥric-a wwin-d ameslay ɣef yizebgan, iswi agejdan n

unadi d taɣawsa n uẓref, ma d aḥeddad isaḥ-it-id yiwen uḥric d amectuḥ, anda d-mmeslayen

ɣef wadeg, ttawilat d tfuksiwin n uxeddim, ameslay fell-as d  ay-a kan i ɣef yeddawar, amzun

akken tudert-is tettezzi kan daxel n texxamt-nni deg ixeddem, amzun akken tinḍi-nni ilul-d

yis, ameslay ɣef tudert-is tanmettit, ameslay ɣef wadeg ines d twuri ines di tmetti ixuss mliḥ,

iruḥ am akken ulac-it maḍi.

HANOTEAU A. & LETOURNEUX mi d-wwin ameslay deg udlis La Kabylie et les

Coutumes Kabyles6 ɣef tseddarin n tmetti taqbaylit, sseddan-d aḥeddad d umkan-is di tmetti n

lqern wis 19, maca timetti-a ur teḥbis ara kan di lqern wis 19, aqlaɣ tura di lqern wis 21, aṭas

i ibeddlen, amkan n uḥeddad di tmetti n tura ulac win t-id-ibedren, CAMPS-FABRER H.7 d

1 « Fransis », qqaren-t yimdanen i wayen akk yellan d atrar ; mačči d amensay.

2 Op Cit.

3 Op Cit.

4 Op Cit.

5 DONSIMONI M. KEMMAR M. & PERRET C. Les bijoutiers d’Ath-Yenni, Construire une attractivité
territoriale sur les savoir-faire artisanaux ancestraux, Achab, Tizi-Ouzou, 2010.

6 Op Cit.

7 Op Cit.

TAMZALI W.1 grent-d kra n wawal deg yidlisen nsent ɣef wazal n tinḍi-a di tmetti tamaziɣt n

zik d tin n tura.

Ameslay ɣef yigrawen inmettiyen ikesben tinḍi n uẓref ur yeggit ara. Adlis

yettwaxedmen ɣef yiḥeddaden d win xedmen : DONSIMONI M. KEMMAR M. & PERRET

C. Les bijoutiers d’Ath-Yenni2, adlis-a yewwi-d ɣef wamek tezmer ad tili tmusni n uḥeddad n

uẓref d ssebba i waggay n yimerrayen ɣer tmurt n Leqbayel. Yettwaxdem udlis ɣef yinaḍen

itergiyen deg useggas n 1983, amyaru yemmal-d deg-s tawuri d wadeg n yinaḍen di tmetti

tatergit3.

Tella diɣ temsalt-nniḍen, ameslay d-yellan ɣef yiḥeddaden ɣer Leqbayel itezzi kan ɣef

yiḥeddaden n At Yanni ; annar n tezrawin yettwaxedmen ɣef tinḍi n uẓref yezga d At Yanni,

ɣas ula ma llan wiyyiḍ di temnaḍin-nniḍen n tmurt n Leqbayel, ula d nutni d iqburen di tinḍi-

a, maca ur d-llint ara tezrawin deg wannaren-nniḍen, anager tazrawt n taggara n turagt

yettwaxedmen s ɣur QUCAḤ W. LAƐRUS N.4

Anadi-a nra-t ad d-yawi ameslay ɣef wayen ur d-nettwabder ara deg yidlisen akked

tezrawin, ladɣa ɣef yiḥeddaden ur d-nettwabder ara deg umezruy n tinḍi n uẓref di tmurt n

Leqbayel, gar-asen iḥeddaden n twacult n At Uḥeddad di temnaḍt n Yillulen Umalu, Dayra n

Buzgan , Lwilaya n Tizi wezzu, imi ula d wigi sɛan amur nsen, ama deg umezruy n tinḍiwin n

uẓref d wuzzal akked leslaḥ, neɣ ula ma deg umezruy s umata.

I.2. b. Afran unmas :

Di tudert nneɣ n yal ass nettmal aṭas ɣer yisɣunen imensayen n yal agdud, nettwali

deg-sen idles akked tɣerma n ugdud-nni s lekmal-is, nḥemml ad nwali isɣunen d-teǧǧa tgellidt

n Maser: Kliyupatr, nḥemml ad nwali ddḥuḥ n ugdud n Maya di Lmeksik, nḥemmel ad nwali

ddḥuḥ n yigduden n Tefriqt s umata.

1 Op Cit.

2 Op Cit.

3 BORNUS E. Op Cit.

4 QUCAḤ W. LAƐRUS N. Taynarrat n tinḍi n yisɣunen n uẓref deg taddart n Waydassen (At Ɛebbas), Akatay
n taggara n turagt, taseddawit n Bgayet, yesedda-t : Mr OULD FELLA A.2004-2005.

Isɣunen teqqnent tlawin n leqbayel jebbden-d lwelha aṭas, imi d iruzzigen di Tefriqt

Ugafa s nnil-nni: azegzaw, adal, d uwraɣ, akked d tkebbusin n lmerjan i yesɛan; yal nnil s

unamek ines: azegzaw  yeskan-d tizzegzewt n ugama, adal yeskan-d igenni, awraɣ d iṭij, yal

asɣun d yizen i yessɛedday mi ara t-teqqen lal-is, amedya di temnaḍt n At yesɛed tameṭṭut mi

ara d-tesɛu aqcic amenzu txeddem-d tafzimt ɣef yisem n uqcic-nni, ad tt-teqqen assmi ara

yexten, d wassmi ara yezweǧ, tin ur nesɛi ara aqcic ur tetteqqen ara tafzimt-a.

Iselsa imensayen n tmeṭṭut taqbaylit teddun akked yisɣunen: ttaṭafent ddil d lḥaf s sin

yifzimen yetteqfalen am umessak1.

D tidet ddḥuḥ neɣ izebgan n tmurt n leqbayel jebbden-d lwelha aṭas, maca ameslay ur

ilaq ara ad yettili kan ɣef tɣawsa, ilaq ad yili ɣef wid tt-ixeddmen: iḥeddaden n uẓref.

Ma nger tamawt, mi ara ttmeslayen yimdanen gar-asen ɣef tɣawsiwin tiqburin s umata

i d-mazal ttwaxdament ar tizi n wass-a; ameslay yettili-d ala ɣef tɣawsa-nni: « tzad di ccbaha,

tɣawsa-a tessenɛat-d kra n wudem di tmetti… » akka i yella lḥal ula mi ara ttmeslayen ɣef

yizebgan n uẓref; amdan-nni ten-id-igan xuḍi ma ad yawi amur-is deg umeslay, ula deg

yidlisen ur t-id-isaḥ ara aṭas umur-is.

Ihi anadi-agi send kra n wayen nniḍen ad yili d tajmilt i yimezwura d-yeǧǧan tinḍi-a d

yineggura tt-irefden.

Anadi-agi yella-d i wakken ad d-nessenɛet addad d wazal n yigrawen ikesben tinḍi n

uẓref s umata, ladɣa tawacult n At Uḥeddad: di taddart nsen (At Ɛli Umḥend), amek llan zik d

wamek ttilin tura, amek d-yettili useḥbiber ɣef tinḍi-agi gar-asen, d wamek tt-yettadam yal

yiwen deg-sen ɣef Baba-s neɣ ameqqran di twacult, amgared yellan gar tsuta taqburt d tsuta

tamaynut.

I.3. Tamukrist:

Anadi ɣef tinḍi n uẓref di Tefriqt Ugafa merra yegget, nefka-d kra n yimedyaten

iwsawen, ttwagelmen-d yakk yisɣunen yettwaxdamen di yal tamnaḍt, ttwanaɛten s yal awal

1 Wali LAOUST-CHANTREAUX G. Kabylie côté femmes, Edisud, Aix-en-Provence, 1990.

yalhan, maca awal ɣef ufus yellan deffir n tɣawsa-a _aḥeddad-nni tt-id-igan_ ur yeggit ara,

awal fell-as deg yidlisen d ameddaḥ kan it-id-yettawin di teqsiḍt ; ay-a nessegza-t-id deg uḥric

n ufran n usentel.

Deg useggas n 1983 BORNUS E. yura adlis : Place et Rôle du Forgeron dans la

Société Touarègue1, deg-s yessegza-d adeg d twuri n yinnaḍen di tmetti tatergit,

BENFOUGHAL T. deg udlis i tura deg useggas : 1997 ; Bijoux et Bijoutiers de l’Aurès2, tḥaz-

as amur-is deg umeslay i uḥeddad n Wawras ; teglem-d adeg deg ixeddem, tefka-d uṭun n

yiḥeddaden yellan di temdint d wid yellan deg udrar, maca ur d-temmeslay ara ɣef wadeg

yeṭṭef di tmetti, tawuri s-yettunefken gar yimezdaɣ, ama di taddart ama di temdint.

TAMZALI W. ABZIM, tura adlis : Parures et bijoux des femmes d’Algérie3 deg

useggas n 2007, tnuda deg-s ɣef yizebgan yettwaqqanen di tmurt n Lezzayer, temmeslay-d ɣef

uzamul nsen ɣer yal agraw anmetti, d wayen-nniḍen, maca amur i as-tefka i uḥeddad deg

umeslay d amecṭuḥ, tefka-d kra n turdiwin ɣef tilin n tinḍi n uẓref di Tefriqt Ugafa, am akken

d-tura acemma ɣef wadeg n uḥeddad di tmetti tamaziɣt s umata.

Ur nufi ara kra n udlis yettwarun neɣ kra n unadi yettwaxedmen ɣef kra n ugraw

anmetti ikesben tinḍi n uẓref, ur yeggit ara umeslay ɣef yigrawen yecban wigi ; wid iwerrten

tifuksiwin n yixeddim n uẓref ɣef imezwura nsen, war aɣerbaz.

Ula di tudert n yal ass; gar medden ameslay yettili-d ala ɣef tɣawsa-nni n uẓref; am

akken d nettat i d-igan iman-is s yiman-is, ula d aḥeddad mi ara yexdem kra n tɣawsa xuḍi ma

ad yeǧǧ isem-is neɣ later ara d-ibeggenen taɣawsa-nni ines, di tugniwin n yizebgan d-gemrent

TAMZALI W4. CAMPS-FABRER5, ur nufi ara isem n win ten-id-igan, nutenti daɣen ur d-

bdirent ara ufant.

1 Op Cit.

2 Op Cit.

3 Op Cit.

4 Ibid.

5 Op Cit.

Ssenf-agi n tinḍiwin tiqburin, ɣer tmettiyin timensayin ttaṭafent-tt twaculin; ababat ad

yesselmad i mmi-s, alma tuɣal d tinḍi n twacult merra; war aɣerbaz.

Di tmetti taqbaylit, tinḍi n uẓref mucaɛet ayendin, yal tamnaḍt mucaɛet s ssenf iman-

is: tamnaḍt n At Ɛebbas s ttfariɣ, At Wertiran s tin yeẓḍan, Tizi Wezzu s uẓref inegglen, ladɣa

At Yanni, Iɛezzugen, At Yesɛed, Illulen Umalu... atg.

Gar twaculin i iḥerzen tinḍi-agi n uẓref di temnaḍt n Yillulen Umalu d tawacult n At

Uḥeddad; d tawacult tawḥidt i ixeddmen ccɣel-agi di temnnaḍt deg d-tefruri: Illulen Umalu,

di taddart n At Ɛli Umḥend.

Seg wakken ur nufi ara deg yidlisen ayen si ara nessusem tawnafit nneɣ, dɣa nefren

kraḍ n yisteqsiyen igejdanen i aɣ-iceɣben nebna fell-asen tamukrist i leqdic nneɣ; ad neɛreḍ

ad d-nerr fell-asen ɣef teɣzi n tezrawt ara neg ɣef twacult n At Uḥeddad (d agraw ikesben

tinḍi n uẓref si lqern wis 19): tefruri-d si temnaḍt n Yillulen Umalu (taddart n At Ɛli Umḥend),

ddeqs seg yiɛeggalen-is ssegman tinḍi n uẓref di temdint n Yiɛeẓẓugen:

Di tazwara nra ad nadi d acu i d agraw anmetti ikesben tinḍi n uẓref s tukkest (uwrat)

akked acu i d aḥeddad di tmetti taqbaylit?d acu i d anamek i as-yettunefken, ladɣa ɣer

imezdaɣ n taddart n At Ɛli Umḥend akked wid n lɛerc n Yillulen Umalu? Ma ibeddel unamek-

agi deg wakud neɣ ala?

Isastanen ttruḥun seg umatu ɣer umaẓlay, tawacult n At Uḥeddad d yiwet seg

yigrawen-agi yellan d aḥric si tmetti, ayen i aɣ-iceɣben: amek yella umezruy anmetti n

twacult-agi n At Uḥeddad. Asteqsi agejdan yecban wagi yettawi-d isteqsiyen-nniḍen, acku mi

ara d-nini: amezruy anmetti, aṭas i d-neqsed deg-s, ayen i aɣ-iceɣben:

 Amek tella tɣessa n twacult n At Uḥeddad: di lqern wis 19 akked tura di lqern wis 21,

d acu i d addad ines gar twaculin n taddart n At Ɛli Umḥend, assaɣen-is yid-sent d wamek

tella nnesba ɣur-sen? Amek d-tettili tura? Amek d-tettili tferni n uḍeggal?

 S wacu i d-tegla tatrarit i twacult n At Uḥeddad? acu i as-d-yerna rrwaḥ ɣer temdint n

Yiɛezzugen? Ma yegla-d s kra n ubeddel neɣ ala?

 Assaɣ n At Uḥeddad akked tejmaɛt n taddart n At Ɛli Umḥend send, akked deg-mi

ruḥen ɣer temdint n Yiɛeẓẓugen? di tizi n wass-agi, acu n wassaɣ sɛan akked taddart wid

yellan di temdint n Yiɛezzugen?

Imi At Uḥeddad i as-qqaren i twacult-agi, imi mazal iɛeggalen-is xeddmen tinḍi n

uẓref nra ad nẓer:  tawacult-agi n At Uḥeddad ma mazal-itt ar tura txeddem s yinzi aqbur i d-

yeqqaren “yessers uḥeddad tafḍist, yerfed-itt mmi-s”.

 Amek d-yettili uselmed akked ulmad n tinḍi n uẓref ɣer At Uḥeddad, si tsuta ɣer

tayeḍ? adeg, ttawilat, d tfuksiwin n uselmed gar yiḍelli d wass-agi.

I.4.Timiḍranin:

I.4.a.Aḥeddad :

« Aḥeddad d win ixeddmen uzzal, lfeṭṭa d ddheb, yella uḥeddad n lfeṭṭa d ddheb, yella

win imesslen uzzlan »1.

Yella daɣen deg wawal : « aḥeddad n wawal » : d win yessnen ad yemmeslay,

iwezzen awal, yessen d acu ara yezzwer, d acu ara yessegri. Aḥeddad n wawal ttawin-t

medden ad yemmeslay deg wadeg nsen, tikwal iteddu akken ad yefru tilla.

Aḥeddad s tfuksiwin taddayin yesɛa gar ifassen-is yezmer ad yexdem akk ayen

icudden ɣer tmes, ma mačči d uzzal d aẓref neɣ d urreɣ, ma mačči d izebgan, d leslaḥ neɣ d

tiɣawsiwin n tfellaḥt neɣ d ayen-nniḍen.

Aḥeddad di tmetti tamaziɣt muhab, imi yeggar afus di tmes, yeqreb ɣer lejnun, ur

yesɛi ara akal, maca yettiki deg yisekkiren n uɛeddi, yesɛa tawuri d tagejdant deg yisekkiren n

uqerreɛ n wayen n diri d usfillet i wayen yelhan, ladɣa i ssaba d ufettuy2.

1 BOUAMARA K. Asegzawal n teqbaylit s teqbaylit, Issin, Première ed HCA, Alger, 2008, P 106.

2 Wali TAMZALI W. Op Cit.

-Wali MAKILAM. Signes et Rituels Magiques des Femmes Kabyles, Edisud, Aix-en-Provence, 1999.

Aḥeddad di tmetti tamaziɣt tamensayt d win yettaken azamul i yizebgan, di tmetti n

tura d anaẓur, ixeddem talɣiwin tiqburin irennu yesnulfuy-d amaynut, iteddu di lebɣi i win

yebɣan ad yesɛu taɣawsa ur yesɛi yiwen.

Aḥeddad di tmetti tamaziɣt tamensayt d win d-yefrurin si tawcult n yiḥeddaden, d win

ilemden tinḍi daxel n twacult-is ; ɣer Baba-s, gma-s neɣ win meqqren fell-as ; yugar-it di

tirmi.

Di tmetti n tura, mačči ala win d-yudren si twacult n yiḥeddaden i d aḥeddad. Aḥeddad

daɣen d win d-ilemden deg uɣerbaz n uselmed n tinḍiwin.

Tawacult n yiḥeddaden d tin igerwen iḥeddaden ; iɛeggalen-is akk ladɣa irgazen

xeddmen tinḍi, ama d uzzal ama d aẓref neɣ d urreɣ, almad d uselmed n tinḍi yekcem di

tudert nsen n yal ass, yuɣal amzun d asekkir n twacult, yiwen ur yezmir ad t-ixalef, neɣ ad t-

ibeddel, win iɛerḍen ; ad t-tɣanzu twacult.

Tawacult n yiḥeddaden di tmetti tamensayt n yimaziɣen ur tseɛɛu ara akal, tezdeɣ di

tama taqernit n taddart, ur tettxalaḍ ara aṭas tiwaculin yemgaraden fell-as, tzewwej aṭas deg

yidammen1.Tura tawacult n yiḥeddaden ur temgarad ara ɣef twaculin-nniḍen.

Tawacult n At Uḥeddad : d annar n tezrawt nneɣ, iɛeggalen-is akk udren-d seg

uḥeddad, tefruri-d si taddart n At Ɛli Umḥend di lɛerc n Yillulen Umalu, kesben tinḍi azal n

sin leqrun ay-agi (si lqern wis 19 alammi 2014), ɣef wakken yella di ccfawat nsen, amezwaru

nsen yella d aḥeddad n leslaḥ, ala yiwen mmi-s i ilemden tinḍi n leslaḥ, wiyaḍ lemden kan

tifuksiwin taddayin, xeddmen aẓref.

I.4.b.Aẓref:

D ttawil agejdan s wayes xeddmen iḥeddaden n tmazɣa s umata, tikwal ssexḍalen-as

neḥḥas neɣ “le mailelchort” labeɛda timti d asefreɣ; neɣ lxedma s ṭṭabeɛ.

1 Wali TAMZALI W. Op Cit.

Ɣer leqbayel aẓref d azamul n ccbaḥa, d tezdeg, ttcebbin taqcict ɣur-s, imi qqaren deg

wawal “tecbeḥ am lfeṭṭa”. Ɣer Icawiyen ttsemmin i teqcicin “Ẓerfa”, ɣer uẓref akken ad ticbiḥ

am uẓref.

“Allal agejdan n yizebgan n Tefriqt Ugafa d aẓref… s tugget d isurdiyen n uẓref

yefsin… deg wass-mi ulac isurdiyen-a n uẓref, innaḍen iqbayliyen labeɛda ttmilin ɣer

usexdem n tusbikin timti ur ssefsin ara izebgan iqdimen d-ttawint tlawin”1.

Ɣer yidis n uẓref yettili lmerjan, d nnil, tikwal yettili daɣen qrenfel d ssxab. Yal

tiɣmert di tmzaɣa amek tesexdam aẓref, di Lmerruk ad naf kra n temnaḍin ttneggilen-t,

rennun-as tikebbusin lmerjan maca tura tetteddu ad truḥ, di Tunes ; ala di temnaḍt n Ǧerba d

Meqnin i d-tegra tinḍi-a, rennun-as tiɛeqqucin tizeggaɣin d tzegzawin ; tikwal ttruccun-t s

wurreɣ, ula ɣer-sen tetteddu ad truḥ. Anda d-yegra usexdem n uẓref s waṭas d tamnaḍt n

Leqbayel, di tagi ssufuɣen-d kraḍ n lesnaf n yisɣunen n uẓref :

 Isɣunen yettwaxedmen s usefreɣ :

Ssefsayen aẓref, smarayen-t ; neɣ ttferriɣen-t ɣer ṭṭabeɛ, ssufuɣen-d isɣunen, ssenf-agi

ur as-rennun ara nnil, yerna gerrwen-as bublik. Di tazwara tawacult n At uḥeddad d ssenf-agi i

xeddmen ɣer yidis n wayen i umi qqaren nnqec ɣef uẓref.

 Isɣunen yettwaxedmen s ufus :

Yal aferdis n tɣawsa ad yettwaxdem iman-is s uneqqi, syen ad ten-sseṭɛen i wakken ad

d-teffeɣ tɣawsa, am tefzimt, ssenf-agi rennun-as nnil. Tella daɣen tfukkest-nniḍen: d nnqec;

tiḥdert n uẓref, ad yenɣec fell-as uḥeddad, amedya: timesyasin.

 Isɣunen yettwaxedmen s lxiḍ :

Ad ssireqqen tusbikt n uẓref alamma tuɣal d lexyuḍ, syen d ten-ẓḍen akken ad d-

ssufɣen taɣawsa am lxamsa, ssef-agi d tama n Setif i imucaɛen yis.

1 CAMPS-FABRER H. « Orfèvrerie kabyle et orfèvrerie aurasienne, comparaison entre deux techniques »,
In: Revue de l'Occident musulman et de la Méditerranée, N°24, 1977. Pp. 87-10 « La matière première de base
des bijoux ruraux nord-africains est l'argent…Généralement en pièces de monnaie d'argent fondu...Depuis la
disparition de la monnaie d'argent, les artisans kabyles surtout tendent à utiliser des lingots achetés au comptoir
des métaux, lorsqu'ils ne font pas fondre, sur la demande des femmes, d'anciens bijoux. »

I.4.c.Tawacult:

“Tawacult d agraw n wid akk yettilin ddaw yiwen sseqf”1. “Aferdis amecṭuḥ akk di

tmetti… d tawacult… d aferdis n ukemmel n tmetti…”2.

I.4.d.Tinḍi n uẓref :

Tinḍi :

« Tinḍi d udem amensay n ufares n yinnaḍen… WEBER (1923) yessegzay-d tinḍi d

udem n ufares iqerben ɣer ufares n uxxam…yemgarad ɣef wudem n ufares amguran s

tiwlacin n tnaɛurin tatrarin, akked tilin n yixeddim awfusan… »3.

Tinḍi n uẓref :

Timetti taqbaylit am tmettiyin timensayin merra mucaɛet s tinḍi. Gar wayen xeddmen

s tugget yinnaḍen n tmurt n Leqbayel d tinḍi n uẓref.

Tinḍi n uẓref temgarad gar yiḍelli d wass-agi, izebgan n zik zur-it, meqqer-it, acku

ulac ttawilat n yixeddim ara ten-yessemẓin, imi d iqburen, ixeddim si tazwara alammi d

taggara yettili-d s ufus, yiwet n tɣawsa tettawi aṭas si tezmert n uḥeddad, akud akked ttawil

amenzu.

Ar tura mazal innaḍen n uẓref xeddmen s ufus, maca kecmen-d ttawilat atraren

yessishilen ixeddim, wid si ara d-ffɣen yizebgan d ifessasen, yerna ur ttawin ara aṭas aẓref

akked wakud, ur ɣeṭṭlen ara tazmert.

Aselmed n tinḍi n uẓref yella d « amezruy n twacult »4, ur iteffeɣ ara berra i twacult n

yiḥeddaden. Maca tura tettuselmad deg yiɣerbazen n uselmed n tinḍiwin, inelmaden ara d-

1 DE SINGLY F. Dictionnaire de Sociologie, le Robert Seuil, Paris, 1999, PP 217-221. « Ensemble de tous ceux
qui vivent sous le même toit ».

2 BASAGANA R. &SAYAD A. Habitat traditionnel et Structures familiales en Kabylie, CRAPE, Alger, 1974,
p 51. « La plus petite cellule sociale…est la famille…un élément de continuité pour la société… ».

3 DADOY M. Op Cit. «Mode de production traditionnel des artisans…L’Artisanat est défini par WEBER (1923)
comme un mode de production proche du type de production domestique…Il s’oppose au mode de production
industriel par l’absence de machines complexes et par la prédominance du travail manuel… ».

4 DONSIMONI M. KEMMAR M. & PERRET C. Op Cit. « Histoire de famille ».

yeffɣen din, ttgan asnas nsen tikwal ɣer yiḥeddaden ilemden di twacult nsen, ɣef way-agi dɣa

yenna Ɛebdella n At Uḥeddad, 40 iseggasen di leɛmer-is: « …ɣas nettawi-ten-id (inelmaden)

nesseḥfaḍ-asen kan ayen ilaqen… ».

I.4.d.Tussnigin :

« Tussnigin zemrent ad rnunt ɣer tgemmi acku slalayent-d tizdit. Tussnigin d « tazmert

tawfusant yettuselmaden ». Amzun « d timusniwin yettuselmaden, ur ttawḍent ara s lemɣawla

ɣer yimdanen…

Tussnigin sɛant ukkuẓ n tulmisin : ttuselmadent, d lbaḍna, non brevêté, sɛant azal di

tnezzayt.

Aselmed n tussnigin yemgarad ɣef wayen-nniḍen, mačči am wayen yellan d taɣawsa.

Tussnigin ur ttnuzent ara, ur kerrunt ara, acku bab nsent iḥrez-itent…

Zik-nni aselmed n tussnigin yettili-d seg ubabat ɣer mmi-s. Tura ibeddel ; llan

iɣerbazen n uselmed. Maca ɛla ḥsab n yisallen i d-negmer, aselmed-agi mazal-it s tugget d

« amezruy n twacult ». Lxedma n yirgazen simmal tjebbed-d tilawin… »1.

I.4.e.Zzwaǧ idammen :

« Zzwaǧ idammen d aḥettem i umdan ad yefren zzwaǧ-is daxel n ugraw uɣur yettiki,

ama d igrawen tezdi timarrewt, ama d wid yezdi wakal, neɣ d wid yesɛan yiwen waddad

anmetti »2.

1DONSIMONI M. KEMMAR M. & PERRET C. Op Cit, PP 23-52. « Le savoir-faire peut être assimilé à un
patrimoine justement par cette qualité intrinsèque de créateur de lien. Le savoir-faire est une « habileté manuelle
communicable ». Il correspond à « des connaissances techniques, transmissibles, non immédiatement accessibles
au public…Le savoir-faire a quatre caractéristiques : il est transmissible, il est secret, il n’est pas breveté et il a
une valeur marchande…La transmission du savoir-faire est différente de celle des autres biens. En effet,
contrairement aux choses matérielles, le savoir-faire ne se vend pas et ne se loue pas, puisque son détenteur le
conserve…Autrefois, la transmission des savoir-faire était assurée du père en fils, les choses ont évolué et il
existe aujourd’hui des centres de formation professionnelles…la transmission du savoir-faire reste encore une
« Histoire de famille »…Ce métier d’homme intéresse également de plus en plus les femmes… »

2 RIVIERE C. Op Cit, PP183-184. « L’endogamie est l’obligation pour l’individu de choisir son conjoint
dans le groupe auquel il appartient. Il peut s’agir de groupes de parenté, de groupes territoriaux ou de groupes
dont les individus ont le même statut social… ».

« …Iswi n zzwaǧ idammen d tukksa n cciɣel (amgired) gar tadriwin… D asiǧhed n

tadra… Aṭas n twaculin i yesdukel yiwen jedd nsen _di tsuta tis ukkuẓ neɣ tis semmus_

ttdukulent akken ad d-ssufɣent taxerrubt… aṭas n yixerban…ttdukulen deg yiwen n udrum»1.

I.5. Tifuksiwin n unadi :

I.5. a.Adiwenni ilelli:

« D tagnit n taywalt timawit gar cwiṭ d waṭas d tusridt gar wid yettmeslayen ; wid

yeṭṭafaren iswi n tmusni ».2

D ttawil agejdan i wakken ad d-negmer isallen ilaqen i tezrawt, acku s udiwenni akked

yimɣaren ara d-nawi amezruy n twacult, yis-s daɣen ara nẓer isuɣat d tikta n tsuta tamaynut.

Imi anadi nneɣ ad yebnu di tazwara ɣef ccfawat n yiɛeggalen n twacult n At Uḥeddad,

menyif ad nesseqdec adiwenni ilelli i ugmar n ccfawat-agi.

I.5. b.Annay :

« Annay s tikin i teɣzi n wakud, d akeččum lqayen n yal ass n umnadi deg wadeg d

tudert n wid i ɣef yebɣa ad yexdem »3.

D ttawil wis sin i ugmar n yisallen. Ad nwali adeg i deg tezdeɣ twacult-a di taddart,

isɣunen iqburen d wid texdem yal tasuta, ad nwali s wallen nneɣ azamul n twacult-a di

taddart, am akken ara nwali tignatin, ttawilat, tifuksiwin d wadeg n uselmed n tinḍi i wakken

ad nesɛu ttbut qeṭṭiɛen i tezrawt nneɣ.

1 BOURDIEU P. Op Cit, PP 84-85.

2 LABURTHE T. Op Cit, P190. « Situation de communication orale plus ou moins directive entre interlocuteurs
poursuivant un objectif de connaissance. ».

3 BERGER L. Les nouvelles ethnologies, Enjeux et perspectives, Armand Colin, 2005, P88. « L’observation
participante de longue durée est l’insertion prolongée et quotidienne du chercheur dans le milieu et le cadre de
vie des gens avec lesquels il souhaite travailler. »

I.6. Tarrayin unadi:

I.6. a. Tarrayt tamazrant:

Ad neɛreḍ ad d-nenjer abrid n twacult-agi deg wakud, ad nuɣal alma d tallit i ɣer aɣ-

ssawḍen yisallen n yimessulɣa, imi tazrawt ad tebded di tazwara ɣef ccfawat n At Uḥeddad,

am akken daɣen ara neɛreḍ ad d-negmer turdiwin d-fkan yimyura ɣef yiẓuran n tinḍi n uẓref

di Tefriqt Ugafa.

I.6. b. Tarrayt n ubeddel anmetti :

“D abeddel anamkan, d ugzim neɣ d amatu n unagraw anmetti, deg yiferdisen-is

yemgaraden akked wudmawen-is n tigawt”1.

ad d-nbeggen abeddel yellan di tmetti taqbaylit s umedya n twacult n At Uḥeddad di

taddart n At Ɛli Umḥend , amek yella waddad n uḥeddad di tmetti n lqern wis 19, amek d-

yelḥa, d wamek yuɣal tura, amek tbeddel tmiḍrant n uḥeddad di tmetti taqbaylit, am akken ara

nwali abeddel n tegnatin, ttawilat, adeg d tfuksiwin n uselmed n tinḍi di twacult-a, seg ubabat

ɣer mmi-s deg wakud.

Ad nwali addad n twaculin n yiḥeddaden di tmetti taqbaylit deg wudem n twacult n At

Uḥeddad, melmi d wamek teṭṭef deg wansayen n yigrawen ikesben kra n tinḍi, ad nwali daɣen

deg wacu teǧǧa tura, tegzem yid-s assaɣ.

I.6. c. Tarrayt n userwes :

Aserwes ad yili si tazwara n tezrawt alma d taggara, ad nesserwes gar tsutwin, allalen,

tignatin, d wadeg n uselmed n tinḍi di twacult-agi n At Uḥeddad, am akken ara nesserwes gar

yiḍelli d wass-agi s umata (addad n twacult deg wakud : si lqern wis 19 alammi d 2014).

1 ANSART P. Op Cit, PP 68-69. « Transformation significative, partielle ou générale, du système social dans ses
différents composantes et modes d’action. ».

I.6.d. Tarrayt titnugrafit (aglam) :

« …D tazrawt s wudem n taynarawt n tmetti neɣ tsuddut… »1. Ad d-neglem ayen

nwala s wallen nneɣ, ama d adeg n tnezduɣt, ama d adeg n yixeddim akked wayen-nniḍen,

ayen ara d-neglem ad neɛreḍ ad t-nesleḍ akken ad-nessufeɣ kra n tezrawt.

I.7.Asenked n unnar :

Annar n tezrawt nneɣ d lɛerc n Yillulen Umalu, ladɣa taddart n At Ɛli Umḥend, akked

temdint n Yiɛezzugen, imi tawacult n At Uḥeddad tefruri-d di taddart, syen aṭas n yiɛeggalen-

is ruḥen ɣer temdint n Yiɛeẓẓugen.

I.7.a.Asenked n Lɛerc n Yillulen Umalu2 : (wali tugna 01 di tjenṭaḍ n tugniwin)

Lɛerc n Yillulen Umalu tura d taɣiwant  tejmeɛ azal 16 tudrin, tesɛa di tjuma azal n

50, 38 km2, zedɣen-t azal 13001 d amezdaɣ, di tedbelt d taɣiwant tettabaɛ Dayra n Buzgan,

tebɛed azal n 63 km ɣef temdint n Tizi Wezzu, tusa-d deg unẓul, asammer n tneggarut-agi.

Taɣiwant n Yillulen Umalu ḥuddent-itt-id seg ugafa tɣiwanin n Buzgan akked Ifiɣa,

deg usammer At Zikki, deg unẓul d Lwilaya n Bgayet, deg umalu, tiɣiwanin : At Yeḥya,

Imessuḥal akked At Yelliten.

Isem n Yillulen yesɛa tamayin, yal wa amek t-yessegzay, llan wid d-yeqqaren : Illulen

d asget n Yillu, meḥsub Aṛebbi. Wiyiḍ ssegazayen-t-id, yeḍra-d yiwen ṭṭrad gar imezdaɣ n

lɛerc-agi akked lɛerc-nniḍen dɣa ruḥen-d lɛerc n At Yelliten ad ten-ḥudden, dɣa deg wass-n

qqaren-asen, i yimezwura Illulen, acku At Yelliten i ten-yerran llan.

1 LABURTHE-TOLRA P. Op Cit, P 198. « Etude à vocation monographique d’une société ou d’une
institution. »

2 Direction de l’Urbanisme et de la Construction de la Wilaya de tizi ouzou, Etude de révision du PDAU de la
commune d’Illoula Oumalu.

-www.wikipédia.org l’encyclopédie libre.

Tudrin n Lɛerc n Yillulen Umalu di trakalt bḍant ɣef sin igemmaḍen ; yebḍa-ten wasif

n At Leḥsen. Di tlemmast n Yigemmaḍen-agi yella Lexmis n Buḥemmu : d ssuq n lɛerc,

yettili yal ass n Lexmis, ttsewwiqen-d akk ɣur-s imezdaɣ n tudrin, din daɣen i ferrun tilla.

Lɛerc n Yillulen Umalu mucaɛ s sin Lawliya : Sidi Ɛebderraḥman Illul, tura atan d

aɣerbaz n uselmed n tesreḍt akked tcerɛit, akked Sidi Ḥmed Ben Yedris (Sidi Wedris)1.

Lawliya-agi usan-d di taddart n At Ɛli Umḥend.

I.7.b. Asenked n taddart n At Ɛli Umḥend : (wali tugna 02 di tjenṭaḍ n tugniwin)

Taddart n At Ɛli Umḥend d yiwet si tudrin n lɛerc n Yillulen Umalu, tusa-d ɣef tiɣilt,

ɛlayet azal n 900 lmitrat ɣef yillel agerakal, tesɛa 07 km2, zedɣen-tt azal n 2000 imezdaɣ, deg

i llant temɛemmrin : Sidi Ḥmed Ben Yedris, akked tin n Sidi ɛebderraḥman Illul.

ɣef wakken yella di timawit, taddart n At Ɛli Umḥend tella ugar n seddis (06) leqrun

ay-agi, acku ass-mi d-yusa Sidi Wedris yakan ɣer din, yufa-d taddart tella, imezdaɣ-is udren-d

si Ɛli akked Mḥend.

Am tudrin n leqbayel s umata, At Ɛli Umḥend tusa-d deg udrar, akal-is mačči d win n

tfellaḥt ; ur d-ittarra ara aṭas n lɣella, ɣas akken tugget n yimezdaɣ-is llan d ifellaḥen, almi d

tazwara n lqern wis ɛecrin bdan ttruḥun ɣer tmurt n Fransa akken ad xedmen. Gar imezdaɣ n

taddart n At Ɛli Umḥend tella yiwet n twacult d iḥeddaden (At Uḥeddad), llan d iḥeddaden n

leslaḥ, uɣalen d iḥeddaden n uẓref.

Tudert n yal n At Ɛli Umḥend ur tennerna ara alammi taggara n yiseggasen n 1970, imi

uqbel am tugget n tudrin n Leqbayel, imezdaɣ-is ttidiren di lḥif. Di tallit n umnekcam

afransis, taddart-agi mucaɛet s uzbu ines mgal iserdasen d tedbelt n Fransa, isem mucaɛen akk

di leɛrac d Ɛisa n Wakuɛen, di ṭṭrad n 1954-1962 ddeqs n yimeɣrasen i yeɣlin.

Taddart n At Ɛli Umḥend tesɛa ddeqs n twaculin gar-asent : Akuɛen : d tawacult

tameqqrant di taddart, mucaɛet s yirgazen-is yekkaten uzzal, At Mḥend, At Wdiɛ, At Kulu, At

Ḥmed, At Qasi (qqaren-d fell-asen d tisin i d-usan ɣer din), At Uḥeddad (qqaren-d lasel nsen

d uwdayen).

1 HADIBI M. A. WEDRIS : Une totale plénitude, Ziriab, Alger, 2002.

At Ɛli Umḥend di tizi n wass-agi ur tt-yezgil ara ubeddel, imi tasegda ines tbeddel,

tinezduɣin-is tiqburin teddunt ad jlunt, ggtent deg-s tnezduɣin tatrarin, maca ɣas akken mazal,

ar ass-agi d tajmaɛt i yesseddayen tilufa n taddart.

I.7.c. Asenked n temdint n Yiɛeẓẓugen1 :

Tamdint n Yiɛezzugen tusa-d deg ubrid aɣelnaw wis 12 yettawin gar Tnia, Tizi

Wezzu, Iɛekkuren, Adekkar d Bgayet, tusa-d nnig wasif n Sibaw, gar Tizi Wezzu d

Yiɛekkuren. Tamdint-agi tebna ɣef wakal yenwan (yesɛa aman) i wumi qqaren Ilmaten, tesɛa

azal n 77,05 km2 di tjuma, ɛlayet ɣef yillel agrakal azal n 550 lmitrat.

ɣef wakken yella di timawit, isem : Iɛezzugen yettunefk-asen i yimezdaɣ n temnaḍt-

agi deg useggas n 1857 mi bɣan iserdasen n Fransa ad kecmen ɣur-s, uran tabrat i yimezdaɣ,

wigi sɛuzzgen ; rran iman nsen ur slin ara, dɣa deg wass-n qqaren-asen Iɛeẓẓugen (wid ur

nsell ara).

Yella daɣen di timawit, isem : Iɛezzugen yekka-d seg wawal Taɛezzagt (d asɣar yesɛa

ixef d azuran, yekmumes, zik kkaten yis ; ssexdamen-t d leslaḥ). Ass mi d-ffɣen imezdaɣ n

temnaḍt-agi ad nnaɣen akked ugellid n Kuku, mgal Iterkiyen wwin-d yid-sen tiɛeẓẓagin, dɣa

deg yimir ssawalen-asen Iɛeẓẓugen.

Tamdint n Yiɛeẓẓugen bnan-tt i tikkelt tamezwarut Ifransisen deg useggas n 1882

(Wali tugna 03 di tjenṭaḍ n tugniwin), tella d tamelɣiɣt n tɣiwant Haut Sibaou.

Di tizi n wass-agi, tamdint-agi simmal la tgemm, imi d-tusa ɣef yiri n ubrid aɣelnaw,

deg wull n tmurt n leqbayel, aṭas i d-yettasen ɣur-s ladɣa i wakken ad qḍun, imi tanezzayt

deg-s simmal tettnernay.

At Uḥeddad, bdan ttasen-d ɣur-s (imezwura d-yusan ad zedɣen din) deg tazwara n

yiseggasen n 1930. Ass-agi ad naf ugar n uzgen n tḥuna n yizebgan n leqbayel di temdint-agi

d tiḥuna n twacult n At Uḥeddad.

1www.wikipédia.org l’encyclopédie libre.

I.8.Aɣmis n unnar :

Tikti tamezwarut ɣef usentel n tezrawt-agi tusa-aɣ-d ass n 01 di Meɣres 2012, nra ad

neg anadi ɣef twaculin n yiḥeddaden di tmetti taqbaylit, i lmend n way-agi nefren tawacult n

At Uḥeddad di temnaḍt n Yillulen Umalu, imi ala nettat i yellan din mucaɛ yisem-is s tinḍi n

uẓref si lqern wis 19 alammi d 2012, ala nettat i ikesben tinḍi n uẓref s wudem amensay .Di

tizi n wass-agi deg temdint nYiɛeẓẓugen i mucaɛ yisem-is ugar n Lɛerc n Yillulen, imi din i

sɛan tiḥuna.

Dɣa deg wass n 11 di Yibril 2012 nerza ɣer tḥanut n yiwen n uɛeggal seg yiɛeggalen-

is, taḥanut-agi tusa-d akken ara d-tkecmeḍ ɣer temdint n Yiɛeẓẓugen si tama n tezgi n

Yiɛekkuren, bab-is d Brahim n At Uḥeddad akked mmi-s Yazid, imir ur ten-nessin ara,

neɛlem kan tinna d taḥanut n At Uḥeddad.

Nga tirza ɣur-sen i tikkelt tamezwarut, acku d tin i taḥanut i iqerben ɣer ubrid nneɣ,

nessuter deg-sen ma ad qeblen ad neg leqdic ussnan fell-asen, ad aɣ-ɛiwnen deg unadi nneɣ.

Mi nekcem nufa Yazid, nessegza-as d acu i aɣ-yewwin ɣer din, si tama-s yefka-aɣ-d kra n

yisallen ɣef twacult-is s tɣawla, iwelleh-aɣ ɣer tḥuna-nniḍen n At Uḥeddad, yerna yefka-aɣ-d

uṭun n tilifun, akken ad as-nlaɛi, ad aɣ-d-yerr isalli, ma yeqbel umɣar n Baba-s ad aɣ-yallel

neɣ ala.

Sya i yebda umecwar nneɣ deg unnar, ass n 07 Yulyu 2012 ɣef 10h30 nemmeslay i

tikkelt tamezwarut akked Brahim n At Uḥeddad, imir 77 iseggasen di leɛmer-is, nufa-t di

tḥanut-is, ameslay yid-s ur yeshil ara, acku ur isell ara akken ilaq, maca newwi-d kra n

yisallen ɣur-s, mi d-neffeɣ syen, nessawel-as i Seddiq n At Uḥeddad, imir 57 iseggasen di

leɛmer-is, yefka-aɣ-d ttiɛad ɣef 13h d afella.

I wakken ur nettḍeggir ara akud neṭṭef abrid ɣer tama n wadda n temdint n

Yiɛeẓẓugen, nerza ɣer tḥanut n Wakli n At Uḥeddad, nufa din mmi-s Ɛebdella : imir 37

iseggasen di leɛmer-is, nessegza-as tamentilt n tirza ɣur-sen, din din yerra-aɣ-d s wawal : «

aqlaɣ da ad kem nɛiwen s wayen i umi nezmer », imir kan yerna-d Baba-s Akli yekcem-d dɣa

yefka-aɣ-d ddeɛwa n lxir : « Ad kem-iɛin Rebbi a yelli, aqlaɣ ɣur-m ».

Ɣef 13h30, neṭṭef abrid ɣer tḥanut n Seddiq n At Uḥeddad, tusa-d di tlemmast n

temdint, mi newweḍ ɣur-s iqubel-aɣ-d s lferḥ, nemmeslay acemma, nesqucceḍ-d akin akka,

cwiṭ d amezruy n twacult, cwiṭ d amezruy n tinḍi n uẓref, cwiṭ, d amecw ar-is netta s umata.

Aḥric-agi deg unadi ad as-nsemmi tazersastant, imi nettruḥu ɣer unnar i wakken ad

nemsaɣ tanummi nekkni akked yimsulɣa, akken daɣen ad d-nawi isallen imuta, ɣef twacult,

akked yiḥeddaden, akken ad nefren abrid ara nawi ɣef teɣzi n tezrawt nneɣ, imi imir mazal d-

iban.

Nkemmel nerza ɣer tḥanut n Ɛmer n At Uḥeddad 85 iseggasen di leɛmer-is,  ass 16 di

Yulyu 2012 ɣef 10h30, ur t-nufi ara din, acku di taddart n At Ɛli Umḥend i yettili, maca nufa

tameṭṭut-is Zehra n Wakuɛen 76 iseggasen di leɛmer-is, akked mmi-s Murad, 43 iseggasen di

leɛmer-is. Nga adiwenni yid-sen ; yal yiwen iman-is, newwi-d kra isallen imuta ɣef twacult,

tugget deg wawal nsen yalla-d ɣef yiman nsen, acku ahat kukran ad aɣ-d-mmeslayen ɣef

twacult, imi ur aɣ-ssinen ara.

Ur nebdi ara idiwenniyen akked yiɛeggalen n twacult n At Uḥeddad s wudem unsib,

alammi d ass-mi yuɣen acemma tanummi yid-neɣ.

Ur nettruḥu ara ɣur-sen yal ass, tikwal ur ten-nettaf ara, tasastant ad d-nini nebda-tt

deg wagur Duǧember 2012, nekfa-tt di tazwara n wagur n Ɣuct 2014, nɛeṭṭel deg unnar nneɣ

acku ur yeshil ara ad d-nawi isallen yeɛnan tawacult, akken ad ten-naru, ad ten-ɣren wiyiḍ, yal

tikkelt nettuɣal, acku ur nettaf ara ayen neḥwaǧ s sshala, tikwal yiwen n yisalli, nettruḥu fell-

as acḥal n tikkal, ɣer yimsulɣa yemgaraden.

I.9.Uguren unadi :

Nufa-d ddeqs n wuguren di tezrawt nga ɣef twacult n At Uḥeddad, imi send ad nebdu

ameslay ɣef wayen-nniḍen, tazrawt tella-d ɣef twacult ; yerna d tawacult ikesben lbaḍna ugar

n tiyaḍ, imi tinḍi n uẓref tekcem di lbaḍna n twacult, tiwin n yisallen ur teshil ara, acku ulac

tawacult ara yessufɣen lbaḍna-s i uberrani, ladɣa tawacult n yiḥeddaden.

Di tazwara n tsastant, isallen d-negmer ur llin ara ilqayanen, mačči d wid i aɣ-iɛawnen

aṭas deg tezrawt, llan kra n yiɛeggalen ttawin-aɣ deg wass ɣer wass akken ad aɣ-d-

mmeslayen, ɣer taggara ala kra n yimeslayen i d-newwi ɣur-sen, amedya n Brahim At

Uḥeddad 80 iseggasen di leɛmer-is akked mmi-s Yazid, ɣas akken ɣur-sen i nerza i tikkelt

tamezwarut di 11Yibril 2012 ɣef 15h23.

Nɛeṭṭel deg unnar i wakken ad d-negmer isallen ara yemmden d tazrawt, i wakken ad

neddu di lebɣi xersum acemma i tewnafit nneɣ tussnant, maca ɣas akken ur yeshil ara

ukecčum deg unnar, ɣer taggara nessaweḍ ad d-nḥiwec isallen i ilaqen, tajmilt ad tt-nerr i

Ɛebdella n At Uḥeddad d Baba-s  Akli akked twacult nsen, uqbel wiyiḍ.

Nezzi deg unnar almi d-negmer isallen, mi nɛedda ɣer tira nsen, nufa-d ugur iɛḍel-aɣ,

nufa-d iman nneɣ gar sin yiberdan, neɛweq anwa ara nawi : tira ilaq ad d-naru, ilaq ad

nessebɣer leqdic nneɣ, isallen llan maca aṭas seg-sen alukan ad ten-id-nebder zemren ad d-

glun s ccwal ; ama i At Uḥeddad deg way gar-asen, ama gar-asen akked taddart n At Ɛli

Umḥend, ula gar-aneɣ yid-sen.

Imi ulac kra n leqdic i yettwaxedmen yakan ɣef usentel yacban wagi, yusa-aɣ-d unadi

ur yeshil ara, yusa-aɣ-d yewɛer acemma ufran n ubrid ara nawi i unadi deg unnar n tezrawt,

acku, ulac kra n tezrawt uɣur ara nɛaned, dɣa nuda deg yidlisen d-ibedren kan d abdar

iḥeddaden (idlisen-agi nebder-iten-id yakan).

Abrid ɣer yidlisen ur aɣ-yeshil ara, imi di temkerḍit n tussna n umdan di tseddawit n

Bgayet, ur nufi ara ayen neḥwaǧ, nettruḥu ɣer temkerḍit n ugezdu n tutlayt d yidles imaziɣen

di tseddawit n Tizi Wezzu, maca mačči i waṭas n wakud. Am akken llan yidlisen d-newwi di

temkerḍit n Usqamu unnig n timuuzɣa di temdint n Lezzayer. Aṭas n yidlisen i neḥwaǧ ur nufi

ara abrid ɣur-sen amedya : amagrad n BOUDRIES M.1, akked yidlisen n EUDEL P2.

1 BOUDRIES M. « Un artisan algérien. Le bijoutier kabyle », Supplément économique d’Alegria, N° 31,
Février 1940, PP52-54.

2 EUDEL P. L’orfèvrerie algérienne et tinisienne, Jourdan, Alger, 1902.

- Dictionnaire des bijoux de l’Afrique du Nord. Maroc, Algérie, Tunisie, Tripolitaine. Leroux, Paris, 1906.

I.8.Tafelwit n yimsulɣa :

Isem Lemer Ixeddim Adrum Taddart

HADDADJE

Akli

85

iseggasen

d aḥeddad At

Teɛyaṭ

At Ɛli Umḥend (yezdeɣ

deg Yiɛezzugen)

HADDADJE

Ɛebdella

40

iseggasen

D aḥeddad At

Teɛyaṭ

At Ɛli Umḥend (yezdeɣ

deg Yiɛezzugen)

HADDADJE

Ɛmer

87

iseggasen

D aḥeddad At

Teɛyaṭ

At Ɛli Umḥend

HADDADJE

Brahim

80

iseggasen

D aḥeddad At

Teɛyaṭ

At Ɛli Umḥend (yezdeɣ

deg Yiɛezzugen)

HADDADJE

Houria

33

iseggasen

Tettɛawan argaz-is

Ɛebdella

At

Teɛyaṭ

At Ɛli Umḥend (tezdeɣ deg

Yiɛezzugen)

HADDADJE

Lewnis

45

iseggasen

D aḥeddad At

Teɛyaṭ

At Ɛli Umḥend (yezdeɣ

deg Yiɛezzugen)

HADDADJE

Mourad

45

iseggasen

D aḥeddad At

Teɛyaṭ

At Ɛli Umḥend (yezdeɣ

deg Yiɛezzugen)

HADDADJE

Sedik

60

iseggasen

D aḥeddad At

Teɛyaṭ

At Ɛli Umḥend (yezdeɣ

deg Yiɛezzugen)

HADDADJE

Tounsia

79

iseggasen

Tettɛawan argaz-is

Aki

At

Teɛyaṭ

At Ɛli Umḥend (tezdeɣ deg

Yiɛezzugen)

HADDADJE

Yazid

32

iseggasen

D aḥeddad At

Teɛyaṭ

At Ɛli Umḥend (yezdeɣ

deg Yiɛezzugen)

K. H 28

iseggasen

D aselmad

K. M 59

iseggasen

D afellaḥ

KAZOULI Zehra 79

iseggasen

Tettɛawan argaz-is

Ɛmer

Akuɛen At Ɛli Umḥend

S. M 30

iseggasen

Ixeddem di tedbelt

Tamawt :

Kra n yimsulɣa ugin ad d-nebder ismawen nsen, dɣa nefka-d kan isekkilen n tazwara,

ur d-nefki ara adrum nsen, akked taddart nsen.

Seddiq, Lewnis, Ɛebdella d arraw n Wakli n At Uḥeddad, Tunsia n At Uḥeddad d

tameṭṭut-is. Akli yekker-d di taddart n At Ɛli Umḥend, Iruḥ ɣer temdint n Yiɛezzugen deg

useggas, iruḥ ɣer temdint n Yiɛezzugen deg useggas n 1936. Baba-s Ssaɛid yella d aḥeddad n

leslaḥ, arraw-is tura lemden akk tinḍi n uẓref, tameṭṭut-is tella tettɛawan-it, ma tura ḥebsen

ixeddim (netta d tmeṭṭut-is).

Ḥuria n At Uḥeddad d tameṭṭut n Ɛebdella, d yelli-s n Xali-s n Ɛebdella. Ur txeddem

ara di tḥanut maca tettɛawan argaz-is deg uxxam.

Ɛmer n At Uḥeddad tameṭṭut-is d Zehra n Wakuɛen, assmi xeddmen aẓref, xeddmen-t

di taddart n At Ɛli Umḥend, ttawin-t ɣer temdint n Yiɛezzugen znuzun-t din di tḥanut nsen,

tura ḥebsen ixeddim, maca llan warraw-is refden tafḍit, gar-asen Murad, yebda ixeddim deg

useggas n 1998, ar tura mazal-it ixeddem. Ɛmer yezga yettɛawad-d yiwen wawal iwarraw-is,

yettwessi-ten yis : « lfeṭṭa d tacrift, ma txedɛeḍ-tt ad ak-texdeɛ ».

Brahim n At Uḥeddad akked mmi-s Yazid, sɛan taḥanut di tqernit n temdint n

Yiɛezzugen, ur nemmeslay ara yid-sen aṭas, acku ur d-fkin ara udem.

Tagrayt :

Aḥric n tesnarrayt d tirekkizt i yal leqdic ussnan, yis ara nenjer abrid i yiḥricen-nniḍen.

Ledcic yettruḥu seg umatu ɣer umaẓlay, ad nruḥ cwiṭ cwiṭ alamma newweḍ ɣer wull n usentel

n unadi nneɣ : tawacult n At Uḥeddad. Ixef ara d-yernun ad yili ɣef umezruy n tinḍi n uẓref di

Tefriqt Ugafa s umata, ladɣa di tmuert n leqbayel.

Deg yixef-a ad yezzi wawal ɣef tinḍi n uẓref ɣer yimaziɣen s umata, ad neɛreḍ ad d-

nessegzel ayen d-yuran di kra n yidlisen yettwaxedmen ɣef tinḍi-a d yizebgan ɣer yigduden

imaziɣen, am udlis  n CAMPS-FABRER H. Bijoux berbères d’Algérie1, d win texdem

TAMZALI W. ABZIM, Parures et bijoux des femmes d’Algérie2.

Ansi d-tekka tinḍi-a ?, ansi tt-id-lemden yiḥeddaden imaziɣen ? neɣ anwa i tt-id-

yewwin yesselmed-asen-tt ? anta tallit deg d-tban ɣer tmetti neɣ timettiyin timaziɣin ? d wi i d

isteqsiyen d-fkan yimyura inudan ɣef tinḍi n uẓref di tefriqt ugafa s umata, maca tiririt ur sen-

teshil ara, imi xussen laterat n yizebgan imenza di temnaḍt-agi, neɣ ulac-iten maḍi, ɣef way-a

abrid n tinḍi-a deg wakud ur yeshil ara i unjar. Ayen d-yettunefken sɣur imyura d turdiwin

kan, turdiwin-agi tḥawec-itent-id akk CAMPS-FABRER H.3, nekkni si tama-nneɣ ad d-

nḥawec ayen d-tegmer temyarut-a.

II.1. Iẓuran n tinḍi n uẓref :

Qqaren-d yimyura, d yimnadiyen deg Tefriqt Ugafa i d-iban umdan amezwaru, aṭas n

tɣermiwin d-ibanen d timenza deg-s ; taɣerma n Yiferɛunen, taɣerma n Yiqerṭajiyen, aṭas n

tgeldiwin yettwabnan ɣef wakal-is ; tigeldiwin timaziɣin s umata, am akken d-tusa ɣef yiri n

yill agerakal, gar iberdan yessufuɣen ama ɣer l’Europe, ama ɣer unẓul d wul n Tefriqt, ama

ɣer l’Asie, ɣef way-a aṭas n yiberraniyen yettɛeddayen fell-as, aṭas i iḍemɛen ad ṭṭfen akal-is,

aṭas n yimnekcamen tt-id-kecmen, bdu-tt-id seg Yifniqen, ɣer Yirumaniyen, d Yibundalen ,

Ibizanṭiyen, d Waɛraben deg lqern wis 7, di lqern wis 16 Ispenyuliyen ṭṭfen kra n temdinin am

Bgayet, syen kecmen-d Iterkiyen, almi d lqern wis 19 kecmen-d Ifransisen, Ihi Tafriqt ugafa

urǧin tt-ffɣen yicenga almi d lqern wis 20.

Mebla ccek, imnekcamen-agi akk ǧǧan-d later nsen, ama ɣef wakal, ama di tutlayt,

neɣ ulamma di tudert n yal ass n yimezdaɣ n Tefriqt ugafa.

1 CAMPS-FABRER H. Bijoux berbères d’Algérie, Op Cit.

2 Op Cit.

3 Op Cit.

Ɣas mačči d amezruy n Tefriqt Ugafa i aɣ-iceɣben newwi-d awal-a fell-as i wakken ad

d-neḥyu awal n CAMPS-FABRER H.1, imi ɛla ḥsab-is nettat d turdiwin d-tegmer ɣer

yimyura-nniḍen ulac laterat n yizebgan imenza di tefriqt ugafa, i wakken ad d-nini tinḍi-a d

tanaslit ɣer yigduden-is, yessefk, ad nenadi ɣef wansi d-tekcem : « S lixsas-agi n laterat

iqburen, yessefk ad nadi ɣef ayen i-dwin iberraniyen. Nessaweḍ nessebgen-d udem ajentaḍ n

tinḍi inegglen deg udrar… »2.

Am akka d-nenna, ayen yellan d isallen ɣef yiẓuran n tinḍi n uẓref di Tefriqt Ugafa d

turdiwin d-fkan kan yimyura, turdiwin-a tessegzel-itent-id temyarut-a d-nebder yakan.

Wissen ahat, izebgan-a teqqnent tlawin kkan-d si lḥewj n yimezwura ; lḥewj-nni ten-

yettaṭafen, ɣer tuṣṣra s umata, win akken ten-yettaṭafen diɣen ɣer laman, ama d laman n

tnefsit, neɣ deg way gar-asen. Ahat izebgan-a lulen-d mbeɛd mi iḥus umdan s kra n lixsas di

tudert-is, am akken inuda ɣef wayen ara t-yesseḥmun deg usemmiḍ n tegrest, am akken inuda

ɣef wanda ara yesdari iman-is i ugeffur, d udfel d yiṭij qessiḥen, ula d izebgan-a ahat akken d-

lulen.

Yettɛelliq umdan kra n tɣawsa ɣer umgerḍ-is, neɣ ɣer ufus-is, i wakken ad idafeɛ ɣef

yiman-is, neɣ i wakken ad d-yeqḍu kra n tɣawsa ; ad d-yekkes lfakya, neɣ lxeḍra, syen yuɣal

itteddu akked wayen s iteṣṣer iman-is, syen ttlalan-d izebgan-nniḍen i wumi fkan kra n

uzamul n useḥbiber. TAMZALI W. deg udlis-ines : ABZIM, Parures et bijoux des femmes

d’Algérie tenna-d awal icuban wagi : « …Lḥewj-nni yeǧǧan imdanen ad sseḥbibren ɣef tfekka

nsen mgal agama qessiḥen s tecraḍ, unuɣen, d yizebgan…ddan d wakud, uɣalen d ccbaḥa

kessbent-tt tlawin… »3.

1 Op cit.

2 Ibid., p130. « Faute de jalons archéologiques autochtones ou suffisamment anciens, il est donc nécessaire de
faire appel à des influences extérieures. Nous avons pu souligner le caractère étranger de l’orfèvrerie émaillé en
milieu rural… ».

3 TAMZALI W., Op Cit, P38. « …Le besoin qu’avaient les hommes…de protéger…leurs corps…contre les
orifices naturels par des tatouages, des peintures, des bijoux…se transformèrent avec le temps en parures et sont
restés l’apanage des femmes ».

CAMPS-FABRER H. tenna : « … Send ad d-banent tefzimin, ssexdamen asennan,

iceqfan n usɣar, neɣ isni d-yettwanejren deg yiɣes neɣ deg yiccew… »1.

Maca ur aɣ-yecɣib ara wamek yuɣal lḥewj d taẓuri yettemgaraden akken ttemgraden

yiɣerfan d temnaḍin, yettemgaraden akken yettemgarad ttawil amenzu (d aẓref, d uzzal…),

nnḥas, neɣ d ureɣ…), akken i aɣ-tecɣeb labeɛda tẓuri n uẓref anda d-tlul i tikkelt tamezwarut,

d nnil yettcebbiḥen izebgan, ma di Tefriqt Ugafa, neɣ anda-nniḍen ; yella win tt-id-yewwin

ɣer Tefriqt. Asteqsi-a, nekkni s timmad nneɣ ur nezmir ara ad d-nerr fell-as, imi ur nessawḍ

ara i unadi am wa, maca nezemr ad d-nḥawc turdiwin n yimyura.

Di tazwara yessefk ad d-nini, tinḍi n uẓref di Tefriqt Ugafa tettemgarad si temnaḍt ɣer

tayeḍ, am akken ttemgaradent tantaliyin, ad naf sin lesnaf : tin yettwaferrɣen d tin

yettwanegglen : tamenzut tettwassen yakk di temnaḍin, ma d tis snat ala di kra n temnaḍin i

deg d-tegra ar ass-a ; Tiznit di Lmerruk, tamurt n Leqbayel di Lezzayer, Muqnin d Ǧerba di

Tunes. (wali CAMPS-FABRER H.)2.

Ssenf amezwaru akka d-nenna, yella di yal tamnaḍt, di Lezzayer, ad t-naf yegget di

tmurt Icawiyen d Itergiyen, ɣas ulamma izebgan n temnaḍt-agi mači d ttfariɣ i ttuferraɣen, d

agezzum d fellu s ten-id-ttgan, maca ur negglen ara.

Izebgan Icawiyen musnawit s ssnasel tiɣezzfanin yettɛelliqen ɣer yizurar, ɣer

tmengucin, ɣer taggara-nsent, ttuɛelqen yismawen ttuwesfen ssifat yemgaraden, am

yiɣersiwen, iqewwassen… ssnasel-agi ɣef wakken d-tura CAMPS-FABRER H.3 ttemcabint

ɣer izebgan n taggara n tallit n nnehas d tazwara n tallit n wuzzal, am akken llant deg tinḍi

taqburt, d yizebgan ibizenṭiyen.

Di tinḍi tagrigit d trumanit, ad naf yiwen wudem ucebbeḥ n yizebgan yella ar tura deg

yizebgan icawiyen, wagi d l’opus interasile : « D agezzum n tḥedrin n uẓref i wakken ad d-

1 CAMPS-FABRER H. Op cit, P78. « … Avant que les fibules ne soient apparues, on se servait d’épines, de
pièces de bois ou d’alènes taillées dans l’os ou la corne qui pouvaient répondre aux mêmes besoins… »

2 Op cit, P78.

3 Ibid, p123. « Il consiste à découper et ajourer le plané d’argent pour obtenir des motifs le plus souvent
géométriques mais aussi plus délicats et inspirés du monde végétal voire même animal ».

ffɣent talɣiwin di tugget nsent qeɛɛden yiran nsent, diɣ ttwakksent-d seg ugama (imɣan d

yiɣersiwen) »1.

Izebgan n leqbayel musnawit s nnil-nni i negglen, ɣas ulamma nnil-agi mači ala di

temnaḍt n leqbayel i yella, yella ula di LmerruK ; di temnaḍt n Tiznit, akked Tunes ; di

temnaḍt n Muqnin  d tegzirt n Ǧerba, ɣas yella gar-asent umgared deg usexdem n yiɣman :

adal, azegzaw, d uwraɣ, maca di tugget, talɣa n yizebgan d userrasu n yiɣman ttemtawan.

Ad naf izebgan n leqbayel ttuneggalen s kraḍ n yiɣman : azegzaw, adal, d uwraɣ, ɣer

yidis n tkebbusin n lmerjan, izebgan n Lmerruk ttuneggalen s sin yiɣemman kan : azegzaw d

uwraɣ, ɣer yidis n  tɛeqqucin ɣlayen acemma tikwal, neɣ tiɛeqqucin n zzǧaǧ.

Izebgan n Tunes, tugget deg-sen ruccen s wurreɣ, ɣer yidis n nnilat d-nebder yakan

seɛɛun nnil azeggaɣ.

« … Deg unẓul n LmerruK (tamnaḍt n Tiznit), di tmurt n leqbayel, neɣ di Tunes

(Muqnin d Ǧerba) ur d-yettban ara waṭas n umgared di talɣa gar yizebgan inegglen d wid

yettwaferrɣen…Ccbaḥa nsen taruzzigt tettban-d di ttawil n nnil, ttawil-agi yettwaxdam di

tazwara s usuṭeɛ n rrsim iwakken d-yeffeɣ yiwen uzewweq am l’arabesque. Di txemǧatin-nni

yettrus uwren n nnil s yiɣemman yemgaraden : awraɣ, azegzaw, d wadal di tmurt n leqbayel.

Di Muqnin d Ǧerba, aẓref s tugget iruc s wurreɣ, yettwasexdam nnil azeggaɣ ur nmusnaw ara

ɣer Leqbayel, ma yella deg unẓul n Lmerruk, ala nnil awraɣ d uzegzaw i d-yettbanen. Ɣer

wigi, am Muqnin, d tiɛeqqucin ɣlayen acemma, neɣ d tiɛeqqucin n zzǧaǧ i yettilin deg ubdil n

lmerjan… »2.

1 Ibid. «Il consiste à découper et ajourer le plané d’argent pour obtenir des motifs le plus souvent géométriques
mais aussi plus délicats et inspirés du monde végétal voire même animal ».

2 CAMPS-FABRER H.Op cit, p127. « Que ce soit dans le sud marocain (région de Tiznit), en Grande Kabylie
ou en Tunisie (Moknine et Jerba), cette orfèvrerie ne présente pas cependant de différences fondamentales dans
les formes de ses bijoux avec les produits issues de l’autre technique…mais la grande originalité réside
évidemment dans la technique de l’émaillage. Cette opération est précédée de la soudure de filigranes qui
compartimentent le décor en savantes arabesques. Dans les espaces ainsi cloisonnés sont disposées des poudres
d’émaux de couleurs différentes : jaune, vert, bleu en Kabylie. A Moknine et Jerba, l’argent est souvent doré ;
l’émail rouge inconnu en Kabylie, est également utilisé, alors que dans le sud marocain, seuls les émaux jaune et
verts apparaissent. Là, comme à Moknine, des pierres semi-précieuses ou tout simplement de la verroterie
remplacent le corail… »

Anta tallit deg d-tlul tinḍi-a ? Anta tamnaḍt deg d-tlul ? Isteqsiyen-agi, ma mačči s

turdiwin d-tegmer CAMPS-FABRER H.1 ur nezmir ara ad d-nerr fell-asen.

« Iẓekwan n tallit yellan gar uzermezruy d umezruy, ur d-fkin ara am wid n l’Europe,

izebgan yecban wigi (G. Camps, 1961), Irumaniyen si tama nsen ur ssinen ara tinḍi

yettunegglen (Coche de La Ferté, 1956). Maca Ibundalen, yellan d iwḥiden i izegren i udrar n

Tareq, ṭṭfen asammar n Lmeɣreb azal n lqern. Ǧǧan-d kra n tɣawsiwin yettuzewwqen s zzǧaǧ

iferqen akked nnil (Courois, 1955). »2. Ɣef wakken d-tenna temyarut-a ittafttaren-agi ma

fkan-d tallit s zzgel, yezmer lḥal mliḥ ad ilin izebgan-agi n tallit tabizanṭit.

« Ufan izebgan inegglen di Niniba, rrif n Duvivier, maca d wid d-yettwakksen deg

yiẓekwan d-yettwaskeflen di temnaḍt n Hippo Regius ( Baye, 1887) i aɣ-yeɛnan tura, acku ur

d-snagayen ara kan ɣef yiwet n tallit yesɛan azal deg uɛeddi n Yibundalen di Tefriqt…Gar

tɣawsiwin yemgaraden i d-yettwagemren, azrar n uɛeqquc n zzǧaǧ…Akked snat n tyugwin n

tefzimin timdewwrin. Tayuga tamenzut deg-s snat n tefzimin xedment s nneḥas ttuzewwqent s

nnil yebḍan : azegzaw d uwraɣ…Di tlemmast, akbub d awraɣ yettraḥ d lɛember zzin-as-d

tmanya iceqfan n zzǧaǧ n yiwen wunuɣ (d iwraɣen). Rebɛa si tɛeqqucin-a ttwamelqent d

tibelbaḍin, mseḍfarent nutenti d rebɛa yikbuben igan amzun d iɛeqqayen n yibawen…

Tifzimin-agi ttemcabint s talɣa nsent timdewwert ɣer tefzimin n leqbayel, ɣas akken

ttawil n uzewweq nsent d uqfal-nsent mgaraden ɣef tid n Leqbayel, nezmer ad naf amcabi deg

userrasu n uzewweq. Tayuga tis snat, n uẓref. Tettuneggel s uzeggaɣ qessiḥen. Taɛeqquct

talemmast am ukbub, tettcabi ɣer tmerjant n tefzimt…azeggaɣ-a yebḍa s wulawen inegglen s

uzegzaw, tarusi-nni irsen wulawen-agi d talɣa nsen ttaken anzi ɣer uneggel n yizebgan n tmurt

n Leqbayel. Ama deg usemtiwel nsen, neɣ deg talɣa nsen, ihi nezmer ad naf kra n umcabi

akked d yizebgan inegglen n tmurt n Leqbayel… Ɛla ḥsab n wayen yexdem G.Ripoll (1983)

ɣef yizebgan n tallit n Wisigoth, ilaq-aɣ ad nɛiwed ad nwali akken iwata izebgan ibundaliyen,

i ɣef d-nnan yakan yimyura d wid inegglen.

1 Ibid.

2 Op cit, p129. « Les sépultures protohistoriques n’ont pas livré, comme celle de l’Europe, de bijoux de ce genre
(G. Camps, 1961), et les Romains n’ont pratiquement pas connu l’orfèvrerie émaillée (Coche de la Ferté, 1956).
En revanche, les vandales, qui sont les seuls Germains, à avoir franchi le détroit de Gibraltar, ont occupé la partie
orientale du Maghreb pendant un siècle. Ils ont laissé quelques objets décorés de verres cloisonnés et d’émaux
(Courtois, 1955) »

Ziɣ « les Wisigoths » sxedmen yiwet n tfukest temgarad akk ɣef uneggel, imi ur t-

sseggayen ara, ɣas akken ɣer taggara agemmuḍ d yiwen. Tamawt-agi tettḥawat-aɣ ad neddu s

leɛqel deg unadi. Ɛla ḥsab n tmusniwin-agi, yettban-d tallit yibundalen ur tt-nḥesab ara deg

unadi ɣef yiẓuran n tinḍi n uẓref inegglen. Ilaq ad nqelleb ɣef talliyin d-iqerben, war ma nettu

izebgan iqburen n l’Europe mazal ttbanent-d di kra n talɣiwin n yizebgan n Lmeɣreb kkant-d

si Spenyul. Isallen yellan ɣef tallit talemmast ur ttawin ara ɣer yiẓuran n yizebgan inegglen,

ula s unadi alqayan n R. Bourrouiba (1970)… »1.

S turdiwin n Terrasse H. Marçais G. Jacques-Meunié D. Sugier C. d leqdic amiran n

Gonzalès V. ɣef Spenyul tineslemt ara aɣ-tawi CAMPS-FABRER H.2 i wakken ad naf iẓuran

n tinḍi inegglen di Tefriqt Ugafa.

« Aẓar n nnil yakan ur iban ara akken ilaq. Ilul-d di Ccerq, deg uzermezruy, aneggel n

wuzal yella s talɣiwin yemgraden : tubbɣa n usɣun deg urekti yeḥlulin, aɛemmer n txemǧatin,

neɣ aslaɣ n uwren… »1.

1 CAMPS-FABRER H., Op Cit, p130. « Des bijoux émaillés ont été retrouvés à Niniba, près de Duvivier. Mais
ce sont ceux qui ont été exhumés des sépultures découvertes dans la région d’ Hippo Régius (Baye, 1887) qui
nous retiendrons maintenant, car ils ne témoignent pas seulement d’un épisode essentiel du passage des vandales
en Afrique…Parmi les différents objets recueillis, collier de perles en verre…nous retiendrons deux paires de
fibules rondes. La première est constituée de deux fibules en bronze ornées d’émaux cloisonnés verts et jaunes…
au centre, un cabochon jaune ambré et entouré de huit morceaux de verre même couleur. Quatre de ces
verroteries sont taillées en table et alternent avec quatre cabochons en forme de fève… ces fibules ne sont pas
sans évoquer par leur forme circulaire la tabzimt kabyle et, même si la technique de décoration et le mode de
fixation de l’ardillon sont différents de ceux de la tabzimt, on peut remarquer des analogies dans la disposition
des décors. La seconde paire de fibules vandales est en argent. Le cloisonnage est rempli de tables de grenat très
foncé. La pierre centrale forme cabochon, comme la boule de corail dans la tabzimt kabyle. Quatre rayons
formés de cœurs et disposés en croix, remplis d’émail vert, ressortent sur la dominante rouge du fond. Cette
disposition rayonnante des cloisonnements et leur forme ne sont pas sans évoquer aussi celles des bijoux de
Kabylie. Tant dans l’agencement des décors que dans le détail même des formes que présentent les
cloisonnements, on peut donc retrouver quelques analogies avec les bijoux émaillés de Grande
Kabylie…Toutefois, à la lumière des travaux de Ripoll (1983) sur les bijoux d’époque Wisigothique, il serait
utile de revoir très précisément les bijoux vandales ou les auteurs ont signalé la présence d’émaux…En effet, les
Wisigoths ont utilisé une technique radicalement différente de l’émaillage puisqu’il s’agit d’une opération à
froid, même si sur le plan esthétique le résultat est le même. Cette observation nous incite donc à nous monter
prudente. Dans l’état actuel des connaissances, il semble bien que l’intermède vandale ne soit guère à prendre en
compte dans la recherche de l’origine de l’orfèvrerie émaillée Maghrébine. Il importe de nous tourner vers des
périodes plus récentes, tout en reconnaissant cependant que les bijoux barbares ont beaucoup influencé certaines
formes de l’orfèvrerie maghrébine mais en transissant par l’Espagne. Une rapide incursion dans les minces
renseignements concernant le Moyen Age ne permet pas de retrouver trace de bijoux émaillés, même dans le
matériel étudié en détail par R. Bourrouiba (1970)…  »

2Ibid. P131.

S umbeddel yellan gar Usammar d Umalu, yennerna usexdem n nnil. Di tallit

talemmast, yella usexdem n nnil, arekti n zzǧaǧ, tiɛeqqucin ɣlayen acemma ɣer imula, ladɣa

di l’Europe.

L’Europe tettḍilli ɣef yillel agerakal, timura d-yezzin i yillel-agi si tama nsent yenṭeḍ-

itent usexdem n nnil. Wid t-yesselḥan d ibizanṭiyen, wigi ttneggilen izebgan nsen, neɣ ula d

tiɣawsiwin-nniḍen si lqern wis VI (6). Aneggel yennerna s tidet ɣer imula di lqern wis IX,

maca ur yessaweḍ ara ɣer Spenyul tineslemt almi d lqern wis XII neɣ wis XIII, maca ur iban

ara anwi i d imezwura ɣer usexdem n ttawil-agi n nnil ; ma d Imrabḍen, neɣ d Imuwaḥḥidiyen

di lqern wis XII, neɣ d Inasriyen di lqern wis XIII, imi di tgelda n Grenade yennerna aṭas

usexdem n nnil, ama ɣef yizebgan n uẓref, nnehas, neɣ ulamma ɣef lesyuf. Ɣas ɣlint tgeldiwin

n yinselmen di Spenyul, maca aseqdec n nnil ur yeḥbis ara, inselmen n-yeqqimen din ḥudren

fell-as, ɣef teɣzi n leqrun. (Wali CAMPS-FABRER H.2).

Ɣer Tefriqt Ugafa: Lmerruk, Lezzayer, d Tunes, d uwdayen i d-yewwin ttawil n

uneggel, mbeɛd mi d-rewlen si Spenyul, rnan ɣer wid yellan yakan din, zerɛen tinḍi s way-s

llan musnawit deg Umalu, aya ɣef wakken d-tura CAMPS-FABRER H.3, nettat si tama-s d

turdiwin d-tejmeɛ ɣer yimyura : Jacques-Meunié D. Marçais G. Sugier C.

Ula d TAMZALI W. tura-d ayen yettemcabin ɣer turda-a : « … Di Landalus i d-ufan i

tikkelt tamezwarut taɣawsa inegglen, d « ssif n Buɛebdil », ɣef way-a i d-neqqar d amenzu n

yizebgan iqbayliyen. Imi aṭas n wid d-irewlen si Spenyul, di ṭṭradat imasiḥiyen, rran-d ɣer

Tferiqt Ugafa, wwin-d yid-sen aṭas n tinḍiwin… Tifuksiwin n yiḥeddaden n At Yenni, am tid

n Tizznit d Tahala di Lmerruk, tid n Muqnin di Tunes, zemrent ad ilint d wigi i tent-id-

yewwin, maca ulac aṭas n yiferdisen i wakken ad ntebbet imeslayen-a… »4

1 Ibid. « L’origine même de l’émail cloisonné n’est pas clairement établie. Né en Orient, au cour de l’antiquité,
l’émaillage du métal revêtit différentes formes : trempage du bijou dans la pâte liquide, remplissage des motifs
dessinés sur le métal ou étalement de la poudre à l’intérieur de filigrane ou de cloison… ».

2 CAMPS-FABRER H, Op Cit, p133.

3 Ibid.

4 TAMZALI W. Op Cit, p72. « C’est en Andalousie que l’on découvre pour la première fois…un objet en émail
cloisonné, et de cette « épée de Bouabdil », tout nous autorise à faire l’ancêtre des bijoux kabyles. En effet, de
nombreux réfugiés d’Espagne, après la reconquête chrétienne, se sont installés et comme ils introduisirent
plusieurs techniques artisanales… on peut penser que les techniques des bijoutiers de Beni Yenni, comme celles
des artisans de Tizznit et de Tahala au Maroc, de Moknine en Tunisie…mais nous ne possédons pas assez
d’éléments pour l’affirmer ».

Uwdayen wwin-d tinḍi ɣer temdinin, tugget deg-sen qqimen di lmersat, syen refden-tt

imezdaɣ, wwin-tt ɣer udrar, rnan-as ayen yeffɣen fell-asen ; ayen d-yessebganen timagit nsen

sseḥbabren fell-as din. Imi din ur yeshil ara i kra n wansay ad iruḥ, mači am temdint, aṭas n

wid tt-id-ikeččmen, ttawin-as-d amaynut. Ɣer udrar n Lmerruk tekcem s temdint n Merrakec,

ɣer tmurt n leqbayel, tekcem s temdint n Bgayet, ɣer Muqnin s temdint n Tunes.

Ɣef wakken yella di timawit, aḥeddad amezwaru d-iruḥen ɣer tmurt n leqbayel d

aterki ; yerwel-d ɣer leɛnaya n yiwet n twacult deg At Yenni ; yella d aḥitus, yesselmed-asen i

at n twacult-agi, tinḍi n leslaḥ. Maca urǧin d-iban nnil ɣef yizebgan n Yiturkiyen1.

Yella diɣ di timawit, assmi ttnaɣent tgeldiwin n Kuku d At Ɛebbas, deg yiwen n ṭṭrad,

anda ttikin At yenni ɣer yidis n Kuku d Iturkiyen mgal At Ɛebbas, imezwura-agi wwin-d

yiwet n twacult i imusnawen s iḥitusen-is d iḥeddaden-is d tameḥbust ɣer temnaḍt n At Yenni,

dɣa lemden ɣur-sen tinḍi. Maca izebgan xeddmen deg At Ɛebbas ɣef wakken d-yenna Eudel

P. ur negglen ara, ihi yezmer lḥal d talɣa kan i d-wwin ɣer At Yenni d tamiwin s d-yezzin, neɣ

yezmer lḥal ansay n uneggel iruḥ deg yidis-a n tmurt n leqbayel, yeqqim deg yidurar-ines

ɛlayen (Wali CAMPS-FABRER H.)2

Aya d ayen d-yettwarun ɣef wamek d-tessaweḍ tinḍi n uẓref labeɛda aẓref inegglen

ɣer Tefriqt Ugafa s umata, ladɣa tamurt n leqbayel, ɣas d turdiwin nebder-iten-id akken tent-

id-bedren yimyura. Maca annar n unadi-nneɣ : Illulen Umalu ulac win t-id-ibedren ; ad d-yini

amek d-tessaweḍ tinḍi ɣur-s.

Ur nezmir ara ad d-nefk swa swa tallit deg d-tban tinḍi-a di temnaḍt-agi, nezmer kan

ad d-nɛiwed ayen d-nnan yimessulɣa nneɣ : At Uḥeddad.

Timawit ur tezmir ara ad aɣ-d-tefk tallit akken ilaq, ɣef wakken d-yenna Akli At

Uḥeddad, 85 iseggasen di leɛmer-is : « amenzu nneɣ yeḥfeḍ-d ssenɛa di zzawiya n Yicellaḍen,

ɣer Ben Ɛli Crif, syen yuɣal-d ɣer taddart n At Ɛli Umḥend ixeddem din leḥwayeǧ n tfellaḥt,

akked leslaḥ, di lgirra n Lmeqrani, yiwen si lejdud-iw yexdem timegḥal sut yiwet uxenfuc… ».

Tinḍi-a ma tessebɛed ad tili tban-d ɣer At Uḥeddad di lqern wis 19, imi Ben Ɛli Crif3 d

lqayed di lawan n umnekcem afransis, imeslayen-a nezmer ad ten-nessemlil d turda d-tegmer

1 CAMPS-FABRER H. Op Cit.

2 Ibid. pp133-134.

3 HACHI I. « Le regard du Vaincu : deux Algériens à Paris en 1852 », In Périples Au Maghreb, L’Harmattan,
2012, pp45-67.

CAMPS-FABRER H.1 d-yeqqaren tinḍi n uẓref tekcem-d s tama n Bgayet, imi Tizi n

Yicellaḍen tqubel tamdint n Bgayet, aya mačči di lqern wis 19, uqbel,ɣas akken nutni qqaren-

d d nutni i d imezwura uɣur d-tban tinḍi n uẓref di tmurt n leqbayel, maca ur yelli ara wamek

ara d-ntebbet imeslayen-agi nsen s yineḍruyen n umezruy d wayen uran yimyura. Maca ɣas di

lqern wis 19 i d-tban tinḍi-a ɣer twacult-a, sin leqrun n useḥbiber ɣef tinḍi uklalen anadi, ttbut

ɣef useḥbiber-agi d tiwlacin i ulac tiwaculin-nniḍen i ixeddmen aẓref ar tizi n wass-a, anager

wid d-ilemden deg yiɣerbazen, i wacu ? acku At Uḥeddad mebla ccek am twaculin n

iḥeddaden akk d wid yesɛan kra n tinḍi gar-asen ttdukulen, ttemɛamalen deg way gar-asen.

Iẓuran n tinḍi atan negmer-d fell-asen ayen i wumi nezmer, maca mačči ala aya i aɣ-

iceɣben, iceɣbaɣ daɣen ttawil amenzu ; aẓref, ula d wa yettiki deg yiẓuran-is, imi seg wassmi

d-tban tinḍi-a deg Tefriqt Ugafa d aẓref i yettwaseqdacen, tikwal irucc s wurreɣ (di Tunes), i

wacu aẓref ?.

II.2. Ttawil amenzu : i wacu aẓref ?

D ttawil agejdan s wayes xeddmen iḥeddaden n tmazɣa s umata (wali CAMPS-

FABRER H.)2, ssexḍalen-as neḥḥas neɣ “le mailelchort” labeɛda timti d asefreɣ; neɣ lxedma

s ṭṭabeɛ. “Allal agejdan n yizebgan n Tefriqt Ugafa d aẓref…”3.

Aseqdec n uẓref ɣer yimaziɣen s umata, neɣ aredmani ɣer Leqbayel, yesɛa aṭas n

tmental, kra deg sent cuddent ɣer tdamsa, kra-nniḍen cuddent ɣer tussna, tiyyaḍ cuddent ɣer

wansayen d izamulen iqburen n tmetti, neɣ timettiyin timaziɣin.

Imi deg udrar izedɣen, neɣ s umata deg yimukan ur nesserbaḥ ara i deg ttilin imaziɣen

s umata, imi ulac allalen s way-s ara snernin tadamsa nsen, imi taneggarut-agi ur tesɛi ɣef

wacu tebded slid ttrebga n lmal d yisekla, akked tfellaḥt, maca akal n udrar ur d-yettarra ara

aṭas n lɣella, akken ara snernin tadrimt nsen, ɣef way-a timettiyin n Tefriqt Ugafa; tid yellan

1 CAMPS-FABRER H. Op Cit.

2 CAMPS-FABRER H. « Argent », In Encyclopédie berbère n°6 ?, Edisud, Aix-en-Provence, 1989,  pp881-882.

3 CAMPS-FABRER H. « Orfèvrerie kabyle et orfèvrerie aurasienne, comparaison entre deux techniques »,
In: Revue de l'Occident musulman et de la Méditerranée, N°24, 1977. P87« La matière première de base des
bijoux ruraux nord-africains est l’argent… ».

deg udrar d tiẓawaliyin, ur zmirent ara ad sɛunt izebgan ɣlayen, am wid n wurreɣ, seɛɛunt wid

n uẓref.

“…Tamentilt n useqdec n uẓref s waṭas deg udrar tettuɣal ɣer urxas terxes ugar n

wurreɣ…”1. Imi beɛden ɣef lmersat d temdinin, ur ten-yettaweḍ ara ttawil amenzu s waṭas,

ɣef way-a iḥeddaden sseqdacen isurdiyen n uẓref; ssalayen fell-asent lexyuḍ n uẓref,

ttɛemmiren tixemǧatin d-yeffɣen s usemlili n lexyuḍ s nnil, rennun-asent icruren, tteffaɣent-d

tefzifin d yidwiren, s tuget, akka i ttuɣalent tepyasin n yidrimen (tid meqqren), tid meẓẓiyen

tikwal ttuɣalent d-ismawen i tmenǧucin, i yizurar, neɣ i tefzimin, tikwal-nniḍen ttuɣalent d

iqerray n txutam, nekk s timmad-iw, assmi meẓẓiyeɣ walaɣ taxatemt n duru, yesneɛ fell-as

uqerru n umdan; ur ẓriɣ ara wi ilan-ten isurdiyen am wid-nni, neɣ anta tallit deg llan.

“…Iḥeddaden sxedmen aṭas isurdiyen n uẓref di lxedma n yizebgan, ladɣa izurar d

yidwiren…”2.

Ttawil-nniḍen s ttɣummun lixsas n ttawil amenzu, d asefsi n yizebgan iqdimen, ɣef

way-a ur aɣ-d-wwiḍen ara yizebgan iqburen; ttbut  s way-s ara d-inin yimnadiyen tinḍi-a dagi

i d-tlul. Ttawint tlawin izebgan-nsent iqdimen, ɛyant deg talɣa-nsen taqburt, bɣant amaynut,

neɣ qqersen-asent, aḥeddad, ad ten-yeṭṭef ad ten-yessefsi, ad ten-yeg d kra n usɣun amaynut, s

wakka tilawin ur ttxellisent ara ttawil amenzu; ad xellsent kan afus n uḥeddad, Ɛmer n At

Uḥeddad, 85 iseggasen di leɛmer-is yenna-d: “zik ur yeshil ara ad aɣ-d-taweḍ lfeṭṭa ama ɣer

taddart, ama ɣer temdint, ttawint-d tlawin la casse nessefsay-itt, nessufuɣ ayen tebɣa, ɛla

ḥsab n la commande d wayen d-yeffɣen di la casse-nni, ma tebɣa d azrar , neɣ d ayen i as-

yehwan… ». Ma d ureɣ ur d-iban ara ɛla ḥsab n CAMPS-FABRER H.3 almi d ttnasfa n lqern

wis 20.

Akka d-nenna, aẓref d ttawil amenzu n lxedma n yizebgan, maca yella wayen t-

yeṭṭafaren, labeɛda ɣer leqbayel, ardmani d lmerjan ; ma ulac akk d acu s-yerna uḥeddad, i

usɣun akken ad s-yerẓ cwiṭ ticci i lfeṭṭa, ad s-yernu takebbust n lmerjan, xuḍi ad yili usɣun s

lfeṭṭa taḥerfit, ɣer leqbayel, mačči am yicawiyen d yitergiyen, ala timti, d taxatemt tamecṭuḥt,

1 CAMPS-FABRER H. Bijoux berbères d’Algérie, Op Cit, p21.

Ibid.

3 Ibid, pp 21-22.

neɣ d timesyasin ineɣcen s ufus, neɣ d timengucin teqqnent tlawin yal ass, nettaf-itent s tugget

ɣer temɣarin.

Lmerjan d yiwen uɣersiw yettilin di lqaɛ n yillel, d azeggaɣ iteffaɣ mliḥ ɣef uẓref, d

Leqbayel i t-yesseqdacen aṭas, Icawiyen, Imerrukiyen, d Yitunsiyen ttbeddilen-t s tɛeqqucin n

zzǧaǧ tizegzawin, d tzeggaɣin, Itergiyen sseqdacen deg ubdil-is timɛezzganin, neɣ iɣes, am

wugel n uqjun, d wugel n lfil d-ttawin yimnayen itergiyen di Ssudan, maca azamul

yettunefken ama i lmerjan (unuɣ azeggaɣ s umata), ama i temɛezganin d yiɣes d yiwen ; imi

sseḥbibiren akk ɣef tiṭ d yir falsu.

Ɣer yidis n lmerjan, Leqbayel sseqdacen nnil s kraḍ wunuɣen-is : azegzaw, adal d

uwraɣ, tafukkest-agi n nnil ur d-telli ara merra ɣer yiɣerfan n Tefriqt Ugafa, tella di temnaḍt n

leqbayel, akka d-nenna yakan, Tiznit di Lmerruk, Muqnin d Ǧerba di Tunes, dɣa di tneggarut-

agi sseqdacen nnil s wunuɣ azeggaɣ, d ayen ulac deg yizebgan n leqbayel.

Aḥeddad deg-mi ara yessenṭeḍ lexyuḍ yeẓḍan ɣef teḥdert n uẓref yettɛemmir

tixemǧatin d-yeffɣen s nnil, taɣawsa yebɣu yexdem-itt akka ara tt-yexdem, tikwal, mačči ala

udem ara d-ibanen deg usɣun ara ineggel, ula d udem yeffren, ladɣa ifzimen, neɣ tikwal d

udem yeffren ara yettunegglen ugar n win d-yettbanen, wissen i wacu ? ahat leqbayel

ḥemmlen ad ffren azgen n wayen izeynen i nutni kan ; yiwen ur t-yettwali, akken ur s-iɣelli

ara sser.

Nnil d lmerjan d snat n tɣawsiwin i yezgan ɣef yizebgan n leqbayel, llant tɣawsiwin-

nniḍen, ɣas ur zgint ara deg wid n Leqbayel, ttbanent-d tikwal, zgant di ddḥuḥ n tmazɣa s

umata, amedya, qrenfel, xeddmen yis azrar ɣer yidis n tɛeqqucin n lmerjan, d tid n uẓref,

azrar-a tetteqqen-it teslit, yesɛa tariḥt, tettriḥ mebɛid, lɛember, xuḍi ma ad yili maca, yettban-

d, ula d netta, yettriḥ mebɛid, ssxab : d asegrew gar uwren n qrenfel d uwren n lɛember,

ssebzagent-tt, iteffeɣ-d d arekti, xeddment yis tiɛeqqucin, sennint-tent di lxiḍ, akked

tɛeqqucin-nniḍen, itteffeɣ-d uzrar, teqqnent-tt teslatin ɣer leqbayel, aseqdec n lerwayeḥ-agi

ɣer Icawiyen i yegget, teqqnent-ten tlawin di yal tafugla n tumert, ladɣa tiɛezriyin1.

1Wali GAUDRY M. La femme chaouia de l’Aurés. Etude de sociologie berbère, Geuthner, Paris, 1929.

« … D aẓref akk i imellulen gar wuzzalat-nniḍen, timti, yettwamelleq yettemcilliɛ

aṭas, mbeɛd urreɣ, d netta akk i isehlen i lxedma, nezmer ad t-nerr d tiwriqin tireqqaqin,

nezmer diɣ ad t-nejbed d lxiḍ areqqaq…Maca aẓref ur yeǧhid ara aṭas…Ur t-yettḍurru la

ubeḥḥri, la aman… »1, ɣef way-a i as-gerrwen nnḥas neɣ le maillechort : bublik (d agraw n

nnickel, zzink d nḥas) i wakken ad teṭṭef iman-is ; ur tettruẓ ara s sshala, maca nnḥas-agi neɣ

bbublik-agi ma izad deg uẓref, aneggaru-agi yettuɣal yedɣel ; qqaren-as lfeṭṭa ideɣlen, ur tesfi

ara, udem-is yakan yettemdiwriɣ, mači d amellal, asɣun ara yettwaxedmen s uẓref am wa ur

iseɛɛu ara ṭṭmana.

Izebgan ilaq ad ɛeddin ɣef ṭṭmana taɣelnawt « la garantie nationale », wid ur

nettwadɣel ara, ttwaḍbaɛen-d, ɣef ṭṭabeɛ-agi, ɣef wakken d-tenna CAMPS-FABRER H.2, zik

iḥeddaden ḍebbɛen isɣunen-nsen s ṭṭabeɛ d imdewwer yura-d fell-as yiwen wawal i yesɛan

anamek n uẓref azeddgan, akked yisem n Nnbi Muḥemmed ɣer tama-s i wakken ad yeḍmen

tezdeg n neyya-s d uẓref yexdem.

Di tallit n umnekcam afransis, d ifransisen i iḍebbɛen izebgan xedmen iḥeddaden, yal

aḥeddad s ṭṭabeɛ iman-is ; uran-d fell-as yisekkilen imenza n yisem-is, ma d tura d yiwet n

tnarit taɣelnawt i yettɛassan anecct-a, aḥeddad yewwi-d fell-as ad yesɛu azmam n ṭṭmana ; neɣ

« Registre de garantie », i wakken ad yettḥasab tanarit-a yis-s, am akken d-yewwi fell-as ad

yesɛu izmamen-nniḍen.

Rnu ɣer way-a aẓref ttunefken-as izamulen-nniḍen, aseqdec n wawalen yakan

yemgarad, , Icawiyen qqaren « aẓref », Leqbayel qqaren « lfeṭṭa » , maca yegra-d wawal ɣur-

sen ; nufa-t ɣer Iḥeddaden n twacult n At Uḥeddad, qqaren «aẓurref », anamek ines « ad tuɣal

tɣawsa d tacebḥant » : mi ara ifak uḥeddad asenṭeḍ n lxyuḍ ɣef teḥdert n lfeṭṭa i wakken ad d-

yessufeɣ kra n tɣawsa, uqbel ad s-yesres nnil, ad tt-iger ɣer yiwen uɛeqqar (fateryul), ad as-

tekkes tebrek-nni s-d-teǧǧa tmes n ucalimu, d tafukkest-a i wumi qqaren « aẓurref ».

Yella deg wawal « tecbeḥ am lfeṭṭa », aẓref neɣ lfeṭṭa ɣer leqbayel mačči kan d ttawil i

lxedma n yizebgan, lfeṭṭa tesɛa izamulen-nniḍen di tmetti, ladɣa taqbaylit, yella diɣ deg

wawal « ameslay d lfeṭṭa, tasusmi d ddheb ». Aẓref neɣ lfeṭṭa d azamul n ccbaḥa, ttcebbin ɣur-

1 CAMPS-FABRER H. Op Cit, p21.

2 CAMPS-FABRER H. Op Cit, p53.

s taqcict di tfulki, d azamul n tezdeg, ttcebbin ɣur-s amdan zeddigen ; win mi zeddig wul d

lefɛayel, ɣef way-a i ttsemmin Icawiyen Ẓerfa ; i wakken ad tili teqcict d tucbiḥt, d tazeddgant

am uẓref. Ula deg wagusen neɣ tibagusin teqqnent tlawin zik, mi ara ten-ksunt smenyafent ad

ten-xiḍent s lxiḍ am lfeṭṭa, mačči lxiḍ adehbi, aya ahat imi smenyafent aẓref ɣef wureɣ deg

yizebgan, s-yettunefk uzamul n tezdeg d ccbaḥa i uẓref.

Ma d ttawilat n yixeddim1, akken ixus ttawil amenzu i xussen ula nutni, aḥeddad yesɛa

taxxamt tamecṭuḥt i deg ixeddem, ama ɣer yidis n uxxam-is, ama deg ubrid deg ttɛeddayen

yimsewwqen, yettruḥu ɣer ssuq, tikwal, ileḥḥu si temnaḍt ɣer tayeḍ, akken ad yexdem

izebgan i tlawin, aya ur yeggit ara ɣer leqbayel annect yegget dɣa ɣer yicawiyen.

Taxxamt deg ixeddem uḥeddad2 send ad d-kecmen wallalen atraren ad d-nini send

timunnent n Lezzayer tella d tamecṭuḥt. Yella deg-s lkanun deg iceɛɛel times i wakken ad

yessefsi tusbikt n uẓref akked wallalen yetteḥwiǧi di lxedma-s :

Zzebra (wali tugna 04): texdem s wuzzal, tesɛa yiwen wudem yeqɛed d aleggɣan,

iteddez fell-as uḥeddad tusbikt n uẓref i wakken ad d-ffɣent tḥedrin iḍebɛen. Llant snat ;

zzebra n lqaɛa ; teẓẓa di tmurt, zzebra n uqerrum ; teẓẓa ɣef uqerrum neɣ ugectum.

Tafḍist : tella tmecṭuḥt, tella tmeqqrant i wumi qqaren Ddlaqem, ɛla ḥsab n tuzert d

temɣer n tusbikt ara yeddez uḥeddad.

Ddabed: d le compas, yesseqdac-it uḥeddad, i wakken ad d-iɛellem ansi ara d-igzem

tiḥdert timti d timdewwert.

Lemqes : aṭas n lemqus i yellan, gezzmen yis-n tiḥedrin n uẓref.

Lemǧerra (wali tugna 05) : sɛeddayen-d deg-s lfeṭṭa i wakken ad d-teffeɣ d lexyuḍ ;

tettwaxdam d tamrabɛit, tesɛa ixemǧan mgaraden s wuṭunen, akken yebɣa uḥeddad ad d-

yessufeɣ lxiḍ, d areqqaq, d azuran acemma, d azuran mliḥ. Ad iger deg-s uḥeddad cwiṭ n

uẓref, ad tt-isers gar iḍarren-is ad ijebbed ṭṭelqa-nni n lfeṭṭa s ifassen-is alma yeffeɣ-d akken

yebɣa.

1 CAMPS-FABRER H. « Orfèvrerie kabyle et orfèvrerie aurasienne. Comparaisons entre deux
techniques ». op cit., pp. 87-109.
2 WALI BEN FOUGHAL T. Bijoux et Bijoutiers de l’Aurès, CNRS, Paris, 1997.

Tiɣemdin : jebbden yis-sent ageṭṭum deg mi ara d-iɛeddi di lemǧerra, i wakken ad

yirqiq ugar.

Tabernint : berrnen yis isura, neɣ tisfifin.

Amesmar n leɛkif : ɛekkfen yis tiḥedrin neɣ igeḍman n uẓref, i wakken ad d-ssufɣen

talɣiwin yemgaraden, tixutam, imeqyasen.... Llan deg-s kraḍ :

1. Amesmar n tmerǧanin : ɛekkfen fell-as ayen meẓẓiyen mliḥ.

2. Amesmar n txutam : ɛekkfen fell-as ayen yellan d alemmas, am txatemt.

3. Amesmar n yimeqyasen (wali tugna 06) : d isem-is i d tawuri-ines, ɛekkfen fell-as

akk ayen yellan d ameqqran, am umeqyas.

Tineqqaḍin : ttadamen-d yis-sent tiɣawsiwin am yikbuben, rrsim…

Amesmar n yikbuben : deg-s i d-ttgan ikbuben i s ara cebbḥen asɣun.

Lḥebb umesmar : yettwasexdam i ucebbeḥ n wudem n usɣun.

Taɣareft : ttqeɛɛiden yis timerjanin.

Timberdin : berrden yissent iran n usɣun neɣ n tɣawsa n uẓref i wakken ur qeḍḍɛen

ara.

Ttawil amenzu ; aẓref i wakken ad d-yeffeɣ d kra n usɣun ara teqqen tmeṭṭut ilaq ad d-

iɛeddi ɣef kra n tfuksiwin n ixeddim, imi di tazwara yettili d tusbikt, tagi tettɛedday-d ɣef

tfuksiwin yemgaraden i wakken ad tuɣal d asɣun, ɣas talɣa s umata d yiwet abrid yettawin

ɣur-s yettemgarad akken mgaradent tfuksiwin, tifuksiwin-a di tugget skanayent-d tamnaḍt deg

xedmen yizebgan ; yal tamnaḍt s wacu musnawet.

Ttfariɣ (wali tugna 07): ssefsayen aẓref, smarayen-t ; neɣ ttferriɣen-t ɣer lqaleb n

tumlilt deg yeḍbeɛ yakan kra n usɣun yettwaxedmen yakan, i wakken ad d-ssufɣen yiwen am

umenzu-nni, ssenf-agi ur s-rennun ara nnil, yerna gerrwen-as bublik. Tafukest-agi mucaɛet

aṭas ɣer Icawiyen, ma di tmurt n leqbayel, s tugget d At Ɛebbas d tamiwin ten-iqerben i tt-

yessexdamen . Di tazwara tawacult n At uḥeddad d ssenf-agi i xeddmen ɣer yidis n wayen i

wumi qqaren nnqec ɣef uẓref1.

Asuṭeɛ d ugezzum : di snat n tfuksiwin-agi aẓref ur ifessi ara:

Asuṭeɛ: yal aferdis n tɣawsa ad yettwaxdem iman-is s uneqqi; rrsim iman-is, ikbuben

iman nsen, ad lesqen ɣef teḥdert n uẓref, syen ad d-teffeɣ tɣawsa tekmel, am tefzimt, ssenf-agi

rennun-as nnil. Tafukkest-a mucaɛet di tmurt n leqbayel, aẓref yettili tikwal d aberkan, tikwal

d amellal, ɣas akken di lasel-is d amellal, kra n yiḥeddaden ur t-ẓurrufen ara, At Uḥeddad

musnawit s lfeṭṭa tamellalt, imi tuget n tlawin n temnaḍin d-yezzin i temdint n Iɛeẓẓugen, tid

yettnadin ɣef uẓref amellal smenyafent ad ruḥent ɣer-sen.

Agezzum d fellu (wali tugna 08): tafukkest-a tella s tugget ɣer Itergiyen, d agezzum n

tḥedrin n uẓref, ad ttwaneɣcent s talɣiwin yemgaraden, di tugget nsent d talɣiwin mi qeɛɛden

yiran, skanayent-d kra n uzamul di tmetti, asuṭeɛ di tfukkest-a ur yettili ara s tmes, yettili s

fellu; yal tiḥdert ad teflu ad tettuɛelleq ɣer tayeḍ s yileɣ n uẓref2.

Isɣunen yettwaxedmen s lxiḍ : ad ssireqqen tusbikt n uẓref alamma tuɣal d lexyuḍ,

syen d ten-ẓḍen akken ad d-ssufɣen taɣawsa am lxamsa, ssenf-agi n yixeddim d tama n Setif i

imucaɛen yis, ɣer At Uḥeddad nufa taɣawsa yettwaxedmen akka; d lxamsa.

Tamawt:

Tifuksiwin-a d-nebder iwsawen d tifuksiwin i aɣ-d-ibanen d tigejdanin, imi llant tiyyiḍ

ur tent-id-nebdir, imi ixeddim n uḥeddad ur yeḥbis ara kan di kraḍ n tfuksiwin, taɣawsa i

wakken ad tekmel, ad ticbiḥ ur d-tettmug ara s sshala am ta, ṭṭafarent-d tiyyiḍ; am tid n

ucebbeḥ d uzewweq.

Nnil nemmeslay-d fell-as yakan, nnqec ɣef uẓref, ɣas akken tura ur d-grin ara waṭas i

yiḥeddaden t-ixeddmen s ufus, imi d-kecment tnaɛurin, Ɛmer At Uḥeddad, 87 iseggasen di

leɛmer-is, yexdem aṭas nnqec ɣef uẓref; timesyasin yenɣec mazal-itent ar tura ttnuzunt di

1Wali BEN FOUGHAL T. Op Cit.

2Wali CAMPS-FABRER H. Op Cit.

tḥanut n warraw-is, Ɛebdella At Uḥeddad 40 iseggasen yelmed nnqec-a, ma d wiyyiḍ ɛerrḍen

ad lemden.

Tafukkest-nniḍen d aẓurref; mi ttwalesqen akk iferdisen n tɣawsa, send ad

tettwaneggel, ad tettuẓerref i wakken ad as-d-tuɣal ticci-ines I uẓref temlel-nni t-

yessemgaraden ɣef wuzzalt-nniḍen, tinna akken ɣer ttcebbin leqbayel ayen akk icebḥen d

wayen zeddigen, tafukkest-a ɣas ur telli ara d tagejdant s wazal-is. Tigi gar tid

yettwaseqdacen ɣer leqbayel, neɣ xarsum ayen nwala ɣer At Uḥeddad war ma nebder-d tid

yettwaseqdacen ɣer yigrawen inmettiyen-nniḍen di tmazɣa.

Ttawil amenzu d aẓref, s tiɛubbja n uḥeddad d ufud ines, yettɛedday-d ɣef kra n

tfuksiwin i wakken ad d-yeffeɣ d taɣawsa yetteḥwiǧi umdan di tudert; i wakken ad yeffer yis

kra n lixsas, syen i wakken, ad d-yaǧew kra n laman i tnefsit-is, ad d-yewwet s nnter; ad d-

yessenɛet kra n uzamul anmetti, ayen ur yezmir ara, neɣ ayen ur yebɣi ara tikwal ad t-id-yini s

yimi, syen i wakken ad izux yis-s, aḥeddad; ad d-issebgen taẓuri-s d tiɛubbja-s deg-s, yal

aḥeddad yesnernay tiḥuddeda-ines akken yebɣa lxaṭer-is, i wakken ad yemgarad ɣef yeqrinen-

is, win neɣ tin ara yeqqnen asɣun ad d-tessebgen amkan-is di tmetti, ad d-tessebgen amgared-

ines ula d nettat, neɣ ula d netta ɣef wiyiḍ.

Ttawilat-agi d-nebder iwsawen ddeqs deg-sen uɣalen di rrif, acku kecmen-d ttawilat

imaynuten deg wadeg nsen, ssenɣasen leɛtab i uḥeddad (wali tugna 09).

II.3.Izebgan, si lḥewj ɣer nnter d tẓuri:

Izebgan lulen-d si lḥewj winna akken yettaṭafen amdan ɣer tuṣṣra s umata, winna-

akken t-yettaṭafen diɣen ɣer laman, ama d laman n tnefsit, neɣ deg way gar-asen. Ahat am

akken inuda ɣef wayen ara t-yesseḥmun deg usemmiḍ n tegrest, am akken inuda ɣef anda ara

yesdari iman-is i ugeffur, d udfel d yiṭij qessiḥen, i inuda ula ɣef wayen yellan d tazwara n

yizebgan-a, yettɛelliq umdan kra n tɣawsa ɣer umgerḍ-is, neɣ ɣer ufus-is, i wakken ad idafeɛ

ɣef yiman-is, neɣ i wakken ad d-yeqḍu kra n tɣawsa ; ad d-yekkes lfakya, neɣ lxeḍra, syen

yuɣal itteddu akked wayen s iteṣṣer iman-is, syen ttlalan-d izebgan-nniḍen i wumi fkan kra n

uzamul useḥbiber. TAMZALI W. deg udlis-ines : ABZIM, Parures et bijoux des femmes

d’Algérie tenna-d awal icuban wagi.

Lḥewj yuɣal d nnter, amdan si tugdi-nni t-yettaṭafen ɣef yiman-is inuda ɣef wayen ara

iqerrɛen yir falsu fell-as, ayen ara s-d-yaǧwen ṭṭmana i wull-is, inuda ɣef wayen iɣil netta d

aseḥbiber ɣef tudert-is, d wayen yekseb, ayen si ara yerr ddɣel n watmaten-is imdanen ; wid

ukkud yebḍa adeg anmetti, yefka-as azamul n uqerreɛ n tiṭ i wayen yellan akk n yiɣes : ugel n

uqjun, ugel n lfil, timɛezganin, yerra-ten d izebgan, yettɛelliq-iten sseḥbibiren fell-as mgal

wayen yeḥseb d ccer (ayen n diri), d wayen ur yezmir ara ad iqerreɛ s tezmert-is d ufus-is.

Igrawen inmettiyen n Tefriqt Ugafa fkan-as azamul n useḥbiber ɣef tiṭ i lxamsa, win i

wumi qqaren afus n Faṭima ; yell-is n Nnbi Muḥemmed, teqqnen-tt ɣef yimegraḍ nsen,

rennun-tt i tefzimin, yettili s tugget deg yisɣunen nsen, iteqqen-itt umecṭuḥ, umeqqran, argaz,

tameṭṭut, mačči ala imaziɣen i tt-yesseqdacen i uqerrɛ ɣef tiṭ d yir falsu, ayen akk yellan d

uffir deg wulawen mgal kra n umdan, neɣ ayen yekseb iteffeɣ-d deg wallen, tazmert-a ɣer

yimdanen ur tettuɣal ara s yiɣil, tettuɣal s tezmert tesɛa lxamsa-a.

Ɣer yidis n lxamsa, i useḥbiber ttilint tbewwaḍin n leḥruz ttawint tlawin ɣef yimegraḍ

nsent, ttarunt-d tlawin lḥerz ɣer ccix, ttawint-t i uḥeddad yeggar-it-id di tbewwaḍt n uẓref,

tikwal tettwaɛellaq ɣer umgerḍ s ssnesla, tikwal tettili d assaɣ gar sin yifzimen s ttaṭafent ddil

d llḥaf. Ɣer Icawiyen tabewwaḍt tellili n uẓref d tamellat, tikwal tenɣec s ufus, ɣer Itergiyen

tirawt ur tettili ara d tamrabɛit, tettili d m kraḍ yiran, tettwaxdem s uẓref, tikwal tettili s yiwen

n uferdis bu kraḍ n yiran, tikwal, aṭas n yiferdisen wa yeṭṭef ɣer wa s ugeṭṭum n uẓref, daxel

nsent yettili lḥerz, neɣ rrmel ; iswi d yiwen d aseḥbiber, ɣer Leqbayel tabewwaḍt n lḥerz

tneggel s uzegzaw, adal d uwraɣ, nnil-nni yakan yesɛa anamek d ayen d-nessegza yakan.

Ɣer yimaziɣen s umata unuɣ azeggaɣ ittarra tiṭ, mi ara d-ilal ugrud, neɣ mi ara yexten

uqcic ur tettɣummun ara s lfuḍa tazeggaɣt ? mi ara xedmen kra n usfel ad qerrɛen kra n twaɣit

d ixef izellun, idammen ara yazzlen d nutni ara tt-iqerrɛen ; idammen-agi unuɣ-nsen mačči d

azeggaɣ ? ula d lmal teqqnen-asen lḥenni ɣef yiqerray nsen i wakken ur ten-yettaɣ wacemma ;

lḥenni-a mačči d azeggaɣ ? lmerjan ur yesɛi ara unuɣ azeggaɣ ? ur ttarran ara xemsa n

tmerjanin i tefzimt uqerruy ? iban i wakken ad terr tiṭ, Itunsiyen sseqdacen nnil azeggaɣ ɣef

yizebgan nsen, ahat ula ɣur-sen i wakken ad yer tiṭ.

Nnernan izegban deg wakud, ttwaskeflen-d ttawilat imaynuten ttwasxedmen ɣer yidis

n yiɣes deg yizebgan, ttwaskeflen-d ttawilat ɣlayen, tifuksiwin n yixeddim uẓant ɣer zdat

izamulen nnernan, nnter yella ugar.

Izebgan n tmazɣa s umata cudden ɣer tuzzuft, tameṭṭut tatergit mi ara truḥ ɣer wahal;

tameɣra n tayri, tettlus akk ayen tesɛa d izebgan, ad tleḥḥu ad ččenčunen, ṣṣut-nni d-ttaken

yessawal i yirgazen, tameṭṭut tacawit, mi ara timɣur di leɛmer tettekkes timengucin i wumi

qqaren “bu lerwaḥ” i yesɛan ula ɣur-sen azal uzzfan, tameṭṭut tamzabit urǧin ad tels izebgan-

is ma argaz-is ulac-it deg uɣlan1, timɣarin n leqbayel ssenɣasent deg yizegban ttlusent;

ttaǧǧant-d ala tigeḍmin tireqqaqin d tyuga n tmesyasin tifessasin, tikwal rennunt taxatemt, tin

nesteqsa ad d-tini “nekk tura ɛeddaɣ tigi”.

Izebgan ssebganen-d kra n teswiɛt di tudert n umdan iman-is, neɣ di tin n ugraw

anmetti, taɛessabt ɣer Leqbayel i tt-iteqqnen ala tislit, ass-n deg ara teddu s axxam n urgaz-is,

ahat ad tili tecba taɛessabt teqqnent tgeldunin, tinna tent-yessemgiriden ɣef tlawin-nniḍen,

akken ula d tislit, ad tili ass-n d tageldunt gar tullas, anda ara d-tban tagi (tɛessabt) tella

tmeɣra tin ara tt-yeqqnen ur telli ara am tlawin i as-yezzin, ass-nni d ass-is iman-is, yiwen ur

tt-yettgaḥaz. Tuget n yizebgan s umata ɣer tlawin tessebgan-d tafugla n tumert, imi mi ara yili

leḥzen ur ttwaqqanen ara.

Azrar n qrenfel, win n ssxab d win n lɛember, ɣer Yicawiyen ggten ladɣa ɣer

tɛezriyin2, ahat tuqqna nsen tesɛa azamul uzzfan, imi tariḥt nsen tettriḥ s lebɛed, ɣer Leqbayel,

teddun d tɛessabt, ala tislit ara ten-yeqqnen.

Tafzimt n unyir, teqqnent-tt tlawin n At Yesɛed di tmurt n Leqbayel, tettuneggel

tikwal ɣef snat n tamiwin, tesɛa xemsa n tmerjanin, yiwet di tlemmast, rebɛa zzint-as-d, tagi i

tt-iteqqnen ala tayemmat n uqcic, tuqqna ines tessebgan-d addad n tmeṭṭut di tmetti. Tin ur

nesɛi ara aqcic urǧin ad tt-tɛelleq, alma d ass deg ara d-terbu, ad as-tt-awin imawlan-is neɣ ad

as-tt-yaɣ urgaz-is. Tafzimt-a tessebgan-d ula d tamnaḍt n tmeṭṭut, tin ara tt-yeqqnen tban n At

Yesɛed, imi timnaḍin-nniḍen ur tt-sɛint ara.

Ixelxalen (wali tugna 10) llan ɣer tlawin n Leqbayel, ɣer Ttergiyin ulac-iten, ma ɣer

Tcawiyin d rrdayef. Ixelxalen neɣ ddḥuḥ teddun d tayuga, ttunegglen, neɣcen, sɛan

timerjanin, aqfal nsen yemgarad; llan wid yetteɣlaqen am umeqyas, llan wid yetteɣlaqen s

tsura, tellin am tewwurt. Rrdayef n tcawiyin d ireqqaqen; mačči am yixelxalen, sɛan talɣa n

1 TAMZALI W. ABZIM, Op Cit.

2Wali GAUDRY M. Op Cit.

uzrem. Azrem ma d amalay d azamul n ufettuy, ma d unti d azamul n ccer. Wissen Titergiyin

i wacu ur teqqnent ara ixelxalen, TAMZALI W. tessegza-d aya, tenna : « …Ansi d-kkan

yixelxalen-a ɛlayen s wazal n xemsa neɣ setta isantimitren, wid yettɣummun iḍarren am

akken ixeddem wuzzal n yimeḥbas ? ahat ɣef way-a ur ten-tettlus ara tmeṭṭut Tatergit, nettat

yellan d tilellit ?... »1.

Deg uzewweq yakan n yizebgan ad naf ffren yiznen d yizamulen n tmetti, di nnqec ɣef

uẓref d acu nettaf s umata? nettaf izerman, iḥutiwen, idurar, isekla. Azrem yesskan-d aɛessas

n uxxam amensay, winna yettɛassan ɣef nneɛma deg yikufan, ur qqaren ara at zik mi ara

walin azrem ɣef ujgu n uxxam « anef-as d aɛessas n uxxam », ijerriden-a ɣef yizebgan ; d

imeqyasen, neɣ d ixelxalen cban izerman, neɣ ssugunen-d tiregwa yesswayen tibḥirin, tid

yessidiren imesdurar. Idurar d adeg i deg teṣber teqbaylit (kabylité), tutlayt d yidles n

yimesdurar, anda akken ur ten-yewwiḍ yiwen n ucengu. Isekla d tala n tudert nsen, d

leɛwanser n tdamsa.

Tura ibeddel lweqt, beddlen wallalen, beddlent talɣiwin n yizebgan, beddlent

tfuksiwin n yixeddim, taxxamt-nni deg ixeddem uḥeddad zik mačči am tin n tura. Tin n tura

ur tedyiq ara, teɛa trisiti, tesɛa lgaz. Lkanun ulac-it, zzebra, lemǧerra, taɣareft, lḥebb

umesmar, tarabuzt d wallalen-nniḍen, xuḍi ma ad ten-yaf yiwen di texxamt n uḥeddad,

kecmen-d deg wadeg nsen wallalen atraren, wid yessishilen d wid yettɣawalen ixeddim.

Tinḍi-nni yessader udrar teffeɣ-d ɣer temdint, kecment-d talɣiwin tifuksiwin timaynutin.

Tamdint aṭas i tbeddel deg tinḍi-a, war ma nemmeslay-d ɣef wayen tbeddel deg

uḥeddad deg uḥric-a. Akka d-nenna yakan tewwi-d amaynut i tinḍi, ɣas qqiment-d talɣiwin

timensayin ar ass-a, aḥeddad yessemẓi-tent (wali tugniwin11), yuɣal yettban-d aṭas n uneqqi

deg uxeddim nsent, uɣalen yizebgan fessus-it, « imi tilawin n tura ssuturent ayen fessusen,

ayen meẓẓiyen d wayen ineqqan akken ilaq » i aɣ-d-yenna Ɛebdella n At Uḥeddad, 40

iseggasen di leɛmer-is.

Azal azamulan n yizebgan yejla, ayen d-yeqqimen ar ass-a yeqqim-d kan deg wawal,

tuget n yizebgan yettwakkes-asen uzamul d-ttaznen, tettwakkes-asen twuri n useḥbiber mgal

yir falsu. Ad naf ilmeẓyen teqqnen timɛezganin di yal tamnaḍt war ma ẓran, tigi deg yiwen

1 TAMZALI W. Op Cit. P49. « D’où tirent-ils leur origine ces khalkhals hauts de cinqs à six centimètres qui
recouvrent les chevilles comme le faisait le fer des prisonniers. Et-ce pour cela que la femme touareg, elle qui à
un sens si aigu de la liberté, n’en porte jamais ? ».

lweqt sseqdacent-tent Itergiyen i useḥbiber ɣef tiṭ, yerna ttmetilen ɣur-sent tameṭṭut,

« …asɣun tura, ttwakkesent-as akk twuriwin tinmettiyin… »1.

Tafzimt n At Yesɛed tura mačči ala tin yesɛan aqcic ara tt-yeqqnen. Ula d tiqcicin

timecṭuḥin teqqnent-tt, taɛessabt, azrar n qrenfel, win ssxab d win n lɛember, xuḍi ma ad ten-

naf di tmeɣriwin. Nnqec ɣef uẓref yuɣal d agugam, ur yettwafreh deg wacemma, neɣ ahat

imdanen ur ḥewwsen ara ad fehmen.

Tura nnter (izamulen) yuɣal d taẓuri ; aḥeddad ur yuḥwaǧ ara ad imaqel ɣer wazalen

inmettiyen i wakken ad d-yegg kra n usɣun, tuɣal tiɛubbja-s ur tcudd ara ɣer yizamulen ara s-

yettunefken i usɣun ara yeṭṭef gar ifassen. Ass-a yal aḥeddad yettawi tafḍist-is akken i as-

yehwa. Aḥeddad yesnulfuy-d akken yella zzman tura, yettaǧǧa-d later-is deg-s ; zik kkaten

akken ara d-beggnen tamnaḍt deg xeddemen, neɣ tin i deg d-frurin. Ass-a yal wa yekkat

akken ara d-iban netta s tiɛubbja-s.

Tagrayt :

Ass-a tilawin ur ttnadint ara ad yesɛu usɣun anamek i wakken ad teqqnent ; ttnadint

ɣef ccbaḥa, izebgan ur neẓẓay ara, wid mi tneqqa lxedma, yal ta tettnadi ad tesɛu taɣawsa ur

tesɛi yiwet (wali tugna 12).

Tura mačči ala aẓref i teqqnent tlawin, teqqnent ureɣ, d wayen-nniḍen. Ur nezmir ara

ad d-nini d acu yettwaqqanen s waṭas, maca neẓra tuqqna nsen ur tettuɣal ara ɣer kra n wazal

anmetti.

1 Op cit, P77. « Le bijoux est maintenant dégagé de toutes fonctions sociales. ».

Tugna 04 : Zzebra : fell-as i teddzen zik aẓref : ttqeɛɛiden fell-as iran n yizebgan.

Tugna 05 : Lemǧerra : deg-s i d-sɛeddayen aẓref akken ad yuɣal d lxyuḍ, tesɛa ixemǧan, yal
axemmuǧ s wuṭun-is.

Tugna 06 : Amesmar n yimeqyasen : fell-as iɛekkfen imeqyasen, akken yella ufus n tin ara
t-yeqqnen ad t-ɛekfen akken.

Tugna 07 : Taḥzamt n uẓref : tettwaxdem s tfukest n ttfariɣ.



Ixef wis sin : Tinḍi n uẓref ; iẓuran-is d wamek tella tura.

52

Tugna 08 : Tafzimt taqburt : nufa-tt ɣer At Uḥeddad. Tettwaxdem s tfukest n ugezzum d
fellu.

Tugna 09 : La minoire : teṭṭef adeg n waṭas n wallalen iqburen am zzebra, tafḍist…

Tugna 10 : Axelxal bu tsura : tura xuḍi n tmeṭṭut ten yesɛan, ɣas tesɛa-ten ur ten-tettlus ara.

Tugna 11 : Izebgan yemgaraden s talɣa taqburt maca meẓẓiyit.

Tugna 12 : Ameqyas n tura, yugem-it-id Ɛebdella n At Uḥeddad si talɣa n uxelxal aqbur,
yerra-t d ameqyas yerna-as kra n umaynut.

Deg yixef yezrin nesqucceḍ-d turdiwin d-gren yimyura ɣef yiẓuran n tinḍi di Tefriqt

Ugafa. Imi ulac later n yizebgan iqburen deg wakal-a, imyura ur zmiren ara ad d-inin dagi i d-

tlul tinḍi-a, yal amyaru s turda-s.

Turdiwin d-yewwin ɣef yiẓura n tinḍi n uẓref nebder-itent-id, neɣ ardmani neɛreḍ ad

tent-id-negmer deg yixef yezrin. Nebder-d turda d-yeqqaren aẓar n tinḍi n uẓref di Tefrqit

Ugafa d tinḍi n Yibizanṭiyen, nerna-d tin d-yeqqaren aẓar-is d tinḍi n Yibundalen, akked d tin

d-yeqqaren tekka-d si tmurt n Spenyul.

Ur d-nudir ara afus n Wuwdayen deg tinḍi n uẓref di Tefriqt Ugafa, tamsalt-a neǧǧa-tt i

yixef-a, imi dagi ara d-nemmeslay ɣef uḥeddad n uẓref s umata, Uwday neɣ Aqbayli ; neɣ ma

nezmer ad d-nini amaziɣ, ad d-nemmselay ɣef umkan, azal d twuriwin i s-yettunefken di

tmetti tamensayt, ɣef umkan d-iḥella di tallit deg nella, ɣef tmusniwin-is, am akken ara as-

nḥiz amur-is deg umeslay i twacult n At Uḥeddad, amek tesseqdec tinḍi yellan deg yifassen n

yiɛeggalen-is.

Di taɣult n tinḍi s umata, yegget wawal ɣef tɣawsa, ɣef thuski-is, ɣef ttawilat s way s

tettwaxdem, ɣef twuriwin tettadam, ɣef yizamulen-is ɣer tmetti. D tidet, taɣawsa

yettwaxedmen s ufus ; s ttawilat iqburen ; wid d-yefka ugama tseɛɛu azal ɣer yimdanen, ladɣa

ɣer yimerriyen, tagi kan tezmer ad d-texleq, ad tesnerni timerrit di kra n tmurt1.

Ad d-nuɣal alma d awal « tettwaxdem s ufus », afus-a ahat yesɛa azal ugar n tɣawsa-

nni, imi s tiɛubbja-s i d-tlul, ssilɣen-tt-id yiḥulfan d tikta n bab ufus-a, tekka-d di tazwara si

lḥewj d lixsas, yesnerna-tt yidis-nni n tẓuri i yellan ɣer kra n yimdanen kan, i wakken ad d-

teffeɣ d tinḍi yesdehcen acḥal d tasuta ɣef teɣzi n yiseggasen d leqrun.

Amdan-a yesnernan lixsas, yerra-t d taẓuri yeččuren d izamulen, wid d-yesegzayen

ayen ur d-yeqqar yimi. Amdan-a tezwar-it tɣawsa d-gan ifassen-is, teččur allen n wid tt-

yettwalin, almi t-teṛba maḍi ; yuɣal ulac-it.

Xuḍi ad yili wawal ɣef tɛebbajin yezḍan iɛdilen d tzerbiyin akked yibernyas. Xuḍi ad

yili wawal ɣef wid inejjren aẓru-nni yettcebbiḥen ixammen ; wid tessaweḍ tẓuri ɣer tmettant,

lmut nsen tettili di tsusmi, ula d wid inejjren asɣar, ameslay fell-asen ur yeggit ara. Am

uḥeddad ; d win n wuzzal neɣ d win n uẓref, ɣas akken ameslay fell-asen d amezruy s

1DONSIMONI M. KEMMAR M. PERRET-KARNOT C. Op Cit.

timmad-is. Aḥeddad ulac tallit ur yeddir, ula di tmacahut ɣer leqbayel yella : « ay aḥeddad n

lqalus ɣef yiwen taddart terɣa »1 .

Aḥeddad di tmurt n tmazɣa yesɛa iẓuran, yesɛa azamul ines, adeg d twuri ines di

tmetti ; neɣ di tmettiyin timaziɣin, ɣef teɣzi n leqrun. D ayen ara neɛreḍ ad d-nḥiwec s tewzel

deg yixef-a : ad nuɣal alma d awal d-tewwi CAMPS-FABRER H. : « …Musnaw di Lmeɣreb

uqbel akeččum n Yifransisen…Uwdayen ṭṭfen akk lexdami icudden ɣer uẓref d wurreɣ, di

tallit n Yiterkiyen…s waṭas llan d inaḍen n uẓref, xeddmen izebgan… »2 , trennu-d deg

wawal-is : « … M. Boudries (1940) yesmektay-d ; iḥeddaden n tmurt n leqbayel (tama n

Bgayet) llan d Uwdayen, imi tinḍi syen i d-tekcem, yerna di tdeyyanit ; inselmen beɛden ɣef

lxedma n wuzzal, aẓref neɣ urreɣ, ɣef way-a ihi, iḥeddaden iqbayliyen, ilaq ad ilin d uwdayen

yuɣalen d imaziɣen, syen uɣalen d inselmen… »3.

Ad nuɣal daɣen ɣer turda n TAMZALI W. : « … I Dawed i wumi yefka wawal n

Rebbi tazmert n lxedma n wuzzal gar yifassen, wissen ma ɣef way-a tugget deg yigrawen

ikesben tinḍi n uẓref d Uwdayen ?... »4, tenna daɣen : « …Inaḍen uwdayen wwin-d ɣer

temnaḍin deg xeddmen tafelaḥt, akked tkessawt tibaḍniwin d tfuskiwin n tinḍi n uẓref n tama

n l’Asie…tikwal nettaf itri n Salomon ɣef yizebgan… »5.

Turda-a nettaf-itt yal tikkelt ula deg unnar : « laṣel n yiḥeddaden d uwdayen», nufa-tt

ɣer yal amdan di tmetti, ladɣa ɣer At Uḥeddad: imsulɣa nneɣ, ɣef way-a ur nezmir ara ad

nezgel ameslay ɣef temsalt-a. Ameslay daɣen fell-as ur yezmir ara ad d-yili war ma ur d-

nessegzel ara xersum d asegzel amezruy n tilin n Wuwdayen di Tefriqt Ugafa, i wakken ad

nessiweḍ ɣer tizi n « uḥeddad uwday » di tmurt n Lezzayer d wamek d-tessaweḍ tinḍi n uẓref

ɣer leqbayel ; neɣ ɣer Yimaziɣen s umata.

1 Asefru n Haǧira UBACIR, yecna-t Menad.
2 CAMPS-FABER H. Op Cit, p121. « Il est bien connu dans le Maghreb précolonial, les juifs exerçaient de très
nombreuses professions…Dans l’Algérie turque, ils bâtaient monnaie et bijoux… ».
3 Ibid, P122. « M.Boudries (1940) rappelle que…presque tout les tous les bijoutiers de la petite Kabylie étaient
des israélites... ».
4 TAMZALI W. Op Cit, P84. « …C’est à David que le Coran attribuera le pouvoir de rendre malléable le fer
entre ses mains. ».
5 Ibid, P88. « Les artisans juifs ont introduit au cœur des communautés agraires et pastorales les secrets et les
techniques des orfèvres de L’Asie Mineure…laissant parfois le signe de Salomon sur la face de quelques
pendentifs. ».

Akken yenna umyaru CHENOUF A. ɣef umezruy n Wuwdayen di Tefriqt Ugafa :

«Xussen isallen i kra n talliyin n umezruy n wuwdayen di Lezzayer, ladɣa iẓuran, ɣef way-a,

amazray ilaq ad d-yettawi turdiwin, ad yettkenni ɣer wayen yessen ɣef tmura iqerben… »1.

Akken d-yura umayaru-a2, Uwdayen bdan ttasen-d ɣer Tefriqt Ugafa si Lqern XI

uqbel talalit n Sidna Ɛisa, d nutni i yessbedden tiḥuna n tdamsa timezwura n Yifniqen : Hippo

Régius (Ɛennaba), Igilgili (Jijel), Tipaza, Iol, (Cercal), Icosium (Lezzayer tamanaɣt), Cunugu

(Guraya)…3.

Turda nniḍen i d-yewwi, Uwdayen zemren ad ilin kecmen-d ɣerTefriqt Ugafa seld mi

kecmen Yimasriyen ɣer Jiruzalem di lqern wis 10 uqbel talalit n Sidna Ɛisa, ɣer taggara, di

Lqern amezwaru, Yuba wis sin yercel akked Claphyra, taǧǧalt n Hérode : yiwen ugellid

Uwday.

Ma yella di tallit n tgeldiwin timuritaniyin, deg mi tennerna tmurt, aṭas n Wuwdayen i

d-ikecmen, dɣa ddeqs n tmezgidiwin n Wuwdayen i yettwabnan ; di Tipaza, Sṭif…etg.

Di lqern wis 05, Uwdayen ufan iman nsen akked ukččum n Yiwandalen ɣer Tefriqt

Ugafa, ma di lqern wis 06, ttwaḥersen s ɣur Yibizantiyen.

Deg mi yekcem lqern wis 07, Uwdayen bdan rewwlen-d si tmurt n Spenyul, ɣer

Tefriqt Ugafa acku yeḥres-iten udabu.

Amazray STORA B.4 inuda daɣen ɣef tilin d yiẓuran n Wuwdayen di Tefriqt Ugafa,

ɣef wakken d-yura, aṭas n wuwdayen i d-ikecmen ɣer Tefriqt Ugafa, gerwen akked leɛrac

imaziɣen yellan deg udrar. Leɛrac-a neɣ tudrin-a uɣalent d tuwdayin, « …yiwen si leɛrac-a d

win teḥkem KAHINA, tameṭṭut-a n Wawras, temmut leslaḥ gar yifassen di taggara n lqern

wis 07, seld amennuɣ mgal iserdasen aɛraben, dɣa di tallit-a rnan-d kra n Wuwdayen

iyamaniyen, iɛiraqiyen, akked yisuriyen, ddan-d akked yiserdasen inselmen… »5.

1 CHENOUF A. Les juifs d’Algérie, 2000 ans d’existence…, El Maarifa, Alger, 2004, P19. « Pour certaines
périodes de l’histoire des juifs en Algérie, les sources d’information font défaut ; l’historien est obligé de s’en
tenir à des suppositions ou de raisonner par analogie aves ce qu’il connait des pays voisins… ».
2 CHENOUF A, Op cit., P19.
3 Ibid.
4 STORA B. Les trois exils. Juifs d’Algérie, Stock, 2006.
5Ibid, P11. « …L’une de ces tribus sera dirigée par la Kahéna, cette femme de l’Aurès morte les armes à la main
à la fin du VII siècle, après un combat contre les cavaliers arabes, au cour de ce même VII siècle, des juifs
yéménites, irakiens, et syriens s’introduisent au Maghreb avec les guerriers prosélytes de l’Islam ».

Deg mi d-kecment tdeyyaniyin : tamasiḥit, akked tineslemt, neɣsen Wuwdayen, maca

ur ngiren ara, ɣas akken sɛeddan lḥers di kra n talliyin, maca daɣen ttuqadren sɣur inselmen,

acku yecrek-iten yiwen Yillu.

Di lqern wis 14, akked wis 15, Uwdayen akked yinselmen yellan di tmurt n Spenyul,

rewlen-d ɣer Tefriqt Ugafa. Ma di tallit n Yiterkiyen ( 1529-1830), Uwdayen sɛan aṭas n

tḥuna, imir kecmen di tmetti ; am nutni am yinselmen.

Di 1830 kecmen-d Yifransisen ɣer tmurt n Lezzayer, addad n Wuwdayen ibeddel s

usaḍef n Crémieux ; Ctember 1870, asaḍef-a yerra udayen n Lezzayer merra d Ifransisen,

yefka-asen izerfan nsen am nutni am Yifransisen nniḍen. Deg useggas n 1940, asaḍef nniḍen i

wumi qqaren « Vichy » yekkes-asen i wuwdayen izerfan sen-yettunefken deg useggas n 1870.

Deg useggas n 1962, «… d tuffɣa si Lezzayer … »1, Uwdayen izzayriyen ffɣen si tmurt

n Lezzayer ddan akked Yifransisen. Uwdayen ineggura ffɣen si Lezzayer deg yiseggasen n

90, rewlen i ccwal yellan di tmurt.

Uwdayen n tefriqt Ugafa xeddmen tafellaḥt, akked tnezzayt, maca musnawit s waṭas s

lxedma n yidrimen akked tinḍi n yizebgan, ladɣa si tallit n Yiterkiyen, almi d 1962 ; di

temdinin yecban Qsenṭina, aṭas n yinezzayen akked yiḥeddaden i yellan din2.

Ma d assaɣ nsen akked tinḍi n uẓref di tmurt n leqbayel nessegza-t-id si tazwara, yuɣ

lḥal, assaɣ-a d yiwet si tmental i aɣ-yeǧǧan ad d-naru ɣef Wuwdayen.

Iḥeddaden n uẓref di tallit send ṭṭrad aɣelnaw n 1954, ladɣa uwdayen deg-sen leḥḥun

ɣef tmura, ur sɛin ara taḥanut deg yiwen wadeg ; ttruḥun ɣer temnaḍin yemgaraden, snuzun

izebgan neɣ ttbiddilen-ten-id s tɣawsiwin nniḍen, ladɣa di temnaḍt n Yicawiyen3.

Ma d At Uḥeddad zwaren-aɣ ɣer umeslay ɣef yiḥeddaden Uwdayen, d wassaɣ nsen

akked Yiqbayliyen, ɣef way-a yenna Akli At Uḥeddad : « wi yezwaren ɣer ssenɛa-a ? mačči d

Sidna Dawed ? nekk ur ssetḥaɣ ara ad sɛuɣ iẓuran cudden ɣur-s… ».

1 STORA B. Op Cit, P14. « La sortie d’Algérie ».
2 Wali CAMPS-FABRER H. Op Cit, P122.
3 BENFOUGHAL T. Op Cit.

III. 1. Aḥeddad di tmetti gar zik d tura :

III. 1. a.Adeg ines di tmetti :

« …Gar wayen yezdin timettiyin n yillel agerakal d tefriqiyin, d adeg s-yettunefken i

uxeddam n wuzzal akked uẓref, adeg-a yezga-d di tama n tudert n ugraw… »1 .

Ugar n yinaḍen nniḍen, iḥeddaden n yizebgan, teffren ; sseḥbibiren mačči kan ɣef

tussnigin yellan gar yifassen nsen, ula ɣef yilugan yesseddayen tudert nsen n yal ass ; ad naf

agraw nsen yemgarad ɣef yigrawen nniḍen di taddart.

Amgired-a yegra-d deg-s wacemma ar tura. HANOTEAU A.  d LETOURNEUX A. 2

mmeslayen-d ɣef tuddsa tmensayt n tmetti taqbaylit deg lqern wis 19. Mmeslayen-d ɣef

taggayin d tseddarin n tmetti, gar taggayin-a tella tin n yiḥeddaden ; d taggayt iman-is ur tt-

yesseqdac yiwen am « waklan », ur tesseqdac yiwen am « yimrabḍen », neɣ am « leǧwad ».

Aḥeddad muḥwaǧ ; at taddart yakk ḥwaǧen-t, am akken d-nenna yakan : di yal taɣult

yesɛa tawuri. Muhab acku d bab n tmes ; yesɛa tizemmar d tiruzzigin, ur tent-sɛin ara wiyiḍ.

Adeg n tnezduɣt n yiḥeddaden yettas-d di tama taqernit n taddart. Ay-a nufa-t ula di

taddart n At Ɛli Umḥend, tanezduɣt (tamensayt)  n twacult n At Uḥeddad tusa-d di tqernit n

taddart, ssawalen-as « tazniqt At Uḥeddad », mi nesseqsa Akli At Uḥeddad acuɣer d adeg-nni;

yini : « din i d-nufa imezwura nneɣ zedɣen, din i neqqim ». Ur neɛlim ara ma d nutni i t-

ifernen neɣ d at-taddart i yebɣan ad ilin din.

Ma tura, wid (At Uḥeddad) mazal ttilin di taddart, ffɣen-d si tezniqt-nni, acku d

tamensayt, bnan gar yimezdaɣ nniḍen.

At Uḥeddad di lqern wis 19, jedd nsen yella yesɛa akal, xeddmen-t ; yuɣ lḥal sin

warraw-is : Belqasem, akked Ɛebdella llan d ifellaḥen.

Ma yella d tajmaɛt n taddart, aḥeddad ur yesɛi ara adeg deg-s. At Uḥeddad si tama

nsen nnan ɣef temsalt-a, Akli akked Ɛmer At Uḥeddad : «…nekkni si zzman aqdim nettiki ɣer

1 TAMZALI W. Op Cit, P81. « C’est un trait commun aux mythologies méditerranéennes et africaines, celui de
réserver à l’ouvrier des métaux _ du fer comme des métaux précieux _ une place à part dans la vie du groupe. »
2Op Cit.

tejmaɛt, Jeddi di lqern wis 19, iḥekku-d fell-as Baba, yella d ṭṭamen… ». Ma d tura ; At

Uḥeddad yellan di taddart ttikin ɣer tejmaɛt n taddart, ma d wid yeffɣen ɣer berra, ttaken-d

tabzert, teddun-d di tcemlit.

Ma nuɣal ɣer wadeg n tnezduɣt n yiḥeddaden, ahat yezmer ad yili d nutni ara ifernen

ad zedɣen di tqernit n taddart, acku sɛan gar yifassen nsen tussnigin ur sɛin ara wiyyiḍ, tigi

ilaq ad qqiment kan di twacult ; ut tent-ilemmed ara uberrani, ɣef way-a ahat smenyafen ad

ilin beɛden ɣef yiberraniyen, akken ad ḍemnen tussra n tinḍi.

Rnu, lxedma yecban tin n uḥeddad ladɣa tin n uẓref, teḥwaǧ tasusmi akken ad yers

wallaɣ, dɣa ad tgerrez tɣawsa ; ad d-teffeɣ tecbeḥ, tneqqa (tettwaxdem akken ilaq), yerna

teččur d izamulen. Daɣen akken ara icudd uḥeddad assaɣ akked tjenniwin it-yettɛawanen di

ccɣel-is.

Aselmed n tinḍi ɣer yiḥeddaden s umata yettili-d gar yirgazen ; ababat ad yesselmed i

mmi-s ( ay-a d ayen ara nwali s telqay deg yixef ara d-iḍefren). Iḥeddaden ur sselmaden ara i

yess nsen tinḍi ; ma sslemden-asent, ad lemdent kan ayen yellan d ushil, am uneggel, ma d

ayen yellan d lbaḍna, ireffed-itt uqcic, acku taqcict ma tezweǧ ɣer twacult taberranit ; mačči d

iḥeddaden, ad lemden ɣur-s. Ɣef way-a yenna Wakli n At Uḥeddad : «… ssenɛa tella ɣur-neɣ

uqbel ad tili ɣer At Yanni1 . Nutni llan zik d iɛeṭṭaren leḥḥun ɣef tmura, ttawin yid-sen tilawin

nsen, tigi ḥefḍent ɣef tid nneɣ… ». Aselmed tura yemgarad ɣef zik, tura At Uḥeddad

sselmaden ula yiberraniyen, sɛan ixeddamen di tḥuna nsen.

Arcal n yidammen yegget deg yigrawen ikesben tinḍi, ladɣa ɣer yiḥeddaden, ay-a i

useḥbiber ɣef tinḍi di twacult. At Uḥeddad, reclen deg yidammen ( d ayen ara nwali s telqay

deg yixef ara d-iḍefren), wwin-d si twacult n At Yidir di taddart n Tbuda ; wigi xeddmen

uzzal, wwin-d daɣen si twaculin nniḍen di taddar n At Ɛli Umḥend. Ma d tura ulac isergel gar-

asen akked twaculin nniḍen ama di taddart, di temdint neɣ anda nniḍen.

Di tmetti tamensayt n Yitergiyen, yella wayen yettemcabin ɣer wayen d-nenna yakan

ɣef wadeg n uḥeddad di temetti, « …deg Uheggar akked Tassili, llan sin yigrawen

inmettiyen : Itergiyen, akked wid d-icettlen seg yiberkanen, wigi xeddmen ɣef yimezwura ;

1 Ɣas akken ur nufi ara ayen ara t-id-iwekkden ama deg unnar, ama di tira, maca yewwi-d fell-aneɣ ad t-id-naru,
acku ad teqqim d tidet n At Uḥeddad.

kessen-asen tiqeḍɛiwin nsen… ɣer yidis n wigi yella yiwen n ugraw iman-is, d lɛerc n

yinaḍen, d agraw n yiman-is kan, ireccel deg yidammen… »1.

Agraw-a n yinaḍen yenna fell-as BRAUDEL F. : « …ulac fell-as aswaḍ n tdamsa neɣ

win n tmetti… »2.

III.1.b.Azamul n uḥeddad akked twuri-is gar yimezdaɣ :

Imdanen di tmetti tamensayt n leqbayel, ladɣa di leɛrac : Illulen, At Yeǧǧer, At

Wizgan, ttamnen s wayen yellan d uffir, ayen yekkan nnig amdan. Ayen yessemras d wayen

d-ixeddem uḥeddad ; ama d times, ama d tirgin, iɣed, aqabac neɣ tagersa, aman… ula d

aḥeddad s timmad-is ttwalin deg-s yimdanen kra n tzemmar tuffirin, tiruzzigin.

Aḥeddad, tawuri ines tamezwarut di tmetti, ad yeddu di lebɣi i yimdanen n ugraw-is,

ma d win n wuzzal, ad d-yeg tiɣawsiwin i tfellaḥt, ad yeg ayen si ara tteklen yimdanen ɣef

yixxamen nsen ɣas ffɣen : iẓekrunen, ayen si ara tteklen ɣef yiman nsen mi ara ilin daxel n

uxxam : derɛ n tewwurt, d wayen si ara dafɛen ɣef yiman nsen ma yella kra n ucengu ten-id

yewwḍen : leslaḥ. Ma yella d win n uẓref, ad d-yeg isɣunen, izebgan ara yeṛbun kra n lixsas,

wid ara icebbḥen imdanen ladɣa tilawin, wid daɣen ara d-yemmlen ayen ur d-yeqqar ara yimi.

Ɣef tmusni n uḥeddad, tin icudden ɣer tmes akked wuzzal, tenna TAMZALI W.

« …Igduden imenza walan di tinḍi n wuzzal, neɣ tin n uẓref tibaḍniwin n tmes, abeddel n

talɣa nsen (uzzal neɣ ayen nniḍen) si tḥerfit ɣer kra n tɣawsa icudd ɣer tzemmar tuffirin,

iɛeddan afus n umdan… »3.

Aḥeddad, imi d bab n tmes, times tesɛa azamul ines di tmetti, tawuri ines (aḥeddad) d

aserɣi n wayen n dir d uqerreɛ ɣef yir falsu, deg yisekkiren yeṭṭafaren tayerza ad t-naf yella,

ɣas akken ur yesɛi ara azref ad yekseb akal, neɣ ad t-yexdem « …aḥeddad ur yesɛi ara azref

ad yexdem akal, ad t-yekrez, muli ad t-yesserɣ (netta d bab n tmes)… »4 yettiki deg usfillet ɣer

1 TAMZALI W. Op Cit.P98. « La société du Hoggar et du Tassili…est composée traditionnellement de deux
groupes : les Berbères touarèg et les descendants des noirs ramenés de force pour travailler dans les pâturages et
garder les troupeaux de ces guerriers…En dehors de ces deux groupes…existe un groupe à part, la tribus des
Inadens, qui constitue par ses traditions et une endogamie encore très stricte le groupe le plus fermé. ».
2 BRAUDEL F. « La société traditionnelle des Kel Ahaggar face aux problèmes contemporains », In : Le
sauvage, n°70, printemps 1980, p59.
3 TAMZALI W. Op cit, P81.
4 MAKILAM, Op Cit, P53. « Le forgeron, lui, maître du feu, n’a pas le droit de travailler la terre et de la
labourer sous peine de la brûler … ».

ssaba d lɣella i wayen ara izerɛen yal aseggas, yewwi-d daɣen ad iqerreɛ ayen d-iteddun diri-

t1.

Aman deg ara yebbeɣ uḥeddad n wuzzal taɣawsa-nni d-iga, deg-mi tt-yeqqed s tmes,

tettes-iten tmeṭtṭut ur nettarew ara, akken ad sfillten i leɛmara n yirebbi-s. Tin ur nettarew ara

qqaren-as, tesɛa ttabɛa (d tiṭ n dir tettabaɛ-itt), neɣ tteɛriḍa ( d iɛerriḍ neɣ d isergel, yezga-as-d

akken ur tettarew ara), aḥeddad s wassaɣ ines akked tmes yezmer ad yesserɣ ; ad ineɣ i lebda

yir falsu-nni tt-yeṭṭafaren2.

Mačči d aḥeddad ara d-igen tgersa ?  tin ara ikerzen akal i tfellaḥt, akken nwala tudert

n tmettiyin timaziɣin tbedd ɣef tfellaḥt. Tagersa-a yettunefk-as uzamul n useḥbiber d uqerreɛ

ɣef wayen n dir, ttgan yis isekkiren yesfilliten ɣer tikci n yiẓran d uressi deg yiwen wadeg.

Assmi ara d-ilal ugrud, akken ad sseḥbibren fell-asen ; netta d  yemma-s, ad rren yir tiṭ, akked

yiḥeckulen, ttaǧǧan ddaw dduḥ, di tesga ideg ara teṭṭes tmennifrit tagersa daxel-is tififra (d

imɣi), ad tili din azal n wagur.

Assmi ara ssḍehren i ugrud, yemma-s ad teqqen tafzimt deg unyir, ad tger aḍar-is di

tgersa, akken ara tressi tilin-is deg uxxam-nni akken tkeccem tgersa deg wakal, akken daɣen

ara yiǧhid waddud-is ɣer tlufa am wuzzal-nni n tgersa.

Asmi ara tezweǧ teqcict degmi ara tebdu tmeɣra alma teffeɣ teslit, tagersa ur tettekkes

ara zdat n tewwurt i wakken ad d-ḥejben axxam ɣef wayen n dir, ladɣa tislit.

I wakken ad as-d-rren ddunit i urgaz ma truḥ-as, srusun gar yiḍarren-is aqabac,

yeqḍeɛ, urǧin yenɣic, yeqqed di tmes, ssurugen-as aman s ufella.

I wakken ad nḥareb ɣef ugrud, nettɛelliq-as « Aḥarab » (d asɣun damecṭuḥ s talɣa n

tefzimt, ttɛelliqen-t ɣef yidmaren ladɣa i yigerdan imeẓyanen akken ad iqerreɛ tiṭ fell-asen) ,

wagi yexdem-it-id uḥeddad. Ɣer yimdanen ; tazmert-nni n uḥareb i yesɛa, d aḥeddad ara as-tt-

yefken, imi yettemsefham d tjenniwin.

D aḥeddad n uẓref ara yerren lḥerz daxel n tbewwaḍt ara d-yewqem s ufus-is, akken ad

iqerreɛ ɣef tin ara t-yeqqnen. D netta i d amezwaru ɣer nnter akked yizamulen sen-

1 Wali TAMZALI W. Op Cit, P82.
2 MAKILAM, Op Cit, P53.

yettunefken i yizebgan, amzun akken yeɛlem s wayen yellan deg wallaɣen d wulawen n

yimdanen ara ten-yeqqnen, ur qqaren ara aḥeddad yesɛa assaɣ akked tjenniwin ?1.

Assmi ara d-ilal uqcic, srusun-as ɣer tama ines tayeffust kra n tɣawsiwin, yecban

amger, d azamul n tirrugza. Amger-a, mačči d aḥeddad ara t-id-ixedmen ?2.

Leqbayel sɛan yiwen n usekkir i wumi qqaren « Lɛezla n Yennayer »3 : d ass i deg

ɛezzlen aqcic ɣef wadeg unti , assmi ara yaweḍ setta neɣ sebɛa n yiseggasen di leɛmer-is. Gar

tɣawsiwin ara yawi yid-s mi ara iruḥ ɣer ssuq, d lmus, akked uẓekrun ; mi ara yaweḍ ɣer

tewwurt n ssuq, ad t-yeldi ( uẓekrun-nni), d igi n tirrugza. Tiɣawsiwin-a d afus n uḥeddad ara

tent-id yessilɣen.

Ɣef uẓekrun daɣen, di tallit n umnekcam afransis, iwakken ad sseḥbibren ɣer ccbaḥa n

telmeẓyin, tenna Lwiza B. : « ttẓekkiren-tent : ad tezger teqcict sebɛa iberdan ɣef uẓekrun ; ad

tettruḥu tettuɣal, lqibla, ad d-teqqar kra n wawalen, ulac win ara ten-ifehmen. Akken ma

yettuɛedda fell-as ḥedd iɛesekriwen, ur as-ixeddem kra ; ur as-tettruḥ ara ccbaḥa-s… »,

tukksa n uẓekker daɣen tettili-d s yiwen wudem. Igi-agi yella deg waṭas n temnaḍin, ula di

tallit-nni n rrebrab aṭas i t-yessemrasen. Tenna Lwiza B. « aṭas i ixeddmen akka i teqcicin

akken ad tent-cemmten, ad ɣillen deg yixxamen nsent ur cbiḥent ara, netta d aẓekker i

ttuẓekkrent… ».

Tismiṛt n userdun, tin ara d-ixdem uḥeddad, ttɛelliqen-tt ɣef tewwurt n uxxam, neɣ ɣef

tin n uddaynin, tettqerriɛ ɛin ttu neɣ yir tiṭ.

Akka nwala, tiwuriwin i as-yettunefken i uḥeddad ( d win ixeddmen uzzal neɣ aẓref)

di tmetti d tid yezdi wudem n useḥbiber ɣef wayen n dir, akked usfillet ɣer wayen yelhan.

Ad naf aḥeddad yesɛa tawuri, azamul di yal taɣult, di yal asekkir, ma mačči d netta d

taɣawsa d-gan ifassen-is. Ad t-naf deg usfillet i leɛmara n uxxam ( asekkir n tukksa n tteɛriḍa

i tmeṭṭut ur nettarew ara), di tlalit n ugrud, di ṭṭhara ines, di lɛezla n Yennayer, deg uzamul n

yizebgan, deg yisekkiren n uɛeddi, neɣ deg wid n tfellaḥt.

1 Wali TAMZALI W. Op Cit, P81.
2 Wali BOURDIEU P. La Domination Masculine, Op Cit, Pp32-33.
3 Ibid, P32.

Tagrayt:

Ixef-a nezmer ad s-nsemmi d tuɣalin ɣer tmetti tamensayt taqbaylit akked kra n

yimedyaten si tmettiyin timaziɣin s umata, am akken i as-nefka aḥric-is i twacult n At

Uḥeddad. nuɣal almi d azermezruy akken ad d-nemmeslay ɣef uḥeddad uwday di Tefriqt

Ugafa.

Daɣen nessqucceḍ-d acemma ɣef uḥeddad di tizi n wass-a ; adeg, azamul, d twuri ines

di tmetti. Aḥeddad ass-a am netta am yimezdaɣ nniḍen di taddart neɣ n tmedint, tizemmar

tuffirin ttwalin deg-s zik-nni, tura ur tent-ttwalin ara.

Ass-a xuḍi n win yettwalin aḥeddad d win ikesben tinḍi taqburt, ass-a ttwalin-t

yimdanen d aḥeddad atrar d win ixeddmen taẓuri, d win daɣen yesnuzun izebgan i ucebbeḥ,

mačči d win yessawalen i ssaba n wakal, d leɛmara n uxxam, mačči d win yettqerriɛen yir

falsu.

Ameslay ɣef twacult n At Uḥeddad deg yixef-a ur ɣezzif ara, imi wagi nra-t ad yili d

taguri i yixef d-iteddun ; deg-s tazrawt ad tili kan ɣef twacult-a, akked tinḍi teḥrez gar

yiɛeggalen-is.

Tazwart :

Aṭas i yuran ɣef tuddsa tamensayt n tmetti taqbaylit1, amnekcam afransis, i wakken ad

yaf abrid ɣer tmurt n Leqbayel, iceyyeɛ-d wid ara inadin ɣef tuddsa tanmettit, ɣef tudert n

yimdanen, ula ɣef tutlayt nsen.

Di kra n wawalen kan ; timetti n Leqbayel tebḍa d igarwen, ma nebda-d si tqacuct,

ameqqran akk, win yesduklen igrawen yellan ddaw-as : d Taqbilt ; tagi tesdukel taggayt n

leɛrac. Yiwen n Lɛerc ad naf deg-s tagruma n tudrin. Yiwet n Taddart tejmeɛ kra n yiderma,

ma d Adrum ad t-naf yebḍa d tiwaculin. Tawacult di tmetti tamensayt n Leqbayel tegrew :

ababat, tayemmat, arraw-is d warraw n warraw-is.

Igrawen-a yal yiwen iman-is, ticki ten-id-iguber yiwen ucengu ttdukulen-as. Llan kra n

yigrawen ɣelqen ɣef yiman nsen ugar n wiyyiḍ, recclen deg yidammen, wigi s tuget d wid

yesɛan kra n tmusni ; sseḥbibiren fell-as. Tamusni-a tezmer ad tili d tinḍi n uẓref.

Ɣas tuddsa-a tura tegra-d kan s yisem, maca kra deg yigrawen-a ikesben kra n tmusni

gran-d ar tura. Yiwen seg-sen nger-as tamawt di temnaḍt n Yillulen Umalu ; d tawacult n At

Uḥeddad di taddart n At Ɛli Umḥend, mazal-itt ar ass-a tekseb tinḍi n uẓref.

Deg yixef-agi ad neɛreḍ ad d-nessekfel amezruy n twacult di taddart n At Ɛli Umḥend

d rrwaḥ-is ɣer temdint n Yiɛezzugen, ad nwali tuddsa n twacult, zzwaǧ ɣur-sen, ad neɛreḍ ad

nezrew agraw-a ikesben tinḍi n uẓref ugar n sin leqrun-aya.

Ahat ur nezmir ara ad nadi ɣef temsal-agi ma ur nerri ara lmendad nneɣ ɣer ubeddel

anmetti yellan di tmetti s umata, ladɣa tawacult n At Uḥeddad, imi leqdic nneɣ s lekmal-is

yebded ɣef teẓri-a.

IV.1. Amezruy n twacult n At Uḥeddad :

Di tazwara yewwi-d ad d-nini aḥric-agi ad yebded ɣef ccfawat n yiɛeggalen n twacult-

a, imi ulac kra n tira fell-as. Awal ad d-yili di tazwara ɣef yiẓuran-is di taddart n At Ɛli

Umḥend, amkan-is din, tawuri ines gar yimezdaɣ, assaɣen-is akked twaculin nniḍen di taddart

1 HANOTEAU A. &LETOURNEUX A. Op Cit.

(nnesba d wayen nniḍen), am akken ara nwali zzwaǧ ɣur-sen. Amur wis sin deg wawal ad yili

ɣef rrwaḥ n At Uḥeddad ɣer temdint n Yiɛezzugen.

IV.1.a. Iẓuran n twacult n At Uḥeddad di taddart n At Ɛli Umḥend :

Deg uzgen wis sin n lqern wis 19 (ad yili deg yiseggasen 1860, 1870) At Uḥeddad

yuɣ-iten lḥal di taddart n At Ɛli Umḥend, ur neẓri ara ansi d-ruḥen. Di tazwara llan kraḍ n

watmaten (wali azenziɣ n tadra n At Uḥeddad, asebtar 85): yiwen d aḥeddad qqaren-as

Muḥend ; “aḥeddad n At Ɛebdella”, sin nniḍen d ifellaḥen : yiwen qqaren-as Belqasem,

wayeḍ Ɛebḍella, mi d-tekcem Fransa ɣer tmurt  Leqbayel tga ismawen n twaculin deg

yittafttaren-is deg useggas n 18841, tadfert n Muḥend Aḥeddad ters « Ḥeddaǧ », tin n

Belqasem « Belqasmi », ma d tin Ɛebdella « Ɛebdellawi ».

Aḥeddad amezwaru yelmed-d lxedma n leslaḥ di zzawiya n Ben Ɛli Crif2 deg

Yicellaḍen di tama n Lasumam di tmurt n leqbayel, mi d-yuɣal ɣer taddart yexdem timegḥal

sut yiwen uxenfuc : d uzzal yefla-t s uɣaref i tdewwir tserdunt, yefka-tent i nnfaq-nni n

Lmeqrani d Ccix Aḥeddad deg useggas n 18713.

Di tazwara At Uḥeddad llan d iḥeddaden n leslaḥ, uɣalen xeddmen ula d izebgan,

amek i yuɣalen xeddmen ? ur neẓri ara ; mi nesteqsa yenna-d Wakli At Uḥeddad :

« …Aḥeddad ur yezmir ara ad yeqqim kan deg yiwet n ssenɛa, yesɛa gar ifassen-is tazmert ;

ad yexdem yis-s ayen i as-yehwan, ma yewḥel ad isellek iman-is ; ur t-yettaṭaf ara lḥif, ma

ifuk-as wuzzal, neɣ ulac win ara yaɣen, ad yexdem lfeṭṭa, ma ulac ad yexdem bublik, yir

sekka… ».

Kra seg wat Uḥeddad qeblen turda d-yeqqaren iḥeddaden seg Uwdayen i d-frurin, ɣef

wakken nefhem deg yimeslayen nsen.

Akken d-nenna yakan, amezwaru uɣur aɣ-ssawḍent ccfawat d Muḥend aḥeddad,

ilmed-d di zzawiya n Ben Ɛli Crif, wagi (Muḥend) yesɛa-d setta warrac : Ssaɛid, Ḥmed,

Lɛerbi, Muḥend Areẓqi, Tahar d Ɛli.

1Wali MAHE A. Histoire de La Grande Kabylie. Anthropologie historique du lien social dans les
communautés villageoises. Bouchene, Paris, 2001.
2 HACHI I. Op Cit.
3 Wali RINN L. L’insurrection de 1871 en Algérie, Librairie Adolphe Jourdan, Alger, 1891.

Ssaɛid yelmed tinḍi n leslaḥ ɣef Baba-s, Ḥmed « yeḥrec » ixeddem izebgan n uẓref,

ismawen d yitran i yimjuhad di ṭṭrad aɣelnaw, ɣef wakken d-yeḥka Akli n At Uḥeddad :

« …Teḥka-d temɣart n Lḥaǧ Ḥmed ; ayen si ixeddem yewwi-t yeffer-it, yugad Fransa, ar

assa-a ur yeẓri yiwen anda llan ttawilat… », akked yidrimen ideɣlen ɣef wakken d-yenna

Wakli n At Uḥeddad : « ixeddem ula d tiwiztin s ddheb di ddula-nni n Napoléon », ma d

Muḥend Areẓqi yeɣra ; yella d anezzerfu (Lqaḍi) di temdint n Larebɛa n At Yiraten,

yettɛawan atmaten-is yettawi-d ttawil amenzu : aẓref.

Ssaɛid ; win ilemden tinḍi n leslaḥ ɣef Baba-s, yeǧǧa-d : Lewnis, Ṭeyyeb, Ɛumar,

Xellaf, Ameẓyan, akked sdis n teqcicin. D Lewnis i irefden tinḍi, wiyiḍ xeddmen kan izebgan.

Lewnis yeǧǧa-d : Akli, Ɛebḍella, Xellaf, Ameẓyan, akked yiwet n teqcict.

 Adeg n tnezduɣt n At Uḥeddad di taddart : « Tazniqt n At Uḥeddad »: (wali

tugnwin 13, 14)

Tazniqt n At Uḥeddad tusa-d di lḥara n At Teɛyaṭ, di tqacuct n taddart n At Ɛli

Umḥend, d nettat i d azniq aneggaru di taddart taqdimt uqbel Lberǧ (anda zedeɣent twaculin n

At Qasi akked Imincen), d abrid yellan qbala n temɛemmert n Sidi Wedris i yettawin ɣur-s.

Ixxamen imezwura deg-s n twaculin: At Mḥend akked Wakuɛen, ɣer zdat acemma d ixxamen

n At Ɛebdella, akked At Ḥmed. Di tqernit n uzniq d ixxamen n At Uḥeddad, ṭṭurfan acemma

ɣef yixxamen-nniḍen, tugget seg-sen tura ur ttwazedɣen ara (imezdaɣ nsen deg Yiɛezzugen i

ttilin), ɣer tqacuct n uzniq maḍi d ixxamen n At Qasi.

Ɣef wakken nger tamawt, azniq deg llan yixxamen n At Uḥeddad, yeṭṭurfa ɣef taddart,

maca sɛan lǧiran iberraniyen ɣef twacult, ixxamen yellan deg uzniq-agi tugget deg-sen d

imaynuten (mačči d tizeɣwa n leqbayel), ur neẓri ara melmi ttwabnan, anwi d imezwura ɣer

din, ma d At Uḥeddad neɣ wiyiḍ.

 Adeg n twacult akked twuri ines gar yimezdaɣ, assaɣen-is akked twaculin-

nniḍen :

Deg yixef yezrin nemmeslay-d ɣef waddad, adeg d twuri n twaculin ikesben tinḍi n

uẓref neɣ n wuzzal s umata di tmetti taqbaylit neɣ tamaziɣt s umata, dagi s wudem aruzzig ad

d-nemmeslay ɣef twacult n At Uḥeddad di taddart deg d-tefruri : At Ɛli Umḥend.

Tawacult d aferdis agejdan di tmetti taqbaylit, imi amdan iman-is ur yetuneḥsab ara

deg ugraw1. Timetti taqbaylit tbedd di tazzwara ɣef tfellaḥt, syin ɣef tinḍiwin timensayin, gar

asent « tiḥuddeda », d tinḍi n wuzzal d uẓref, tussnigin-a ttilint di kra n twaculin.

Tawacult ara ikesben tussnigin-a yewwi-d ad tesseḥbiber fell-asent ; ad qqiment kan

ɣur-s, imi ma ffɣent ɣer yiwen n umdan dayen, tuɣal tmusni-nni nsen ; n twacult s lekmal-is,

imi tiwaculin ɣer Leqbayel cerrkent ; ur yezmir ara yiwen ad yekseb kra i yiman-is kan.

Tawacult n yiḥeddaden s umata muḥwaǧet di taddart, ladɣa ass-mi mazal imdanen ttkalayen

ɣef tfellaḥt di tudert nsen.

At Uḥeddad di taddart n At Ɛli Umḥend muḥwaǧit, zik assmi llan wid ixeddmen leslaḥ

deg-sen ; ad yili seg uzgen wis sin n lqern wis 19 almi d azgen wis sin n lqern wis 20 :

Muḥend Aḥeddad di nnfaq n 1871, mmi-s Ssaɛid d mmi-s n mmi-s Lewnis ; yemmut deg

useggas n 1957, ttarran ɣur-sen yimezdaɣ n taddart ad sen-d-xedmen : Abeckiḍ bu tnicca,

akken daɣen ad d-reqqɛen ayen yerrẓen.

Ladɣa di tallit n ṭṭrad aɣelnaw (1954-1962), imjuhad qessden aṭas At Uḥeddad ad d-

reqqɛen ayen sen-yerrẓen, ɣef way-a Lewnis n At Uḥeddad ur iruḥ ara ɣer temdint n

Yiɛeẓẓugen acku ur yezmir ara ad yesɛu lekwaɣeḍ ɣef tinḍi ines imi d ismawen akked yitran i

ixeddem i yimjuhad, d leslaḥ i yettreqqiɛ, din yeshel ad as-fiqen yiserdasen n Fransa, mačči

am udrar, din ur yeɛdil ara yella cwiṭ n laman.

At Uḥeddad xeddmen daɣen ttawilat n tfellaḥt ; mi ara d-nini tafellaḥt ɣer Leqbayel ;

_deg udrar di tallit uqbel ad d-tekcem ssenɛa , neɣ ad ffɣen yirgazen ɣer temdinin, ɣer

Fransa_ ad d-nini tudert, ɣef way-a imdanen fkan azal azamulan i tfellaḥt d wayen s-

ttxeddmen, ad naf tudert nsen n yal ass tcudd akk ɣer tfada n tfellaḥt2, ttmagaren tafsut3,

sfugulen Yennayer, Lɛinsla, Ḥertadem, Assmi ara kerzen akal (Iweǧǧiben).

I ibeddun asekkir n tyerza d aḥeddad4, ay-a ur t-nufi ara di cfawat n At Uḥeddad,

yiwen deg-sen ur aɣ-d-yules ayen yecban ay-a, wissen ur ttikin ara deg yisekkiren am wi,

acku mucaɛit s lxedma n uẓref ugar n wuzzal, neɣ ahat ur d-lḥiqen ara tilin n yisekkiren-a ɣer

1 HANOTEAU A. & LETOURNEUX A. Op Cit.

2Wali BOURDIEU P. Op Cit.
3 MECHAOUER  M. BEN AISOU F. La rencontre du printemps « Azenzi » dans la région de Zekri, Mémoire
de licence, Tizi Ouzou, 2010-2011.
4 TAMZALI W. Op Cit.

yimezdaɣ, neɣ ahat ur qebblen ara, mi nesteqsa ɣef way-a, yenna-d Ɛmer At Uḥeddad, 85

iseggasen di leɛmer-is : « …ala, nekkni ur nettiki ara di tigi ! », nesteqsa ula d tilawin nniḍen,

tenna-d Lwisa B., 66 iseggasen di leɛmer-is : « …ur d-necfi ara akka, cfiɣ-d mi ara bdun

tayerza d tamɣart n uxxam ara yezwiren tayuga, mačči d aḥeddad… », ihi yezmer ad yili yigi-

agi ulac di tenmnaḍt n Yillulen n Umalu.

At Uḥeddad, musnawit s lxedma n uẓref ugar n wuzzal, imi tinḍi n wuzzal teḥbes deg

yiseggasen n 1950 di lqern wis 20, mi yemmut Lewnis n At Uḥeddad, aneggaru ilemden tinḍi

n wuzzal i d-yeǧǧa Jedd-is, At Ɛli Umḥend ssuturen-d ɣer At Uḥeddad izebgan ; win d-

yessutren kra n tɣawsa ad as-ttgen, izebgan daɣen sɛan azal azamulan di tmetti ; aḥeddad

yettiki di tikci n uzamul i yisɣunen-a.

Tawuri n At Uḥeddad zik ; si lqern wis 19 almi tefra tegrawla di 1962, ur temgarad ara

aṭas ɣef tin n yimezdaɣ, yella deg-s cwiṭ n wayen d-uran yimyura ɣef twuri n uḥeddad di

tmetti (nebder-d kra deg-s deg yixef wis kraḍ), tawacult-a tettiki di lebni n tudert nsen s

lxedma n ttawilat n tfellaḥt, s lxedma n leslaḥ i ṭṭrad d uḥareb ɣef terwiḥin.

Tura ad nemmeslay ɣef ubeddel, win yellan di twacult, d win yellan di tmetti taqbaylit,

ladɣa di lɛerc n Yillulen Umalu, imi akken d-nenna, ur nezmir ara ad d-nemmeslay ɣef kra di

tmetti  taqbaylit ma ur d-nessedda ara abeddel anmetti.

Timetti taqbaylit tbeddel, ala tettbeddil, am nettat am tmettiyin nniḍen, ula d tawuri n

twacult n At Uḥeddad tbeddel di taddart akken beddlen yimezdaɣ n tneggarut-a. Tura azgen si

twacult-a yeffeɣ ɣer temdint n Yiɛeẓẓugen, kra ɣer temdint n Yiɛekkuren deg ugezdu n Tizi

Wezzu, ffɣen seg wadeg amensay ɣer wadeg atrar (si taddart ɣer temdint), wagi d abeddel

amezwaru.

Tin ɣur-s timetti ur teqqim ara kan d tin-a n lqern wis 19 d wis 20, tura imdanen ur

ttkalayen ara ɣef tfellaḥt, yuɣal uḥeddad n wuzzal ur muḥwaǧ ara akken muḥwaǧ zik , ɣef

way-a i teḥbes tinḍi-a ɣer At Uḥeddad di taggara n yiseggasen n 1950, yekfa ṭṭrad, yekfa yid-s

ureqqeɛ n tmegḥal, d lxedma n leslaḥ, yekfa lixsas n ttawil amenzu : aẓref. Yeǧǧa-d adeg i

usnulfu di tinḍi n uẓref.

Tennulfa-d twuri tamaynut i twacult n At Uḥeddad, uɣalen sɛan listeɛ i usennulfu, sɛan

afran, sɛan ttawil, wid mazal di taddart mazal ttaṭafen-d asuter n sut taddart i yizebgan, ma d

wid yeffɣen teddun di lebɣi i yimdanen n temdint ; mačči d ifellaḥen, ur xeddmen ara

tiɣawsiwin n tfellaḥt, izebgan ttgan yenɣes-asen uzamul sen-yettunefken yakan, tura ur

xeddmen ara i wid neɣ tid yebɣan ad d-ssenfalint s yisɣunen ayen ur d-yeqqar yimi.

Tura tawuri n At Uḥeddad, ama di taddart, ama di temdint d taẓuri, ilaq ad d-xedmen

tiɣawsiwin ur necbi tid d-xeddmen wiyiḍ, tura tawuri nsen mačči d tikci n yizamulen i

yizebgan, tawuri nsen d tiddin di lebɣi i tsuta tamynut, yal amdan yabɣa ad yekseb asɣun

yellan d amaẓlay ; win ur ksiben wiyiḍ, yebɣa ad yekseb taẓuri ɣas ur tesɛi ara azamul neɣ

tamayt.

Maca teqqim-asen yiwet n twuri taqburt d aseḥbiber ɣer tjaddit, imi win ara ikecmen

tiḥuna nsen, ayen i wumi ara iger tamawt tamezwarut d izebgan n uẓref s talɣa taqburt, imi

mazal xeddmen tifzim n wallum (tafzimt tesɛa 12 n tuccar, d azamul n waguren n useggas,

akked tmerjant di tlemmast, tetteqqen-is tmeṭṭut assmi ara yedher mmi-s), mazal xeddmen

« lfeṭṭa tamellat » s nnil ; yis i mucaɛit.

Ɛebḍella n At Uḥeddad, 40 iseggasen di leɛmer-is, yettnadi ɣef talɣiwin tiqburin, tid

ttun yimdanen, ɣas ur tent-id yufi ara ɣer yimezwura nsen, ma iwala-tent deg udlis ad yeɛreḍ

ad tent-id-yessufeɣ. Yenna deg wawal-is : « …amer ukan zmireɣ ad d-ssiseɣ aɣrum n

warraw-iw s lxedma nniḍen tili ur znuzuɣ ara taẓuri yecban ta, nekk ɣuri taẓuri ur ilaq ara ad

tenz ; ur tettusawam ara… ».

 Assaɣ n twacult n At Uḥeddad akked tejmaɛt n taddart:

Ɣef wakken d-ḥkan yimsulɣa nneɣ, At Uḥeddad ttikin ɣer tejmaɛt n taddart n At Ɛli

Umḥend si lqern wis 19 ar ass-a. yenna Wakli n At Uḥeddad : « Jeddi yella d ṭṭamen n

taddart », Jedd-is ad yili yedder di taggara n lqern wis 19, d tazwara n lqern wis 20.

Nesla ɣef kra n yiɛeggalen n taddart n At Ɛli Umḥend ; S.M. 30 iseggasen di leɛmer-is,

yiwen n lweqt, ad yili deg yiseggasen n 1990, At Uḥeddad sɛan ugur akked tejmaɛt n taddart,

ur nefhim ara s telqay acku ur ssagten awal ɣef temsalt-a, yerna ur d-fkin ara ayen yellan d

uffir. Ma d At Uḥeddad mi d-nebder assaɣ nsen akked tejmaɛt n taddart, ɣawlen deg

umeslay ; am akken yella kra bɣan ad-t-ffren, nḥulfa i kra n wayen ur ten-neɛǧib ara, nuɣal

acḥal iberdan ɣer usentel-a, maca ur d-fkin ara amulab i umeslay.

Akken d-nenna iɛeggalen n twacult-a, wid yellan di taddart ttikin ɣer tejmaɛt, ma d

wid yellan deg Yiɛeẓẓugen ; ttaken-d tabzert yerna teddun-d di tcemlit n taddart.

Nemmeslay akked yiɛeggalen n taddart n At Ɛli Umḥend, mačči d At Uḥeddad, i

yecban S.M. 30 iseggasen di leɛmer-is, K.H. 28 iseggasen di leɛmer-is, ɣef wakken nefhem

deg yimeslayen nsen, d wayen i wumi nger tamawt, At Uḥeddad ttḥizen i yiman nsen adeg,

tikwal beqqun ad mgaraden ɣef yimezdaɣ nniḍen ; beqqun ad d-sbinen amgired i sɛan, ur

ttcabin ara ɣer wiyyiḍ, neɣ ur bɣin ad cabin ɣur-sen. Ladɣa wid yellan di temdint n

Yiɛeẓẓugen ; tasuta d-yernan ɣef Akli, Brahim d Ɛmer n At Uḥeddad, ruḥen am akken

yegzem wassaɣ nsen akked taddart, akked yimezdaɣ, acku di temdint i d-kkren, temẓi nsen ur

tt-sɛeddan ara di taddart.

 Assaɣ n twacult n At Uḥeddad akked twaculin nniḍen di taddart :

Assaɣen n At Uḥeddad akked yimezdaɣ n taddart, tawuri nsen gar-asen nudder-iten-id,

« Akuɛen » d tawacult nniḍen di taddart n At Ɛli Umḥend, musnawet s yimnayen-is, ladɣa

Ɛisa n Wakuɛen, assaɣen gar tawacult-a akked At Uḥeddad nger-asen tamawt ur cbin ara wid

yellan akked twaculin nniḍen.

Akuɛen sɛan tazmert, mucaɛ yisem nsen, sɛan imnayen, tteḥwiǧen leslaḥ, At Uḥeddad

sɛan tinḍi gar yifassen nsen, maca ḥwaǧen leɛnaya n ugraw yesɛan tazmert. Ahat ɣef way-a i

cuddent snat n twaculin-a assaɣen, tella ula d nnesba gar-asen : aṭas i myenfalen tilawin.

At Uḥeddad xeddmen leslaḥ d yizebgan d wayen tteḥwiǧen Wakuɛen, ineggura-a si

tama nsen sɛeddayen leɛnaya nsen ɣef Wat Uḥeddad.

At Uḥeddad ur ssufuɣen ara lbaḍna kesben ɣef tinḍi ; urǧin yelmed yiwen n taddart, d

aberrani fell-asen tinḍi n leslaḥ neɣ tin n uẓref, ar ass-a ala nutni i ikesben ansay n tinḍi ;

tasuta tettaǧǧa-tt-id i tayeḍ. Ma yella win ixeddmen aẓref di taddart n At Ɛli Umḥend ass-a

mačči n At Uḥeddad deg uɣerbaz n uselmed n tinḍiwin i d-yelmed.

Ɣer Wakli n At Uḥeddad aḥraz n tinḍi di twacult d « ddeɛa », meḥsub yedɛa-asen

umezwaru nsen yiwen ur yessufuɣ tussnigin-a berra i twacult, win ixedmen akken, ad t-yaɣ

kra, igi-agi ssawalen-as «ddeɛa », aṭas n twaculin neɣ igrawen inmettiyen i wumi dɛan



Ixef wis ukkuẓ : Amezruy n twacult n At Uḥeddad

74

imezwura nsen (di tikta nsen nutni), amedya kra n twaculin d deɛɛa fell-asent ur ẓeṭṭent ara

iɛdilen deg uxxam, ma ẓḍan ad ten-yaɣ kra n diri.

Tura At Uḥeddad d-mazal di taddart udfen gar yigrawen-nniḍen. Adeg n tnezduɣt nsen

ur yemgarad ara ɣef wiyyiḍ. Ma d wid yellan deg Yiɛezzugen ttasen-d ɣer taddart abrid i

wacḥal, sɛeddayen imuras. Llan wid yettruḥun ttuɣalen gar taddart d temdint i yecban Ɛmer n

At Uḥeddad ; 87 seggasen di leɛmer-is, ma d iẓuran ur ten-gzimen ara, sɛan ixxamen din,

qqaren-d nekkni n At Ɛli Umḥend, ula d akal sɛan din, mi ara yemmet yiwen n At Uḥeddad,

ɣas deg Yiɛeẓẓugen i yezdeɣ, ttawint ɣer taddart ad yemḍel.

Di tizi n wass-a, At Uḥeddad ur ferrnen ara tiwaculin ukkud ara cudden assaɣen

ilmend n tezmert nsen di taddart, neɣ di lɛerc, ur ten-ferrnen ara daɣen ilmend n tussnigin

kesben, ama d Akuɛen, ama d At Uḥeddad ama d tiwaculin nniḍen, ur sɛint ara adeg aruzzig

di taddart, ur ttcuddunt ara assaɣen ilmend n kra n yiswi, imi tura tigensas yecban ti ur d-grint

ara ɣer yimdanen.

IV.1.b. Adeg n twacult di lɛerc n Yillulen Umalu, assaɣen-is akked twaculin nniḍen:

Yal lɛerc yesɛa ssuq-is, lɛerc n Yillulen Umalu yesɛa ssuq n Lexmis n Bu Ḥemmu;

yusa-d ɣef yiri n wasif, ddaw tudrin merra deg ubrid yessufuɣen yakk ɣur-sent, yessufuɣ

daɣen ɣer lɛerc n Yimessuḥal di Ɛin Lḥemmam. Di Ssuq i d-ttbanent twaculin yesɛan azal di

temnaḍt, i d-yettban win yesɛan kra n tinḍi, din i ferrunt temsal1.

At Uḥeddad ttsewwiqen ɣer din, am nutni am twaculin nniḍen, yeḥka-d Wakli n At

Uḥeddad: “Assmi ḥebseɣ lxedma n lfeṭṭa, mi ulac ttawil deg yiseggasen-nni n lgirra; imir i d-

uɣaleɣ di Fransa, ulac s wacu ara xedmeɣ tiḥuddeda, Baba iḍegger kullec yugad Fransa, dɣa

uɣeɣ-d akamyun, xedmeɣ d aḥemmal, ɛyuɣ ttawiɣ-d lxeḍra snuzuɣ-tt di Ssuq n Bu Ḥemmu deg

wass n Lexmis…”.

Aẓref ur t-ttawin ɣer din ad t-ssenzen, imi xeddmen s usuter, alma yessuter-d yiwen

kra n tɣawsa ara s-tt-xedmen.

1 HANOTEAU A. & LETOURNEUX A. Op Cit.

Tura ur d-yegri ara Ssuq uɣur ara sewwqen yimezdaɣ n Yillulen Umalu, ma d tiḥuna ;

At Uḥeddad ur ldin ara din, tuget deg-sent deg Yiɛeẓẓugen i llant, kra di temdint n

Yiɛekkuren.

Timental n way-a d tidamsanin, acku At Uḥeddad zik i iruḥen ɣer temdint n

Yiɛeẓẓugen akken ad snernin lxedma nsen din. Di tazwara n yiseggasen n 1930, imir yuɣ lḥal

tella taddart n yirumiyen din, tella tnezzayt, yerna tusa-d (temdint) gar yiberdan yettawin ɣer

temdinin : Tizi Wezzu, Meqleɛ, Bgayet, Ɛin Lḥemmam, aṭas i yettɛeddayen syin. Ma d Illulen

imir-n d tagruma n tudrin kan , usant-d deg yidurar n Ǧerǧer, tudert n yimezdaɣ tbeded kan

ɣef tfellaḥt d ttrebga n lmal, ulac kra n tnezzayt, ulac tamdint ; neɣ adeg i deg ara tennerni

tdamsa, almi d tura i tebda tettlala-d tiɣermi di taddart n Tbuda.

Tawacult-a tcudd assaɣ akked twacult nniḍen n yiḥeddaden di taddart yellan ddaw n

At Ɛli Umḥend ; d Tabuda : At Yidir ; d tawacult n yiḥeddaden n wuzzal, xeddmen ttawilat n

tfellaḥt.

Gar snat n twaculin-a tella nnesba ; msenfalen tilawin. Ɣef wakken d-yules Wakli n At

Uḥeddad, At Yidir d Xwal-is, d xwal n tmeṭṭut-is, daɣen d xwal n tmeṭṭut n mmi-s Ɛebdella,

Jedd-is n Wakli yexdem-as-d zzebrat akked tefḍisin. Nnesba-a d zzwaǧ idammen deg yiwen n

uwsir anmetti, gar sin yigrawen iɛedlen, kesben i sin tinḍi, ulac win ara yakren i wayeḍ

tussnigin, addad nsen di tmetti yeɛdel, yal agraw ad isenned ɣer wayeḍ ma yuɣ-it kra di

taddart-is, ahat ɛemmden i nnesba-a ad d-tili gar-asen imi ur ten-tesdukel ara taddart.

Tura tawacult n At Uḥeddad tnuseb tiwaculin nniḍen ur ksibent ara kra n tinḍi, ur d-

tettili ara tferni n ilmend n way-a, imi tura ulac tilisa gar twaculin, i bɣunt ilint d tiḥeddadin, d

timrabḍin, neɣ d tiqbayliyin. Wid yellan di temdint n Yiɛezzugen ur ẓwiren ara wassaɣen nsen

akked twaculin n Yillulen, acku temẓi nsen sɛeddan-tt deg Yiɛezzugen, din i ɣran, yerna

tisutwin d-yernan ɣef Akli, Brahim, d Ɛmer, ur ttmaqalent ara ɣer twaculin deg wassaɣen

nsen, ttmaqalen ɣer yimdanen.

IV.1.c. Rrwaḥ n At Uḥeddad ɣer temdint n Yiɛezzugen:

Di tazwara n lqern wis 20, EUDEL P1. yebder-d sin n yiḥeddaden di temdint n

Yiɛezzugen, ma yella di 1968, yiwen n uḥeddad kan. Ismawen ur ten-id-bdiren ara. Ɣef

wakken d-ḥkan At Uḥeddad, di tazwara n lqern wis 20 mazal ur ruḥen ara ɣer Yiɛeẓẓugen, d

lḥaǧ Muḥend i iruḥen d amezwaru deg yiseggasen n 1930, ala yiwen n uḥeddad i yufa din

qqaren-as : Lɛerbi n At Tudert, n taddart n Taqqa di lɛerc n At Yeḥya n Ɛin Lḥemmam. Ma

yella di 1968, mačči ala yiwen n uḥeddad i yellan di temdint-a, yella lḥaǧ Muḥend d warraw-

is, yella Wakli, akked Brahim n At Uḥeddad.

At Uḥeddad mačči ala ɣer temdint n Yiɛeẓẓugen i ffɣen, ffɣen ɣerYiɛekkuren, ɣer

temdint n Tizi Wezzu, dɣa deg udlis Africa Bijoux i deg d-fkan akk ismawen n yiḥeddaden

yellan di tmurt n Lezzayer deg useggas n 1952, yedda-d yisem n Muḥend Ssadeq n At

Uḥeddad di Tizi Wezzu, akked Ɛmer, Arezqi, Lbacir akked Muḥend di temdint n

Yiɛezzugen2.

Timental n rrwaḥ n twacult-a ɣer temdint n Yiɛeẓẓugen, neɣ n tuffɣa ines si taddart s

umata, ur banent ara akken ilaq, iban ruḥen akken ad srenin tudert nsen, akken ad sefḍen lḥif

n taddart, maca yella daɣen wayen yeffren ; ur t-id-nnin ara, nekkni nuɣal-as s lmendad,

nesla-t daɣen ɣer yimsulɣa n taddart n At Ɛli Umḥend, ineggura-a ur bɣin ara ad d-nebder

ismawen nsen. Timental-a uqbel akk ayen nniḍen cuddent ɣer waddad aruzzig n twacult di

taddart, d aya kan i nezmer ad d-nini ɣef tmental-a, imi ayen ara d-nernu yezmer ad d-yeslal

kra n ccwal.

Di tazwara At Uḥeddad ur ksiben ara tiḥuna, llan xeddmen daxel n texxamin deg

yixxamen nsen ; win sen-d-yessutren kra ad t-gen, ma ulac ad qqimen, maca di temdint yella

ugar n usuter, ɣef taddart, ladɣa di tazwara n yiseggasen 1930, ulac aṭas n yiḥeddaden deg

Yiɛezzugen, ula deg-mi tefra tegrawla, xeddmen aṭas, acku imir tebda tettreni tdamsa n

yimdanen merra.

Di taggara n yiseggasen 1960 teldi tḥanut tamezwarut n At Uḥeddad di temdint n

Yiɛezzugen, mebla ccek aneḍruy-a ɣer twacult ikesben tinḍi n uẓref s wudem amensay ; seg

1 Newwi-t-id ɣer CAMPS-FABER H. Op Cit, P 15.
2 Africa Bijoux, In L’annuaire de la corporation, la Mutuelle de renseignements commerciaux, N°1746, 1952,
p34.

Ubabat ɣer mmi-s, d aneḍruy n tatrarit, ad d-yeglu s wugar n uxaleḍ n yimdanen ; mačči ala at

tudrin, ad xalḍen imdanen uɣrimen. Igi-a ad as-yefk udmen amaynut i tinḍi n uẓref ɣer At

Uḥeddad ; d tuffɣa si ṭṭlam n texxamt n lxedma ɣer tafat n tḥanut tatrart deg uzniq n temdint.

D tukksa n leḥjab neɣ d adellel i yisem n twacult, imi yuɣal iɛelleq annect ila-t ɣef tewwurt n

tḥanut, ay-a mebla ccek yegla-d s kra n nnefxa i At Uḥeddad ; uɣalen d tawacult tatrart,

tekseb taḥanut di temdint n Yiɛeẓẓugen, tennerna tdamsa nsen ugar.

Ahat ɣur-sen, neɣ ula ɣer taddart n At Ɛli Umḥend d aneqlub n tudert, iḥeddaden-nni

ur d-nteffeɣ si texxamt yuli wambu, wid-nni akken ur d-nreffed iqerray nsen ɣef zzebra akken

ad d-walin ayen yellan zdat n umnar, wid ur nsell ala i ssut n tefḍist mi ara tettsemmir, uɣalen

ttasen-d si temdint ; -tagi llan kra n yimesdurar ala deg wawal i as-sellen- ladɣa At Ɛli

Umḥend deg-mi tefra tegrawla tewweḍ-asen tfidi s iɣes ; yewwet-iten lḥif, am nutni am tudrin

akk nniḍen n leqbayel, aṭas n yirgazen i asen-yemmuten, dɣa d tagnit i At Uḥeddad akken ad

d-ḥellin adeg amaynut gar yimezdaɣ n taddart.

Ɣas akken ur ttilin ara di taddart, maca adeg nsen bɣan ad t-id-ssisen, d adeg n

wuɣrimen imesbuɣar gar imesdurar iẓawaliyen.

Deg-mi ruḥen ɣer temdint ḥebsen lxedma n leslaḥ, uɣalen xeddmen kan aẓref, ula d

wid yellan di taddart, dɣa deg-mi yemmut Lewnis n At Uḥeddad, tekfa lxedma  leslaḥ ɣur-

sen, s wakka, tinḍi ɣer At Uḥeddad terfed udem amaynut ; win n tnezzayt.

Mi ruḥen ɣer Yiɛeẓẓugen sɛan ugar n usuter i tɣawsiwin n uẓref, acku di temdint,

yerna tusa-d di tlemmast n yiberdan, llan Yifransisen, llan daɣen ugar n wid izemren ad aɣen

tiɣawisiwin ɣlayen, ay-a yesnerna tanezzayt ɣer At Uḥeddad, ma tennerna tnezzayt ad

tennerni tinḍi, ad izad ixeddim, s wakka isem n twacult yelḥa di tmura, ladɣa timnaḍin d-

yezzin i temdint n Yiɛeẓẓugen, am At Yesɛed, Ccerfa, Ifiɣa…atg.

Tura iɛedda uzgen n tḥuna timeqqranin n yizebgan n uẓref di temdint n Yiɛeẓẓugen n

At Uḥeddad. Di tizi n wass-a aṭas n Yiḥeddaden i yellan din, maca d wid ilemden deg uɣerbaz

n uselmed n tinḍiwin, ala At Uḥeddad i yellan d agraw amensay ikesben tinḍi n uẓref.

Ass-a At Uḥeddad s nnefxa i ttmeslayen ɣef umkan ṭṭfen di temdint, yenna Seddiq At

Uḥeddad : « … Win ara yinin lfeṭṭa n Yiɛezzugen, ad d-yini At Uḥeddad … ».

Ɣer At Uḥeddad, ulac lxedma ineqqan am tin nsen, ladɣa nnqec ɣef uẓref yegget fell-

as wawal di twacult, ssawḍen almi d-nnan : « nekkni mechurit s nnqec », tafukest-a n

yixeddim tella ɣer yimezwura, maca i yecban Murad, Yazid, Ɛebḍella, yal yiwen deg-sen

yeqqar ; d nekk i tt-yeṭṭfen, ala nekk i tt-iḥerzen di twacult. Ɛebḍella 45 iseggasen di leɛmer-

is, nwala-t mi ineqqec ɣef uẓref, yenna-d : « Nekk ḥefḍeɣ iman-iw. D Jeddi s Yemma i yeffɣen

di ccɣel-a, meɛna ur aɣ-yesseḥfeḍ ara ; yesseḥfeḍ kan i warraw-is. Tura d nekk i yeffɣen deg-s

xir nsen nutni… ».

Tilin n At Uḥeddad di temdint n Yiɛeẓẓugen tegla-d s ubeddel n waddad n twacult ;

tagi tuɣal ur tcudd ara aṭas ɣer tudert n taddart (wid izedɣen deg Yiɛeẓẓugen), lulent-d tsutwin

din ur ssinent ara tudert di taddart, xeddment ala izebgan ; ur xeddment ara leslaḥ, imi di tizi n

wass-a ulac iḥeddaden n leslaḥ di twacult.

Assaɣen n twacult simmal ttwessiɛen, nnesba nsen tegma, si nnesba di twacult, di

taddart, akked Yillulen, ladɣa akked yigrawen ten-yecban, ɣer nnesba akked twaculin n

temdint.

Nnesba di temdint tettili-d war leqyud imensayen, ur ferrnen ara tiwaculin ilmend n

tezmert nsen di taddart neɣ di lɛerc, ur tent-ferrnen ara i umcabi yellan gar-asen (deg wayen

yeɛnan tinḍi). Deg Yiɛeẓẓugen nusben tiwaculin mucaɛen s tnezzayt am « Leɛwisat » (mačči

d iḥeddaden).

IV. 2. Tuddsa n twacult : agraw ikesben tinḍi n uẓref :

Aḥric-agi am yiḥricen-nniḍen, ad ibedd di tazwara ɣef ccfawat d imeslayen n

yimsulɣa : ad nettruḥu gar wayen d-nnan At Uḥeddad, d wayen d-nnan yimsulɣa n taddart n

At Ɛli Umḥend akked wayen i wumi nger tamawt.

Am twaculin-nniḍen, tawacult n At Uḥeddad teddes ɣef Ubabat, Tayemmat, dderya

nsen d warraw n warraw nsen. Tadra tebna ɣef Ubabat ; igerdan ara d-ilalen ad awin isem n

Ubabat.

Ɣef wakken yella di ccfawat n At Uḥeddad, amezwaru nsen qqaren-as Muḥend

« Aḥeddad n At Ɛebdella », yuder-d si Ɛebdella. Muḥend yella d aḥeddad, yesɛa sin watmaten-

is, yal yiwen s tedfert-is. Mi d-tusa tedbelt n Fransa1, sersen Muḥend s yisem « Ḥeddaǧ» : d

aseɛwej n yisem « aḥeddad ». Di taddart ssawalen-asen « At Uḥeddad », ma d sin watmaten-

is : Belqasem akked Ɛebdella d ifellaḥen, wigi rsen « Belqasmi », « Ɛebdellawi ».

Muḥend aḥeddad yesɛa-d setta warrac, wigi si tama nsen yal yiwen s tedfert-is, lemden

yakk tinḍi, slemden-tt i warraw nsen, s wakka tasuta tettaǧǧa-tt-id i tayeḍ almi d tizi n wass-a.

Mi ara tegmu twacult, tettuɣal d « axerrub » ; awal-agi yessemres-it SAYAD A. akked

BASAGANA R. : « …Axerrub ijemmeɛ aṭas n twaculin timeẓyanin… »2.

Tawacult n At Uḥeddad tegma ; ggtent deg-s twaculin timecṭuḥin, tigi si tama nsen ula

d nutenti gmant.

Deg « uxerrub » yecban wa, anda tella tinḍi di tlemmast n tudert n yiɛeggalen ;

tettwacrek gar-asen, yis i d-ssayasen aɣrum nsen.

D tinḍi-agi iten-yessemgiriden ɣef yimezdaɣ n taddart, ma truḥ-asen ula wumi-asen

isem « At Uḥeddad », ɣef way-agi ilaq ad qerrɛen ɣef tussnigin kesben ; ilaq ad qqiment kan

gar-asen.

Deg « uxerrub » deg ggtent twaculin akka am At Uḥeddad, ttemgirident tmuɣliwin,

yettbeddil leḥsab si twacult ɣer tayeḍ. Wissen amek ara yili lḥal di twacult-agi (At Uḥeddad)

anda tesdukel iɛeggalen-is tinḍi d « d aɣrum nsen », d isem nsen, d iseɣ nsen ?

Urǧin d-mmeslayen At Uḥeddad srid ɣef wamek teddes twacult nsen. Nenna-d yakan

At Uḥeddad ur qqimen ara merra di taddart n At Ɛli Umḥend, aṭas deg-sen i iruḥen ɣer

temdinin : Iɛeẓẓugen, Iɛekkuren akked Tizi Wezzu. Ur nesɛi ara imsulɣa deg Yiɛekkuren

akked Tizi Wezzu acku ur ggiten ara wid yellan deg-sent am deg Yiɛezzugen, rnu ɣer way-agi

yebɛed-aɣ unnar ɣef wadeg n tnezduɣt nneɣ.

Deg mi tegma twacult, aferdis agejdan i yesduklen iɛeggalen-is d tinḍi n uẓref, ayen

ten-yebḍan daɣen d tinḍi n uẓref, amek ?

Tesdukel-iten acku :

1Wali MAHE A. Op Cit.
2 BASAGANA R. & SAYAD A. Op Cit, p51. « Plusieurs familles liées par une descendance commune…se
composent pour former la taxerrubut… ».

 D tadamsa n twacult ; fell-as i tebded tdamsa nsen, s tnezzayt n yisɣunen i d-ssasayen

aɣrum n warraw nsen.

 D tajaddit ; d ayen d-ǧǧan imezwura, ilaq ad t-ḥerzen ineggura.

 D asekkir n twacult, ur ilaq ara yiwen ad as-ibeddel abrid neɣ udem; win ara as-t-

ibeddlen ad t-ɣanzun di twacult.

 Yekcem di nnif n twacult ; At Uḥeddad am yal tawacult ikesben tusnigin ur ksiben

wiyiḍ ; ttdukulen iɛeggalen-is akken ad qerrɛen fell-asent ɣef uberrani.

 Iɛeggalen n twacult akken ma llan seg umecṭuḥ alma d ameqqran iswi nsen yiwen : d

asali, d usbucceɛ n yisem n twacult, akked uḥareb ɣef tinḍi d-ǧǧan lejdud.

 Tinḍi ɣer At Uḥeddad tekcem di tudert nsen n yal ass ; taxxamt deg xeddmen tusa-d

daxel n tnezduɣt nsen, deg yiḍ gganen ɣef ssut n tefḍist d zzebra, ssbeḥ ttenkaren-d fell-as,

agrud nsen seg mi ara d-yeldi allen-is d netta yettwali tinḍi n uẓref, isell i wid tt-ixeddmen,

ass-mi ara yebdu yettmeslay ad yelmed ayen tt-meslayen iḥeddaden, agama i as-d-yezzin

merra d tinḍi.

 Tinḍi tekcem di ttrebga ɣer At Uḥeddad.

Tebḍa-ten acku :

 Mi ara yili kra n yiswi agejdan, kra n wayen ɛzizen yesdukel kra n twacult tameqqrant,

yal aɛeggal, neɣ yal tawacult tamecṭuḥt tekkat amek ara tḥeggez ugar n wayen tt-id-isaḥen,

tekkat amek ara yuɣal wayen icerken akk axerrub-nni seg-s i d-yeffeɣ.

Urǧin d-mmeslayen At Uḥeddad s wudem usrid ɣef ccwalat uffiren yellan gar-asen :

nzuṛ-d Brahim n At Uḥeddad akked mmi-s Yazid di tḥanut di temdint n Yiɛezzugen, war

leɛḍil aneggaru-agi yebder-aɣ-d akk wid yellan d At Uḥeddad deg Yiɛeẓẓugen, ur nḥulfa ara

kra n tismin ɣer wiyiḍ deg yimeslayen-is, maca ur yessaget ara awal. Deg wass-nni ur aɣ-

yefki ara tagnit ad nemmeslay yid-s, yezga yettaf-d tisebbiwin akken ad yessenser i udiwenni,

ɣas akken yeqbel ad neg fell-asen tazrawt ; ireggem-aɣ s ufus n tallelt.

Deg-mi nedda di tsastent, nwala At Uheddad-nniḍen di Yiɛeẓẓugen, nefhem kra n

wassaɣen yellan gar-asen, neɛreḍ ad nesleḍ tiddi n Yazid n At Uḥeddad ɣur-neɣ, nufa macči i

wakken kan ad aɣ-iɛiwen i aɣ-iceyyeɛ ɣer yiɛeggalen-nniḍen n twacult, yuzen-aɣ ɣur-sen

daɣen i wakken ad aɣ-d-iwexxer fell-as akked twacult-is ; ameslay s nnig way-agi ɣef taluft-

agi ad yili d « taruẓi n umnar » i twacult.

Ass-mi nzuṛ Ɛmer n At Uḥeddad d tmeṭṭut-is ; Zehra n Wakuɛen akked warraw nsen,

deg-mi nemmeslay yid-sen snat n tikkal, nger tamawt : nutni akked uxxam n Brahim At

Uḥeddad ɛedlen aṭas, yuɣ lḥal tella nnesba gar-asen : d wetma-s n Ɛmer i yuɣ Brahim, aṭas i d-

mmeslayen fell-asen.

Ayen i aɣ-iceɣben aṭas deg uḥric-agi, d assaɣen yezdin iɛeggalen-is, imi akken d-

nenna yakan ; tinḍi tezmer ad ten-tebḍu, yal aɛeggal yesɛa tamuɣli s tt-yettwali. Timuɣliwin

ttemgirident ; ur zmirent ara ad ɛedlent irkel, d amgired-agi di tmuɣliwin ara d-yeglun s kra n

wassaɣen ( i bɣun ilin) gar yiɛeggalen.

Akli n At Uḥeddad akked mmi-s Ɛebdella, nzuṛ-iten-id acḥal d tikkelt, acku zgant

tewwura nsen ldint, nettruḥu war ttiɛad.

Aṭas n temsal i d-nefhem ɣur-sen, ɣas mačči s wudem usrid, kra nefhem-it deg

yimeslayen, kra-nniḍen s « timmi mačči s yimi » akken qqaren deg yinzi, di lermayeḥ n

wudem kan aṭas i yettwafhamen. Dɣa ddeqs n temsal nwekked-itent-id ɣer yimsulɣa

iberraniyen ɣef twacult ; wigi ugin ad d-nebder ismawen nsen.

Nesla deg yiwen n udiwenni akked At Uḥeddad ( ur nebɣi ara ad d-nefk ismawen n

wid d-yennan imeslayen-agi) i kra n yimeslayen : « …Axxam ufella, axxam n wadda… », din

tusa-d ɣer wallaɣ nneɣ tmiḍrant « ssef ufella, ssef n wadda »1, dɣa din kan nuda ad nefhem,

ssegzan-aɣ-d, imeslayen-agi s trakalt : « axxam ufella yusa-d iwsawen, axxam n wadda ,

igessar », maca ur nettuqenneɛ ara s tririt-agi, nɛawed anadi ɣef unamek nsen i tikkelt-nniḍen

akked umselɣu Akli n At Uḥeddad, netta yerra-tt ɣer tdamsa : « d axxam ufella i irebḥen ɣef

uxxam n wadda », nerna nuẓa cwiṭ di tsastant, negza yella wayen yugaren ay-agi.

Gar sin yixammen-agi, yella umgired uffir, ur d-yettban ara ɣer yiberraniyen, neɛreḍ

ad nefhem, anwa i yettikin ɣer uxxam ufella, d wid yettikin ɣer win n wadda.

1Wali HANOTEAU A. & LETOURNEUX A. Op Cit.

Beṭṭu-agi (wadda/ufella) yegget di tmetti taqbaylit1, mačči ɣer At Uḥeddad i d-

yennulfa, yegra-d ula di ccna aɣerfan : «…Lḥara n wadda buddeɣ-as lbumba… », beṭṭu-agi

yettili mi ara yili kra n ccwal ɣef kra i icerken sin yigrawen.

Di twacult n At Uḥeddad, ayen icerken iɛeggalen-is d tinḍi, ur neẓri ara amek-it beṭṭu-

agi, acu it-id-yebdan, maca yiwet n tɣawsa tban ; ur d-yebdi ara ass-mi akken meẓẓiyet

twacult, gar tmental it-id-yebdan ɣef wakken nger tamawt d tinḍi : d timenyifit anwa ara tt-

iḥerzen ugar n wayeḍ, anwa ara tt-yesnernin ugar n wayeḍ, anwa ara yessufɣen isem n twacult

xir wiyiḍ.

Daɣen llant tismin ɣef cci, ayen si d-ssasayen aɣrum nsen yiwen ; d tinḍi, maca kra

rebḥen ugar n wiyiḍ, ay-a ad d-yeglu s tismin.

Nesla ɣer kra n yimsulɣa n taddart n At Ɛli Umḥend (ugin ad d-nebder ismawen nsen),

d iberraniyen ɣef twacult n At Uḥeddad, kra n yimeslayen ɣef beṭṭu-agi, maca mačči d ayen

nezmer ad d-naru.

IV. 3. Nnesba di twacult n At Uḥeddad :

Yal agraw ikesben kra n tinḍi yesmenyaf ad yercel deg yidammen, akken ad yeḥrez

lbaḍna d tusnigin i sɛan2.

Nemmeslay-d yakan ɣef wassaɣen yellan gar twacult n At Uḥeddad akked twaculin-

nniḍen ; ama di taddart n At Ɛli Umḥend, ama di lɛerc n Yillulen Umalu, nnesba gar

wassaɣen-agi.

Uqbel ameslay ɣef nnesba berra i twacult, ilaq ad d-nessuk tiṭ ɣef zzwaǧ idammen,

neɣ zzwaǧ di twacult. Ɣef wakken nger tamawt, deg yidiwenniyen i nga, zzwaǧ idammen ɣer

At Uḥeddad ur iɛum ara ; yella maca ur yeggit ara.

At Uḥeddad nusben tawacult ten-yecban ;  tawacult n yiḥeddaden n wuzzal di taddart

n Tbuda di lɛerc n Yillulen Umalu, qqaren-asen At Yidir. Mačči yiwet n tikkelt i d-tella ;

1Wali HANOTEAU A. & LETOURNEUX A. Op Cit.
2Wali TAMZALI W. Op cit.

wwin-d ɣur-sen tiqcicin. Timental n zzwaǧ-agi banent, ɣas ur tent-id-nnin ara At Uḥeddad,

mnasaben acku d sin yigrawen yemtawan, lbaḍnat nsen ttemcabint, addad nsen di tmetti

yiwen.

At Uḥeddad ssagten nnesba akked twacult n Wakuɛen, aṭas n tlawin i d-wwin ɣer

Wakuɛen, aṭas daɣen i asen-fkan, nnesba gar snat n twaculin-agi tugar zzwaǧ idammen ɣer At

Uḥeddad.

Nnesba-agi gar Wakuɛen akked At Uḥeddad nezmer ad tt-id-nessegzi s wassaɣen i ɣef

d-nemmeslay deg wayen yezrin. Nnesba tesrusu-d talwit gar twaculin, yerna di taddart n At

Ɛli Umḥend ulac tawacult ur nebɣi ad tesɛu Akuɛen ɣer tama-s, nnesba d ttawil yelhan i At

Uḥeddad akken ad sɛun win ara ten-iḥamin imi d tawacult tamecṭuḥt, ma d Akuɛen d tawacult

tameqqrant, teččur d irgazen yerna teǧhed.

Ma tura tbeddel teswiɛt, nnesba ur d-teqqim ara aṭas d tamsalt n twacult, tura d tamsalt

n yiwen n umdan neɣ sin.

Tagrayt:

Tawacult ikesben tinḍi n uẓref di tizi n wass-agi ur temgarad ara aṭas ɣef twaculin-

nniḍen, ama di taddart ama di temdint. Maca ma nuɣal cwiṭ ɣer yizri, ladɣa di lqern wis 19, d

tazwara n lqern wis 20, ad naf yella umgared gar yigrawen : ad naf amrabeḍ s wadeg iman-is,

aqbayli iman-is, igrawen ikesben kra n tinḍi iman nsen1.

Amgired-agi yessenɣas-it wakud, di tizi n wass-agi, drus maḍi n wayen d-yegran deg-

s, iruḥ am akken yejla. Maca yegra-d s wawal, llant kra n twaculin dɣa ttawint isem n twuri-

nni, neɣ n tinḍi-nni kesben di tmetti kar n lweqt akken.

ɣas ad truḥ twuri-nni neɣ tinḍi-nni kesben ad d-yeqqim yisem-is d inigi ɣef umezruy n

twacult. Yiwet si twaculin-agi yesɛan isem-is d inigi ɣef umezruy-is d tawacult-agi n At

Uḥeddad ; tefruri-d di taddart n At Ɛli Umḥend, di lɛerc n Yillulen Umalu, tilin-is tezreɛ gar

taddart akked temdint n Yiɛeẓẓugen.

1Wali HANOTEAU A. & LETOURNEUX A. Op Cit.

Tawacult n At Uḥeddad tefruri-d seg uḥeddad : « Muḥend aḥeddad », ilmend n tinḍi n

leslaḥ i d-yelmed di zzawiya n Ben Ɛli Crif di temnaḍt n Yicellaḍen1, yuɣal-d ɣer taddart n At

Ɛli Umḥend, yesselmed tussnigin d tfuksiwin n yixeddim n leslaḥ i yiwen mmi-s : Saɛid, ma d

arraw-is-nniḍen refden kan tifuksiwin taddayin ; dewwren-tt ɣer uẓref, acku amnekcam

afransis yesseḥres ɣef tinḍiwin n leslaḥ.

Si tsuta-agi i d-bdant ccfawat n twacult, i tebda ula d tazrawt nneɣ. Adeg n twacult,

assaɣen-is, ala d nnesba akked twaculin-nniḍen bedden ɣef tinḍi, imi aɣbel amezwarun

twacult d ahraz n tinḍi daxel n twacult, acku yerra-tt umnar qer daxel, d isem-is, d lḥerma-s

yerna d « aɣrum-is ». D amennuɣ-agi, d uḥareb-agi ɣef tinḍi i tt-yeǧǧan ar ass-agi mucaɛet

yis.

Amezruy yettkemmil, ddeqs n yiɛeggalen ffɣen si taddart n At Ɛli Umḥend ɣer temdint

n Yiɛeẓẓugen, d ayen s-yefkan udem-nniḍen d ayen d-iḥellan adeg amaynut i twacult di

taddart n At Ɛli Umḥend, tuɣal mačči kan di tezniqt taqernit i tezdeɣ, tuɣal tekcem-d ɣer

tlemmast n taddart, tuɣal tettaɛraḍ ad d-tefk i taddart ugar n wiyiḍ akken kan ara d-tban

tbeddel fell-as teswiɛt (ifuk fell-as lḥif), tuɣal ur teḥwaǧ ara leɛnaya n Wakuɛen acku ur tezgi

ara di taddart yerna tennerna tdamsa ines.

Wagi d asebtar amezwaru deg umezruy n twacult: d tinḍi n uẓref di taddart n At Ɛli

Umḥend akked lɛerc n Yillulen Umalu. D tinḍi-nni ur nesserbaḥ ara cwiṭ alamma teɣḍel

tazmert n uḥeddad, maca d tajaddit, d iseɣ n twacult, yewwi-d ad tettwaḥrez.

Asebtar wis sin d tinḍi di temdint, neɣ d tawacult n At Uḥeddad di temdint n

Yiɛezzugen. D tikci n wudem amaynut i tinḍi, d aḥelli n wadeg-nniḍen i twacult di taddart

« tin akken yerwan lḥif tuɣal tettas-d si temdint ». Ugar n umeslay ɣef tinḍi n uẓref di twacult

n At Uḥeddad ad t-neǧǧ i yixef wis semmus.

1Wali HACHI I. Op Cit.

Azenziɣ n tadra n twacult n At Uḥeddad

Muḥend Aḥeddad

Ssaɛid

AmeẓyanXellafLewnisṬeyyebƐumer

ƐliḤmed Lɛerbi Muḥend
Areẓqi

Tahar

Ɛebdella AmeẓyanXellafAkli

ƐebdellaLewnisAmeẓyanSeddiq

Tamawt:

Azenziɣ-agi ur yekmil ara ; ur d-nexdim ara tadra n yal aɛeggal di twacult. Nefren-d

kan tid i aɣ-d-iberzen akken ilaq.

Muḥend musnaw s lxedma n leslaḥ, yexdem timegḥal sut yiwen n uxenfuc i nnfaq n

1871.

Ssaɛid ; ala netta i ilemden tinḍi n leslaḥ deg watmaten-is.

Lewnis am Baba-s Ssaɛid, ala netta i ilemden tinḍi n leslaḥ. Ixeddem ula d izebgan,

yettreqiɛ leslaḥ di ṭṭrad 1954-1962.

Arraw n Lewnis, yiwen ur yerfid tinḍi n leslaḥ, xeddmen akk aẓref, ɣef way-agi i

tenger lxedma n leslaḥ di twacult seg wass-mi yemmut Lewnis.

Tugna 13: Aḥric seg uzniq i deg zedɣen At Uḥeddad.

Tugna 14: Aḥric-nniḍen deg wadeg n tnezduɣt n At Uḥeddad.

Deg yixef yezrin neɛreḍ ad d-nessken amecwar n twacult n At Uḥeddad neɣ ma

nezmer ad as-nsemmi amezruy ines, nbeggen-d abeddel si d-yegla ubeddel n wadeg n

tnezduɣt akked yixeddim: rrwaḥ si taddart n At Ɛli Umḥend ɣer temdint n Yizẓugen.

Deg yixef-agi,ad nwali tinḍi ɣer yiɛeggalen-is gar zik d tura ayen ibeddlen deg-s, ad

nwali ma tella kra n tallit deg ḥebsen, timental iten-yeǧǧan ad ḥebsen, d tid iten-yeǧǧan ad

uɣalen ɣur-s.

Ad nezrew aselmed ɣer twacult-agi si tsuta ɣer tayeḍ, amek d-yettili, i wumi, melmi s

wacu sselmaden tinḍi, adeg n yixeddim. Ad d-nemmeslay daɣen ɣef tinḍi ɣer tlawin n At

Uḥeddad, aɛiwen nsent i yirgazen.

V.1. Tinḍi ɣer twacult n At Uḥeddad :

« At Uḥeddad » deg yisem kan ad neɛqel d acu ixeddmen yiɛeggalen n twacult.

Amezruy n tinḍi ɣer twacult-agi nefka-t-id yakan, amezruy-agi nebna-t ɣef timawit d ccfawat

n yiɛeggalen n twacult.

Ɣef wakken nufa di timawit, di lqern wis 19 yakan tawacult n At Uḥeddad tella di

taddart n At Ɛli Umḥend, imir qqaren-asen « At Ɛebdella », dɣa yella yiwen n uḥeddad

qqaren-as Muḥend, ssawalen-as « aḥeddad n At Ɛebdella » ixeddem leslaḥ, yexdem timegḥal

ula i nnfaq n 1871.

Tinḍi wa yettaǧǧa-tt-id i wa, ababat yesselmad-itt i mmi-s. Tinḍi n leslaḥ teḥbes di

tsuta n Lewnis n At Uḥeddad (yedder almi d 1957), imi d lawan n tegrawla, amnekcam

afransis yesseḥres ɣef tinḍiwin yecban ti. Yuɣ lḥal ala Lewnis itt-ilemden ɣef Baba-s Saɛid,

atmaten-is-nniḍen dewwren-tt ɣer uẓref.

Ar ass-a mazal At Uḥeddad xeddmen tinḍi n uẓref, tasuta tettak-itt i tayeḍ alammi d

tizi n wass-a. Nger tamawt ; tinḍi ɣur-sen tɛedda-d ɣef snat n talliyin : tallit n uḥebbus : deg-s

ḥebsen ixeddim n uẓref, akked tallit n ukemmel. Ad nwali timental n uḥebbus, anwa i iḥebsen,

am akken ara nwali timental n ukemmel. Daɣen ad nwali aselmed n tinḍi ɣer twacult-agi, imi

yesɛa azal d ameqqren, amer mačči d tigawt n uselmed tili ulac tinḍi ɣer At Uḥeddad ass-a ;

tili ula wumi-as isem-agi i twacult.

V. 1. a. Tinḍi gar uḥebbus  ukemmel ɣer At Uḥeddad :

 Aḥebbus n tinḍi :

Yewwi-d ad d-nini yella ubeddel di tinḍi gar tsuta tamezwarut (Muḥend aḥeddad)

akked tsuta tis snat (arraw-is) : Muḥend aḥeddad yella ixeddem leslaḥ, yesɛa setta (06)

warraw-is, ala yiwen deg-sen (Ssaɛid) i wumi yesselmed tinḍi n leslaḥ, wiyaḍ xeddmen aẓref,

maca ur neẓri-ara timental n ubeddel-agi.

Si tsuta-agi i yebda uselmed n tinḍi n uẓref alammi d assa-agi, aḥebbus yella-d deg

iseggasen n tegrawla taɣelnawt (1954-1962).

Di tuddsa n twacult nemmeslay-d ɣef uxxam ufella d uxxam n wadda, i iḥebsen di

tallit-agi d axxam n wadda, acku ur ɣur-sen ara ttawilat, yerna i yecban Lewnis n At Uḥeddad

yella d aḥeddad n leslaḥ, di ṭṭrad aɣelnaw iḍegger akk ttawilat n yixeddim acu yugad ad

yettwakcef ɣer yiserdasen n Fransa.

Mmi-s Akli mi d-yuɣal si tmurt n Fransa deg useggas n 1957 ur d-yufi ara s wacu ara

yexdem, dɣa yegzem assaɣen-is akked tinḍi n uẓref, terra-t tmara yexdem d « aḥemmal » ;

yettawi-d tiɣawsiwin i medden s « lijara », tikwal daɣen yettawi lxeḍra ɣef tudrin yesnuzuy-

itt. Ma d atmaten n Wakli : Ameẓyan akked Ɛebdella ḥebsen tinḍi i wakken ad alin s adrar dɣa

mmuten d imeɣrasen.

Timental n uḥebbus-agi cuddent ɣer tegnatin deg ttidiren merra Izzayriyen di tallit n

umnekcam afransis, ladɣa di ṭṭrad aɣelnaw (1954-1962), am akken qqnent daɣen ɣer tdamsa :

ttawil amenzu (aẓref) ixus mliḥ, gar yifassen n Yifransisen i yella, yewɛer akken ad ten-id-isiḥ

yerna ɣlay.

Imdanen imir ur ttaɣen ara izebgan, ulac s wacu ara aɣen, lhan yakk d tegrawla, yerna

tilawin ur teqqnent ara aṭas, acku yeɣli-d leḥzen ɣef tmurt.

Iḥeddaden n twacult-agi ; wid iḥebsen tinḍi, ur ufin ara amek ara tt-kemmlen, juban-d

i yiman nsen lexdami-nniḍen, imi akken yeqqar Wakli n At Uḥeddad deg wawal-is :

« …Aḥeddad yettsellik iman-is irennu wiyiḍ… ».

I wakken ad sellken iman nsen, ad d-ssisen aɣrum nsen. S tfuksiwin taddayin n tinḍi n

uẓref akked ttawilat n yixeddim, daxel n texxamt n tinḍi deg yixxamen nsen, slulen-d ayen ara

ten-isellken, nutni akked medden, imi akken yenna Ɛmer n At Uḥeddad deg wawal-is :

« …aḥeddad s ssenɛa yesɛa gar yifassen-is, muḥal ad yeɛḍel ɣef lxedma… ».

Send tagrawla taɣelnawt (1954-1962) At Uḥeddad xedmen idrimen ideɣlen (asekkak),

neɣ « yir sekka », ssefsayen bublik, smarayen-t ɣer leqwaleb n rrmel xeddmen-d yis idrimen n

Fransa, sselḥayen-ten di ssuq ; ttaɣen-ten medden s rrxa, ɣef wakken d-nenna yimsul

Ɣef wakken d-yenna Wakli n At Uḥeddad, yiwen seg warraw n Muḥend aḥeddad :

Ḥmed ixeddem ula d tiwiztin n wureɣ.

Di tallit n ṭṭrad (1954-1962), llan wid ixedmen ismawen d yitran i yimjuhad, reqqɛen

timegḥal, ay-agi di taddart n At Ɛli Umḥend, imi di temdint n Yiɛezzugen ur zmiren ara ad

xedmen akka , acku tella teɛessast aṭas, ɣas akken llan din wid ixeddmen i yimjuhad, Ɛmer n

At Uḥeddad yenna ɣef way-agi : « …Ɛyuɣ xeddmeɣ les insignes deg yiḍ ɣer teftilt, akken ur

iyi-ttaṭafen ara irumiyen neɣ wid ara iyi-ssenzen… ».

At Uḥeddad urǧin qqimen  war ixeddim, ma mačči d aẓref d leslaḥ, d idrimen ideɣlen,

neɣ d areqqeɛ n tmegḥal, ma ulac akk d amesmar i yixerrazen.

 Akemmel n tinḍi ɣer At Uḥeddad :

Deg-mi tefra tegrawla (1954-1962), yekfa leḥzen di tmurt, imdanen ttuɣalen cwiṭ cwiṭ

ɣer tudert nsen. Ɣas ulamma imir bdant tlawin ttissinnent « izebgan n temdint » ; wid n

wureɣ, neɣ ayen ten-icuban, maca uɣalent ɣer yizebgan n uẓref.

Dɣa di talli-agi i yuɣalen At Uḥeddad ɣer tinḍi n uẓref, neɣ ad d-nini, almi d imir-nni i

yufan tagnit ad uɣalen ɣur-s, imi ur ḥbisen ara s lebɣi nsen. Ayen i asen-yefkan tagnit ad

uɣalen ɣur-s, d tadamsa nsen i d-yulin acemma, yerna faqen d ugerruj sɛan gar ifessen nsen,

drus n win t-yesɛan am win-a di taddart n At Ɛli Umḥend, neɣ di temnaḍt merra, alma d

Iɛezzugen, dɣa imesdurar, tugget deg-sen d ifellaḥen, drus n win yesɛan kra n tinḍi gar

ifassen-is. Rnu ɣer way-agi ddeqs n tlawin i wumi tettunefk tegnit ad qqnent izebgan ɣlayen

acemma acku sɛant irgazen nsent di tmurt n Fransa.

At Uḥeddad imir fursen tagnit, uɣalen ɣer tinḍi, wid yeqqimen di taddart n At Ɛli

Umḥend xeddmen deg yixammen nsen, kra seg-sen faqen i temdint send tagrawla, imi llan

wid iruḥen ɣer Yiɛezzugen seg useggas n 1936. Di temdint tleḥḥu tinḍi ugar n taddart.

Deg-mi tefra tegrawla ar ass-a , At Uḥeddad la d asnerni n tinḍi, annect-agi ssetwan-as

i wakken ad ḥerzen isem n twacult, ad asen-yuɣal wazal ugar di taddart ; akken ur ttɣiman ara

kan d tawacult-nni tameẓyant « tamṭurfant yerna yewwet-itt lḥif ».

Di tizi n wass-agi, mazal At Uḥeddad xeddmen tinḍi n uẓref, ɣas yekcem deg-s

wudem atrar, am netta am taɣulin-nniḍen, neɣ am tinḍiwin-nniḍen. Ass-a ur ten-nettaf ara kan

di taddart n At Ɛli Umḥend, maca ad ten-naf s tugget di temdint n Yiɛezzugen, deg

Yiɛekkuren, ula di Tizi wezzu.

V.2. Tinḍi ɣer tlawin n At Uḥeddad :

Nenna-t-id yakan, tinḍi n uẓref tekcem di tudert n yal ass n twacult n At Uḥeddad, ɣef

way-agi ulac aɛeggal ur nessasen ara tudert-is deg-s ɣas ula ma acemma.

Imi tinḍi d isem n twacult, d iseɣ n yiɛeggalen-is yerna d aɣrum nsen, yewwi-id ad tt-

mɛawanen. D tilawin i d timezwura ɣer uɛiwen n yirgazen nsent uqbel dderya.

Tilawin n At Uḥeddad sɛant afus di tinḍi n uẓref, irgazen ad xedmen ayen yuɛren : ad

ddzen tusbikt n uẓref ɣef zzebra s ufḍis, neɣ ad tt-ssefsin…atg, ccɣel akk ameqqran, aẓayan,

win yetteḥwiǧen aṭas n tezmert d nutni i t-ixeddmen, ma d ayen mecṭuḥen, ayen yetteḥwiǧen

aṭas n umeɛɛen d uḥessen, ayen yettaṭafen afus, neɣ s umata aneqqi n yixeddim d tilawin i t-

ixeddmen, am usuṭeɛ n rrsim, abran n lexyuḍ, tixxamin n lmerjan, aneggel d ucellel, d

usewjed n tɣawsa akken ad tnez. Irgazen ad d-bdun taɣawsa, tilawin ad tt-kemmlent, ad tt-

neqqint.

Ass-mi xeddmen At Uḥeddad deg yixxamen nsen, anda xeddmen nutni i xeddment,

ma d tura ulac tameṭṭut n At Uḥeddad i nufa di tḥanut la txeddem, ma d aɛiwen llant tid ten-

yettɛawanen ar tura.

Mačči ala tullas n At Uḥeddad i ilemden tinḍi n uẓref, ula d tid d-wwin si twaculin-

nniḍen akka am Wakuɛen. Lemdent tinḍi ɣef yirgazen nsent, tiqcicin n At Uḥeddad am

warrac nsen, yewwi-d ad lemdent tinḍi, skud mazal-itent deg yixxamen nsent xeddment, tid

izewǧen di twacult ttkemmilent ma d tid yeffɣen ḥebbsent ; ur xeddment ara akken ur

ssufuɣent ara lbaḍna n tinḍi.

Tilawin n At Uḥeddad yewwi-d ad lemdent tinḍi, acku di tazwara d tudert n yal ass,

lxedma n uẓref tettili deg umnar ɣer daxel, d isem akked yiseɣ n twacult, iɛeggalen-is akk ilaq

ad sseḥbibren fell-as, d aɣrum nsen, ilaq ad mɛawanen akken ad t-id ssisen, rnu ɣer way-agi

« yal argaz afeḥli deffir-s tameṭṭut ».

Ɣef lxedma n uẓref tenna Zehra n Wakuɛen 78 iseggasen di leɛmer-is, d tameṭṭut n

Ɛmer At Uḥeddad : « …Ma d lxedma n lexla ur tt-nxeddem ara, imir neḥjeb, ma d lfeṭṭa

xedmeɣ, lḥaǧa tamezwarut akk i xedmeɣ d timengucin… ».

Di tizi n wass-a aṭas i ibeddlen, tilawin ixeddmen yakan, d timɣarin, xedment almi d

ass-mi tent-teǧǧa tezmert ḥebsent, am Tunsia n At Uḥeddad, akked Zehra n Wakuɛen, tura ad

ilin ɛeddan ɛecrin n yiseggasen deg-mi hebsent.

Tullas n At Uḥeddad ilemden tinḍi, tid izewǧen berra i twacult ur xeddment ara, tid i

yuɣen warrac n At Uḥeddad xuḍi n tin ixeddmen ; ḥebsent akk, amedya n tmeṭṭut n Ɛebdella n

At Uḥeddad mazal-itt tettɛawan argaz-is.

Tura ur uḥwaǧen ara aṭas tallelt n tlawin, nutenti daɣen ur tent-terri ara tmara ad

xedment, acku llan ttawilat atraren, yessishilen ixeddim, yerna aḥeddad ma yeḥwaǧ amɛawen

yezmer ad-yawi axeddam, ad t-ixelles, mačči am zik ur d-ttawin ara amɛiwen aberrani akken

ur ilemmed ara ɣur-sen.

Tullas timecṭuḥin tura ur lemmdent ara, acku tinḍi tebda tetteffaɣ-d si tudert akked

tnumi n yiɛeggalen, acku tura mačči daxel n uxxam ixeddmen, yerna imarrawen nsent

smenyafen am nutenti, am arrac ad ɣren.

V.3.Aselmed n tinḍi di twacult n At Uḥeddad :

Ameslay ɣef tinḍi n uẓref, ɣef umezryu ikesben tinḍi-agi ugar n sin leqrun ay-agi ur

yekmil ara ma ur as-newṣil ara s umeslay ɣef uselmed ines, imi amer mačči d aselmed-agi tili

ass-agi ur d-nettaf ara tinḍi n uẓref.

Mi d-nenna aselmed ur d-neqsid ara yis aselmed n uɣerbaz, imi tinḍi d isem n twacult,

d amezruy ines, aselmed ihi yettili daxel n twacult s wudem amensay; seg uɛeggal ɣer wayeḍ,

neɣ ubabat ɣer mmi-s. Ma nezmer ad as-nsemmi aselmed n umezruy.

Imi tinḍi d amezruy n twacult, aselmed ines d yiwet si lbaḍnat-is, yiwen n uɛeggal

mačči ad yeqbel ad teffeɣ lbaḍna ɣer twaculin-nniḍen, ɣef way-agi ahat i smenyafent twaculin

ikesben tinḍi ad zedɣent anda ṭṭurfant ɣef yigrawen-nniḍen, akken ad slemden i warraw nsen

war ma slan-d iberraniyen, war ma yella win yeslan lbaḍna nsen.

Amer ad nerr tinḍi deg wakud, ad naf aselmed iweṣṣil gar yizri ; iḍelli ines d wass-agi

akked uzekka.

Aselmed n tinḍi di twacult n At Uḥeddad, ɣer yiɛeggalen-is d aktayen n temẓi, d

tadukli n leɛmer, imi ulac aɛeggal ur trufeq ara tinḍi si temẓi alamma d temɣer.

Aselmed yeṭṭafar-it ulmad, ɣef way-agi ayen ara d-nini sya d afella ad t-id-nini ɣef

snat n tigawin : aselmed d ulmad. Aselmed ɣur-s tiwtilin, tignatin akked yiswiren-is :

V.3. a. Tiwtilin n uselmed :

I wakken ad yelmed yiwen tinḍi n uẓref, tawtilt tamezwarut i as-ilaqen d isem n

twacult, ilaq ad yili n At Uḥeddad, muḥal ad yelmed ɣur-sen uberrani, yenna-d Wakli n At

Uḥeddad : «…Nekkni d ddeɛa fell-aneɣ ; yedɛa-aɣ umezwaru nneɣ, ur nessufuɣ ara tiḥuddeda

ɣer berra i twacult … ».

Amselɣu-agi yessegza-d ageddul n tuffɣa n tinḍi ɣer berra i twacult s « ddeɛa n

umezwaru », am akken yedɛa neɣ yesfallet-as s wayen n diri i win ara yeslemden tinḍi i

uberrani ɣef tadra-s, dɣa wid d-yudren akk seg-s ttagaden « deɛwessu » ines, ɣef way-agi ur

ssufɣen ara tinḍi. Wagi d asegzi n Wakli, akked yimɣaren-nniḍen n At Uḥeddad, acku

Leqbayel zik-nni ttamnen aṭas s « ddeɛa », ladɣa imɣaren.

Ayen yeǧǧan At Uḥeddad ur ssufɣen ara tinḍi n uẓref d tismin ɣef wayen kesben, imi

uqbel ayen-nniḍen d isem n twacult, iseɣ-is, nezmer ad d-nini d lḥerma-s, rnu ɣur-s alukan ad

issinen akk at taddart n At Ɛli Umḥend tinḍi, tili ur ttililn ara d iruzzigen, tadamsa n twacult ur

tettali ara, acku wid yettaɣen tiɣawsiwin n uẓref ad bḍun ɣef yiḥeddaden ; mačči ala fell-asen

ara ttawin.

Yal ababat ad yesselmed i mmi-s, ma ulac-it d ameqqran deg warraw-is ara yeslemden

i watmaten-is. « Aselmed n tusnigin mazal-it nezzeh ar ass-a d « amezruy n twacult »… »1. Ur

yesselmad ara yiwen i warraw n gma-s, yal yiwen iseɛɛu tifuksiwin-is, ad tent-yesselmed kan

i warraw-is akken ad ifen arraw n watmaten-is, ɣef way-agi yenna Ɛebdella n At Uḥeddad :

« … D xali Brahim akk i yessnen deg At Uḥeddad ad yenɣec ɣef lfeṭṭa, meɛna ur iyi-yesseḥfeḍ

ara, yesseḥefeḍ kan i warraw-is… ».

Yal aɛeggal di twacult, ur yesɛi ara tiferni ; yewwi-d fell-as ad yelmed, « ur d-iteffeɣ

ara tamadaɣt i at uxxam », ladɣa i Baba-s.

Ur nezmir ara ad d-nefk leɛmer i deg beddun almad , imi tinḍi tekcem di tudert n yal

ass n At Uḥeddad, taxxamt n lxedma tella daxel n uxxam, iɛeggalen n twacult-agi seg-mi ara

ilin meẓẓiyit la d awali deg yimeqqranen xeddmen, ɣef way-agi agrud ur yesɛi ara leɛmer ideg

ilaq ad yekcem qer texxamt n yixeddim, neɣ i deg ilaq ad yebdu almad. Maca tizziwt

tamezwarut tesɛa leɛmer ; ad yili di sebɛa neɣ tmanya n yiseggasen d tusawent.

Nenna-d almad ur yesɛi ara leɛmer ; yiwen deg yimsulɣa ur d-yecfi ara melmi yebda

almad, acku tigawt-agi tbeddu s wallen d yimezẓuɣen, ɣef way-agi tawtilt i ilaqen i win ara

ilemden d tazmert ilaq ad yili yiẓri-s akked tmesliwt-is ǧehden, akken ad yefrez tuksiwin n

yixeddim, ad yernu ad isel i yiwellihen ara s-yettunefken, rnu ɣer way-agi, ilaq ad yizmir i

lḥamu, acku lxedma n uḥeddad tettabaɛ-itt tmes akked lḥumman.

Tigi d tiwtilin n zik, ma tura beddlent, ur nezmir ara ad d-nini seg-mi i beddlent, acku

ixeddim nneɣ yebded ɣef timawit. Tura tbeddel teswiɛt, aṭas seg Wat Uḥeddad i yeffɣen si

taddart, ruḥen ɣer temdint, adeg n uselmed ibeddel, neɣ yettbeddil, yettnernay, iɛeggalen n

1 DONSIMONI M. KEMMAR M. PERRET-KARNOT C. Op Cit, p52.

twacult, uɣalen sɛan tiferni ; yiwen ma yehwa-as ad yelmed tinḍi, ma ur as-yehwi ara, ad

yeɛnu ayen nniḍen.

Amedya ass-mi yelmed Seddiq, Ɛebdella akked Murad n At Uḥeddad, ur asen-

tettunefk ara tferni, ula gar tɣuri akked ulmad, d tinḍi i yezwaren ɣef wayen-nniḍen, tura

ilmeẓyen d yimecṭuḥen n twacult d nutni ara ifernen abrid ara awin, ur yettuḥettem ara fell-

asen ad ilin d iḥeddaden, yerna aselmed yebda la yetteffaɣ si twacult, imi nufa sin n

yinelmaden di iberraniyen ɣef twacult ffɣen-d seg uɣerbaz n uselmed n tinḍiwin, ttkemmilen

asnas nsen ɣer Ɛebdella akked gma-s Seddiq n At Uḥeddad.

V. 3. b. Tignatin n uselmed :

Tignatin n uselmed ur mgaradent ara aṭas ɣef tid n yixeddim, tignatin uqbel ayen-

nniḍen ttilint deg wadeg n yixeddim, ɣef way-agi tagnit tamezwarut ihi d adeg n yixeddim.

 Adeg n yixeddim2 :

Adeg n yixeddim yemgarad gar zik d tura, zik At Uḥeddad i merra xeddmen di

taddart, daxel n yixxamen nsen, tura ruḥen yakk ɣer temdint, yerna ssufɣen ixeddim seg

uxxam ɣer tḥuna.

Adeg yettbeddil i lmend n wakud akked tdamsa, di tazwara yella d taxxamt tamectuḥt,

d tudyiqt, tusa-d daxel n uxxam, iɣraben-is d iberkanen seg wambu n tmes, di tɣerɣert-is yella

lkanun, ssaɣayen deg-s times, imi asafar amezwaru i yetteḥwiǧ uḥeddad deffir n uẓref d tirgin.

Ad naf deg-s kra n tɣawsiwin tiqburin n yixeddim am zzebra d leqwaleb, ma d tiyaḍ, ad tent-

naf ɛellqent ɣer yiɣraben.

Aḥeddad ur ixeddem ara ɣef ṭṭabla, ixeddem di lqaɛa, ur yesɛi ara ttawilat atraren, ula

d trisiti ulac, d taftilt i yessaɣay.

Deg wadeg-agi aḥeddad yessexdam mliḥ tazmert-is, yal taɣawsa tettawi aṭas n uẓref

akked wakud, acku ulac ttawil si ara yessireq ugar tusbikt n uẓref, d ifassen-is kan akked

zzebra d tefḍist, tettawi aṭas n wakud, yerna ur d-yessufuɣ ara aṭas n tɣawsiwin, d ayen

yettaǧan tadamsa n twacult tettaɛer ad tali, tagi d yiwet si tmental yettseyyifen i yiɛeggalen

akken ma llan ad lemden ; ad xedmen tinḍi, yerna ur asen-tettunefk ara tferni.

2Wali BENFOUGHAL T. Op Cit.



Ixef wis semmus : Tawacult n At Uḥeddad akked tinḍi n uẓref.

96

Adeg yecban wagi ur yettɛawan ara aṭas ɣef ulmad. « …Ṭṭlam, ddiq, yal lḥaǧa teṭṭalab

tazmert, yuɛer mliḥ akken ad tḥefḍeḍ akka… », akka i yenna Wakli n At Uḥeddad mi

tnesteqsa ɣef tegnatin deg yelmed.

Adeg-agi yettnernay deg wakud, cwiṭ, cwiṭ yettbeddil, yuɣal skecmen-as trisiti,

lewɛara n ulmad deg wadeg-agi simmal tettenɣas, cwiṭ cwiṭ keččmen-d ɣur-s ttawilat atraren,

wid yessifsusen ixeddim, d wid t-yettɣawalen, s wakka yettenɣas ukukru n ulmad.

Tura adeg-agi ibeddel s waṭas, adeg n tura ulac deg-s zzebra akked tefḍist iɣeṭṭlen

tuyat, ulac deg-s lemǧerra, ma llan ur ttwaseqdacen ara, kecmen-ddeg ubdil nsen ttawilat

atraren wid ur nɣeṭṭel ara tazmert n uḥeddad, ur ttaṭṭafen ara aṭas n waku yerna ttḥadaren

ttawil amenzu, d wid yettɛawanen akken ad tali tdamsa di cwiṭ n wakud. Tura aḥeddad ur

ixeddem ara ɣer lqaɛa, ur yessexdam ara lkanun. Taxxamt n yixeddim ur tettili ara deg

uxxam, tettili di tḥanut, yerna ur teṭṭellem ara.

Tignatin n ulmad teddunt akked wadeg, ass-mi ixuss wadeg akked ttawilat n

yixeddim, ula d tawacult txuss, yewwi-d ɣef yiɛeggalen akken ma llan ad mɛawanen ɣef way-

agi i ttaɛren wid yesselmaden ɣef wid ilemmden.

Rnu ɣer way-agi ; imi di temẓi ilemmden, ad ilint tegnatin uɛrent, acku agrud yewɛer

ad yettwaṭṭef deg yiwen n wadeg ɣer kra n ccɣel i waṭas n wakud, dɣa deg wadeg yecban win

d-neglem yakan, yenna Ɛebdella n At Uḥeddad : « …Kerheɣ ad d-mmektiɣ temẓi-w, axaṭer ala

tiḥuddeda i wumi cfiɣ, ttasmeɣ deg yigerdan-nniḍen mi ara sen-d-selleɣ tturaren, nekk ḥebseɣ

daxel n texxamt-nni taberkant… ».

Tura beddlent tegnatin n uselmed, akken yennerna wadeg i nnernan ttawilat n twacult,

akken i beddlent ula d tignatin n uselmed, yuɣal tura ur yettwaḥettem ara ɣef yilmeẓyen n

twacult ad lemden, ma lemden mačči di tegnatin tiqessḥanin ; ulac leɛyaḍ d ubehdel n win

yesselmaden, ur ttwaseyyafen ara ad lemden tifuksiwin tiqburin, tid yettawin aṭas n wakud

akked tezmert. Tura llan ttawilat atraren, wid ara yessireqqen tusbikt n uẓref iman nsen, wid

ara d-yessufɣen lxiḍ iman-is, ula d wid ineqqcen ɣef uẓref llan, aṭas n leɛteb i ineɣsen.

Ttawilat-agi atraren glan-d s ujlay n tegnatin n uselmed, ddant akken yid-s waṭas n

tfuksiwin n yixeddim, almi tuɣal tigawt n uselmed simmal tettenɣas.

V. c. Iswiren n uselmed :

I wakken ad yuɣal yiwen d aḥeddad, ilaq ad iɛeddi ɣef ukkuẓ (04) n yiswiren n ulmud,

aselmad si tama-s yessen d acu ara iressi d amezwaru, d acu ara yessegri ɣer unelmad-is,

iressiyen-agi, nefka-asen isem n yiswiren :

 Aswir amezwaru :

Anelmad ad yelmed nnya deg yixeddim, mi ara iɛeddi ad yexdem aẓref, mačči d

lxedma menwala, ilaq ad iɛeddi ɣur-s s ssfa d nnya, ilaq ad yerr deg wallaɣ-is ulac lexdeɛ deg

uẓref, yella kan yixeddim s wull.

Aswir-agi ɣer tsuta n Wakli, Ɛmer akked Brahim n At Uḥeddad yeshel i uressi, acku

imir lxedma deg uxxam itettili, tekcem di tudert nsen, azgen seg-s tressa-t tnumi, azgen-

nniḍen yeqqim-d i yiselmaden akked tferni, acku imir ulac tiferni ; akken yella Baba-s ara yili

mmi-s, ulac anda ara muqlen-nniḍen.

Di tsuta n Seddiq, Ɛebdella akked Murad yusa-asen-d yewɛer iuressi, acku ssnen ayen-

nniḍen, tella tferni, nutni bɣan ad ɣren, ad mgaraden ɣef yimarrawen nsen. Di tazwara d

tamara iten-yeṭṭfen ɣer tinḍi acku twaseyyfen sɣur ibabaten nsen, uɣalen cwiṭ cwiṭ ḥemmlen-

tt, nnumen-tt.

Awal i yezgan yettuɣal-d deg uswir-agi i uheggi i yiswiren-nniḍen : « lfeṭṭa d tacrift

ma txedɛeḍ-tt ad ak-texdeɛ », ameslay-agi yettbeggin-d azal i yesɛa uẓref akked lxedma-s ɣer

At Uḥeddad.

Nnya d wull zeddigen ɣer yixeddim n uẓref kecmen di tnumi n yiɛeggalen, imi arebbi

fell-asen yettili-d yal ass, di yal tagnit, tikwal daɣen mačči alamma s yimi, imi akken yexdem

uselmad ara yexdem unelmad.

 Aswir wis sin :

Ma ur yerri ara unelmad ixeddim n uẓref deg wull-is, ur tesfi ara nnya-s ɣer tiḥuddeda,

ur yezmir ara ad iger deg-s afus.

Ma iressa uswir amezwaru ɣer unelmad, ad iɛeddi ɣer temsirin n uswir wis sin : d

aḥessen d umeɛɛen.

Deg uswir-agi, anelmed ad yelmed ssber, aḥessen d umeɛɛen, ad yelmed tarusi n

wallaɣ ɣer yixeddim. Tamsirt ara iressin tazmer n ssber d afran n « Lḥebb n umesmar » ; d

tiɛeqqayin n uẓref, d timecṭuḥin ta nnig ta ; ur mgaradent ara aṭas deg way gar-asent.

Anelmad ad yeqqim si ssbah alamma d tameddit ad iferren deg-s, ɣef wakken yenna

Ɛebdella n At Uḥeddad d ccɣel yuɛren aṭas i ugrud n tmanya(08) neɣ n tesɛa (09), acku atas n

lḥebb umesmar, yerna yewɛer ad ttwaferzent tweqqayin imi ur mgaradent ara aṭas, yerna

tṭellem texxamt ; ulac aṭas n tafat.

Ass-mi ara yessiweḍ ad ifak ccɣel-is ; ad yeqqim si sbaḥ alamma d tameddit, ur d-

yeqqar ara ad ffɣeɣ, ur ireggel ara, yerna ad yefren akk ayen d-yersen zdat-s d lḥebb,

timecṭuḥin maḍi iman nsent, tilemmasin ɣer tama, timeqqranin akken nniḍen, dagi ad iban

yezmer unelmad ad yesber, ad iḥessen, ad imeɛɛen s wakka anelmad ad yili yessuli aswir wis

sin.

 Aswir wis kraḍ :

Mi yerran unelmad ixeddim n uẓref deg wull-is, yessers allaɣ-is, yelmed aḥessen d

umeɛɛen, imir ad iɛeddi uselmad ɣer uressi n uswir wis kraḍ : d afran n ttawli amenzu (aẓref).

Deg uswir-agi ad d-iban mliḥ ma iressa uswir amenzu neɣ ala, imi ma ur yesɛi ara

unlmad nnya yesfan d wul zeddigen ɣer yixeddim n uẓref, ur iferren ara ttawil amenzu

zeddigen.

Ma s wul-is i ixeddem, ad yefren aẓref zeddigen, win yefan, ma ur tesfi ara nnya-s ɣer

tiḥuddeda, ad yefren aẓref ideɣlen ; win deg yegrew wayen-nniḍen, acku d wagi i

yessazzalen ; yessufuɣ-d tiɣawsiwin ugar n win yesfan.

 Aswir wis ukkuẓ :

D aswir aneggaru, yebded ɣf yiswiren imezwura, wagi d aḥric n usnas, yebded ɣef ssfa

n nnya, tarusi n wallaɣ, aḥessen d umeɛɛen, d ufran n ttawil amenzu igerrzen, deg-s ad

yexdem unelmad taɣawsa tamenzut, neɣ tiɣawsiwin timenza.

Anelmad yewwi-d ad yelmed tiksiwin taddayin n yixeddim n uẓref, send aswir-agi

yettwali-tent kan s wallen-is, ma tura ad tent-id-yessebgen.

Yenna Murad n At Uḥeddad : « … Cfiɣ am wass-agi, assmi xedmeɣ lḥaǧa

tamezwarut ; d Lxamsa, ekkes-d win i wumi ur tt-skineɣ, almi d ass-n i ḥemmleɣ tiḥuddeda-

agi… ».

Aswir-agi d aswir n ubeggen n tezmar akked tiḥerci, d agi ara yettaɛraḍ yal yiwen ad

yif wiyiḍ.

Win ara isemmden aḥric-agi, ad yuɣal ad as-ssawalen « aḥeddad », rnu ma yesdukel

akk iswiren : tesfa nnya-s ɣer yixeddim, yers wallaɣ-is, iferren ttawil amenzu ifazen, yessen

tifuksiwin taddayin, dɣa ma yerna-d sɣur-s kra n umaynut i wakken ad tfaz lxedma-s, ad

yuɣal d « aḥeddad d wawal » ; yufrar-d ɣef wiyiḍ.

Skud ad iseɛɛi tirmi skud ad iteffaɣ di lxedma-s, ad ttfazent tɣawsiwin d-yettga, ad

yuɣal yesɛa tifuksiwin-is iman-is. Si tama-s ad yuɣal ad yefk tirmi-s i tarwa-s, s wakka, tinḍi,

tasuta ad s-tettak i tayeḍ di twacult n At Uḥeddad.

D wagi i d udem n uselmed n tinḍi ɣer At Uḥeddad, ɣas akken tura yella ttawil n

uselmed-nniḍen ; d win n yiɣerbazen n uselmed n tinḍiwin, aselmed yebda la iteffaɣ si

twaculin ikesben kra n tinḍi, maca tawacult n At Uḥeddad mazal tettaɛraḍ ad t-teǧǧ d

« amezruy n twacult »3, ɣas ulamma s yimi.

Tiwtilin-agi, tignatin akked yiswiren-agi n uselmed i d-nebder, ur yettuḥettem ara ɣef

teḥdayin n At Uḥeddad ad d-ɛeddint fell-asen, nutenti mačči am warrac, yewwi-d kan fell-

asent ad ɛiwnent iḥeddaden, ɣef way-agi ur lemmdent ara ayen yuɛren d wayen ẓẓayen ; ur tt-

ɛeddayent ara yiḥricen d-nefka yakan, ur ttwahrasent ɣef ulmad am warrac.

Ɣas ulamma ahat ayen ara d-naru tura ad yessefqeɛ kra n yiɛeggalen n twacult, maca

yewwi-d ad d-nini, nger tamawt, aselmed tura ɣur-sen yenɣes nezzeh, imi tisuta timaynutin,

rrant lwelha nsent ɣer wayen-nniḍen, ɣer taɣulin-nniḍen di tudert, yerna imarrawen nsent ur

ten-ssebɣasen ara aṭas ad lemden tinḍi n uẓref, timtal n way-agi ggtent, mgaradent, tinḍi teffeɣ

di tnezduɣt n twacult, teffeɣ si tudert n yall ass ; di tnummi n yiɛeggalen, tegget tferni, yerna

imarrawen ur ttseyyifen ara mmi-tsen ad yelmed, neɣ tikwal ahat d nutni iten-yettwellihen ɣer

wayen-nniḍen ; ladɣa ɣer tɣuri, mačči ɣer tinḍi, akken ad xedmen ayen ur xdimen nutni.

3 DONSIMONI M. KEMMAR M. PERRET-KARNOT C. Op Cit, p52.

Tagrayt:

Tinḍi-nni yerran aḥeddad d ameḥbus di texxamt taberkant tessaweḍ-it ɣer temdint di

lawan deg tugget n yimezdaɣ n taddart n At Ɛli Umḥend ur tt-ssinen ara, « tessuli-t-id seg

uddaynin ɣer tɣerɣert », tessufeɣ isem n twacult ula ɣer berra i tmurt n Lezzayer.

Aselmed d aɛdaw n tatut, amer mačči d aselmed, tili ass-a At Uḥeddad d isem kan, tili

ula wumi tazrawt-agi fell-asen. Aselmed n tinḍi n uẓref d « amezruy n twacult »4, urǧin

yelmed uberrani ɣur-sen, alammi d-nnulfan yiɣerbazen n uselmed n tinḍiwin.

Aselmed yesɛa tiwtilin, tamezwarut, ilaq ad yili unelmad n twacult, yesɛa tazmert.

Llan yiswiren n ulmad, timsirin akken myezwarent, assmi ara yesmed kk iswiren : yesdukel

akk gar tewtilin, yerna-as tirmi, akked cwiṭ n tmusni n tnezzayt (d tirmi ara s-tt-yeslemden),

anelmad ad yuɣal aḥeddad.

Ass-agi aṭas i ibeddlen, ibeddel wadeg n twacult di tmetti, assaɣen-is akked twaculin

ur qqimen ara kan di temnaḍt n Yillulen Umalu, yerna ur ten-tcuddu ara ilmend n tinḍi.

Tignatin n uselmed beddlent, kecmen-d ttawilat atrarenn yixeddim, uɣalen deg wadeg

n waṭas n tfuksiwin tiqburin n yixeddim.

Maca, tamawt nger-itt ; isɣunen n uẓref i ttgan mazal-iten s sser-nni aqbur, ttawil

amenzu mazal-it d azeddgan ɣur-sen ; ur yedɣil ara.

4 DONSIMONI M. KEMMAR M. PERRET-KARNOT C. Op Cit, p52.

Tazrawt-agi n taggara n Master tella-d ɣef yiḥeddaden n twacult n At Uḥeddad deg

Yillulen Umalu si lqern wis 19 alammi d 2014.

Tazrawt tella-d i lmend n ubeddel anmetti d-yettilin di tmetti taqbaylit, ladɣa di lɛerc n

Yillulen Umalu, akked temdint n Yiɛeẓẓugen, anda tella twacult n At Uḥeddad.

Tawacult-agi tefruri-d si taddart n At Ɛli Umḥend (lɛerc n Yillulen Umalu), tekseb

tinḍi n uẓref ma drus azal n sin leqrun-ay-agi (ɣef wakken yella di ccfawat n yiɛeggalen n

twacult).

Ayen i aɣ-yeǧǧan ad neg leqdic-agi ɣef twacult n At Uḥeddad d tawnafit tussnant, nra

uqbel akk ayen-nniḍen ad d-nessekfel cwiṭ seg umezruy anmetti n twaculin n yiḥeddaden,

ladɣa At Uḥeddad, ad nernu ad d-nessken cwiṭ seg ubeddel iḥuzan timetti taqbaylit, imi

ameslay ɣef yigrawen ikesben kra n tinḍi (ladɣa tiwaculin) s wudem n tukkest (awrat) ur

yeggit ara ; iruḥ am akken ulac-it, yella udlis yura BORNUS E. deg useggas n 19831, iga-t ɣef

ugraw anmetti i wumi qqaren « inaḍen » di tmetti tatergit.

Leqdic yella-d s tuffɣa ɣer unnar, imi tazrawt tebded ɣef yisallen d-negmer ɣer

yimsulɣa n At Uḥeddad, akked kra-nniḍen d iberraniyen ɣef twacult-agi.

Ddeqs n yisallen i d-negmer ama s wannay, ama s yidiwenniyen ilelliyen, ama ɣer At

Uḥeddad, neɣ ɣer wiyiḍ ur ten-nesseqdec ara di tezrawt-agi, acku zemren ad d-glun s kra n

ccwal, ama i At Uḥeddad, ama i yimsulɣa-nniḍen neɣ ula i nekkni.

Ɣer taggara n leqdic-agi iban-aɣ-d : iɛeggalen n ugraw anmetti ikesben tinḍi n uẓref s

tukkest di tmetti taqbaylit tezdi-ten timarrewt, maca timarrewt-agi s tuget, ur tettɛedday ara i

uswir n twacult tawessɛant neɣ n udrum, iban-d yella ubeddel iḥuzan igrawen-agi, am akken

tettwaḥaz tmetti s lekmal-is.

Agraw ikesben tinḍi n uẓref yella yeddes ɣef tinḍi, yessasay-d yis « aɣrum n

yiɛeggalen-is », maca uqbel ayen-nniḍen, d isem, d iseɣ akked lḥerma n twacult, ur tt-id-

yettqerrib ara uberrani.

1 Op Cit.

Tawacult ikesben tinḍi n uẓref ur tettxalaḍ ara aṭas tiwaculin-nniḍen, assaɣen-is yid-

sen ttilin-d i lmend n tinḍi, ula d nnesba tettili-d i lmend-is, tikwal daɣen tettili-d s yiswi n

leɛnaya : imi tawacult n yiḥeddaden ur meqqret ara, dɣa tetteḥwiǧi leɛnaya n ugraw neɣ n

twacult i imeqqren ugar, i yesɛan ugar n lhiba di taddart.

Tawacult n yiḥeddaden tesseḥbibir ɣef tusnigin tesɛa, i wakken ur neggrent ara,

ameqqran n twacult yesselmad-itent i yimeẓyanen.

Tinḍi n uẓref akked uselmed ines kecùen di tudert n yal ass n yiɛeggalen n twacult,

xuḍi ad yesɛu yiwen seg-sen azref ad yefren ayen-nniḍen, mačči d tinḍi n uẓref, win ur tt-

nxeddem ara s wull-is tettɣanzi-t twacult.

Aḥeddad d aɛeggal n twacult n yiḥeddaden, d win d-yekkren s ssut n zzebra d tefḍist.

Aḥeddad d win ilemden tinḍi si temẓi-s daxel n twacult-is war aɣerbaz, yesɛa nniya d wull

zeddigen ɣer yixeddim n uẓref, yessen ad yefren ttawil amenzu azeddgan, ixeddem s uḥessen

d umeɛɛen, yelmed tifuksiwin taddayin, yerna-asent cwiṭ n usnulfu.

Aḥeddad daɣen yettiki di tikci n uzamul i yizebgan, yettɛawan tilawin ad d-ssenfalint s

yisɣunen ayen ur d-yeqqar yimi. Aḥeddad d twacult-is zedɣen di tama tamṭarfut n taddart, ur

sɛin ara ṭas n lǧiran, imezdaɣ n taddart akked wid n lɛerc tteḥwiǧen-ten ( tawacult n At

Uḥeddad muḥwaǧet ladɣa di tallit n ṭṭrad aɣelnaw 1954-1962 i ureqqeɛ n leslaḥ).

Aḥeddad akked twacult-is ttselliken iman nsen rennun wiyiḍ, imi s tfuksiwin taddayin

i sɛan gar yifassen nsen zemren ad xedmen akk ayen icudden ɣer wuzzalat akked tmes ; mačči

ala aẓref.

Tawacult n yiḥeddaden daɣen tesɛa adeg amaẓlay gar yimezdaɣ n taddart, am win

teṭṭef twacult n At Uḥeddad di taddart n At Ɛli Umḥend, ur neẓri ara ma i lmend n tinḍi i

mgaraden ɣef yimezdaɣ-nniḍen, neɣ i lmend n wayen-nniḍen (yella wayen ur nezmir ara ad d-

nebder), at taddart ttwalin-ten mgaraden (ssimɣuren iman nsen), nutni daɣen ttwalin ima nsen

mgaraden ; bɣan ad ilin mgaraden.

Akud ileḥḥu, igellu-d, skud nettaẓ deg wakud, skud yettbeddil unamek nettak i

tɣawsiwin. Di tizi n wass-agi, tawacult n At Uḥeddad ur txeddem ara tinḍi seg umeqqran

alamma d amecṭuḥ, tura ma ulac akk, yiwen ad t-naf ur yelmid ara, acku tella tferni, ladɣa di

tsutwin timaynutin.

Iɛeggalen n twacult n At Uḥeddad simmal ssenɣasen di tuṭṭfa-nni i yeṭṭfen di tinḍi,

maca mazal sseḥbibiren ɣef tusnigin akken ur teffaɣent ara.

Assaɣen tettcuddu twacult n yiḥeddaden akked twaculin-nniḍen ur d-ttili ara i lmend n

tinḍi.

Abeddel n wadeg n tnezduɣt si taddart ɣer temdint igellu-d s ubeddel i yal amdan neɣ

tawacult, ladɣa tawacult n yiḥeddaden. At Uḥeddad ibeddel waddad nsen deg-mi snernan

ixeddim nsen di temdint n Yiɛezzugen : « uɣalen d imerkantiyen, ttasen-d si temdint ».

Tawuri n uḥeddad d twacult-is simmal tettbeddil, skud nettaẓ deg wakud, ass-agi

aḥeddad ur yettak ara kan azamul aqbur i yizebgan, imi mačči ala izebgan imensayen i

ixeddmen, ass-agi tawuri-s d taẓuri, d asnulfu war leqyud.

Tawuri-s daɣen d asnerni n tnezzayt n twacult, akked tdamsa n tmurt, maca teqqim-as

yiwet n twuri d tagejdant : d aseḥbiber ɣef wayen d-ǧǧan imezwura ɣas s tikci n uzal atrar i

wayen yellan d aqbur. Aḥeddad ass-agi, mačči ala win d-tefka twacult n yiḥeddaden, aḥeddad

daɣen d win d-yeffɣen seg uɣerbaz n uselmed n tinḍiwin.

Asentel n tezrawt-agi n tesnalsa d Iḥeddaden n twacult n At Uḥeddad n lɛerc n

Yillulen Umalu (taddart n At Ɛli Umḥend). Tawacult-agi tekseb tinḍi n uẓref ma drus si lqern

wis 19 alammi d tizi n wass-agi.

Leqdic-agi yebded di tazwara ɣef wayen neɣra deg yidlisen n yimyura am : CAMPS-

FABRER H. deg useggas n 19901, BENFOUGHAL T. deg useggas n 19972, akked

TAMZALI W. deg useggas n 20073, akked yisallen d-negmer deg unnar : d ccfawat n

yiɛeggalen n twacult, neɣ kra seg yimezdaɣ n taddart n At Ɛli Umḥend. Ccfawat n yiɛeggalen

n twacult wwint-aɣ alammi d azgen wis sin si lqern wis 19, ad yili alammi d 1860, neɣ 1870.

Akatay-agi nebḍa-t ɣef semmus n waxfiwen, maca yal ixef nga amzun d taguri i win t-

id-iḍefren :

Ixef amezwaru d tigejdit n leqdic : d tasnarrayt ; deg-s nessken-d asentel akked unnar n

tezrawt, nger-d awal ɣef wayen yettwaxedmen ɣef usentel-agi, neɣ ayen deg i d-yedda

umeslay fell-as. Nbeggen-d tamukrist akked tmiḍranin n unadi nneɣ, am akken d-nefka

timental i aɣ-yeǧǧan ad nɛeddi ɣer leqdic-agi.

Ixef wis sin : nḥawec-d deg-s turdiwin d-fkan yimyura ɣef yiẓuran n tinḍi n uẓref,

nerna nesqucceḍ-d cwiṭ si tmetti ; ɣer yimsulɣa yemgaraden akked kra n yidlisen ɣef uzamul

sen-yettunefken i yizebgan. Ɣas anadi yella-d ɣef twacult n yiḥeddaden maca nwala ilaq ad d-

nawi cwiṭ n umeslay ɣef tinḍi n uẓref, imi aḥeddad war tinḍi mačči d aḥeddad.

Ixef wis kraḍ : d ameslay s umata ɣef uḥeddad. Ɣas mačči s telqay newwi-d acemma

ɣef yiẓuran-is di Tefriqt Ugafa, assaɣen-is akked Wuwdayen, am akken d-nemmeslay s

tewzel ɣef twuri yeṭṭef di tmetti taqbaylit tamensayt, akked ubeddel d-yella di tmetti n tura.

Ixef wis ukkuẓ : ixef t-yezwaren nger-d deg-s awal ɣef uḥeddad s umata, ixef-agi

nḥaz-it i twacult n At Uḥeddad, s wayen d-negmer d isallen si ccfawat n Yiɛeggalen-is,

nbeggen-d amecwar n twacult-agi, neɣ amezruy-is, mi tella di taddart n At Ɛli Umḥend, akked

yimi truḥ ɣer temdint n Yiɛeẓẓugen. Nessken-d abeddel i as-yeḍran deg wakud : ama deg

1 Op Cit.

2Op Cit.

3 Op Cit.

wayen yerzan adeg ines d twuri ines gar yimezdaɣ, assaɣen-is akked twaculin yemgaraden,

ama deg wayen yeɛnan nnesba d wamek d-tettili tferni n uḍeggal.

Ixef wis semmus : d ixef aneggaru deg ukatay, nḥaz-it i tinḍi di twacult n At Uḥeddad

akked uselmed ines gar yiḍelli d wass-agi.

